
“Ati si angẹli ijọ ni Laodekia kọwe:

nnkan wọnyi ni Ẹni Ti i jẹ Amin wi, Ẹlẹri Olododo, Olupilẹṣẹ Ẹda Ọlọrun.

Emi mọn iṣe rẹ, pe iwọ ko gbona bẹẹ ni iwọ ko tutu: Emi i ba fẹ pe ki iwọ kúkú tutù, tabi ki 
iwọ kuku gbona.

Njẹ nitori ti iwọ ṣe ilọwọọwọ, ti o ko gbona, bẹẹ ni o ko tutu, Emio pọ ọ jade kuro ni ẹnu Mi.

Nitori ti iwọ wi pe, Emi ni ọrọ, Emi si n pọ si i ni ọrọ, Emi ko si ṣe alaini ohunkohun; ti iwọ ko 
si mọnpe, oṣi ni iwọ, ati àre, ati talaka, ati afoju, ati ẹni-ihoho.

Emi fun ọ ni imọran pe ki o ra wura lọwọ Mi ti a ti dà ninu ina, ki iwọ ki o lee di ọlọrọ; ati aṣọ 
funfun, ki iwọ ki o lee fi wọ ara rẹ, ati ki itiju ihoho rẹ ki o maa ba han, ki o si fi òògùn kun oju rẹ, 
ki iwọ ki o lee riran.

Gbogbo awọn tiEmi ba fẹ ni Mo n bawi, ti Mo si n nà: Nitori naa ni itara, ki o si ronupiwada.

Kiyesi Mo duro ni ẹnu ilẹkun, Mo si n kan-an-kun, bi ẹnikẹni ba gbọ Ohun Mi, ti o si ṣi 
ilẹkun, Emi o si wọle tọ ọ wa, Emi o si maa ba a jẹun, ati oun pẹlu Mi.

Ẹni ti o ba ṣẹgun ni Emi o fifun lati joko pẹlu Mi ninu Itẹ Mi, bi Emi pẹlu ti ṣẹgun, ti Mo si 
joko pẹlu Baba Mi ninu Itẹ Rẹ.

Ẹni ti o ba ni eti, ki o gbọ ohun ti Ẹmi n sọ fun awọn ijọ.“

ILU LAODEKIA

Orukọ naa, Laodekia ti o tumọ si “ẹtọ awọn eniyan” jẹ orukọ ti o wọpọ gidigidi, ti a fi n pe ọpọlọpọ ilu nla 
fun àyẹ́sí awọn ayaba ti a fi orukọ naa pè. Ilu yii jẹ ọkan ninu awọn ilu ti o ṣe pataki julọ nipa ti ọrọ iṣelu, ati 
ọkan ninu awọn ti ọrọ-aje rẹ burẹkẹ julọ ni Asia Minor. Ilu naa jogun ọpọlọpọ dukia lati ọwọ awọn ọmọ ilu 
saraki-saraki. Ile ẹkọ ìṣègùn nla kan wa nibẹ. Awọn ara ilu yii jẹ alailẹgbẹ ninu iṣẹ-ọna ati imọn sayẹnsi. 
Ọpọlọpọ igba ni wọn maa n pe e ni 'olu-ilu', nitori o jẹ ibujoko ijọba ibilẹ fun awọn ilu nla nla marun-un-din-
lọgbọn miiran. Oriṣa awọn keferi ti wọn n bọ nibẹ ni Zeus. Nitootọ, ni igba kan ri Diopolis (ilu Zeus) ni a n pe 
ilu yii, ni ibuọla fun oriṣa wọn. Ni ọgọrun ọdun kẹrin lẹyin iku ati ajinde Oluwa wa, wọn ṣe ipade igbimọ ijọ 
pataki kan nibẹ. Awọn ìṣẹ́lẹ̀ ti o wọpọ ni ilu naa ni o sọ ọ di ahoro patapata lẹyin-ọrẹyin.

Awọn ìṣe ti a fi da igba ijọ ikẹyin yii mọn ṣe apejuwe igba ijọ ti a n gbe inu rẹ yii rẹgi-rẹgi. Fun apẹẹrẹ, 
wọn bọ oriṣa kan, Zeus, ẹni ti i ṣe olori ati baba awọn oriṣa. Eyi ṣe itọkasi ipilẹ ẹsin ti ọgọrun ọdun ti o gbẹyin 
ninu ẹgbẹwa Ọdun L.I.A.O, ti i ṣe ti, “Ọlọrun kanṣoṣo, baba gbogbo wa”, eyi ti o sọ gbogbo aye di ọmọ iya, ti 
i si n gbiyanju lati sọ gbogbo awọn-Ijọ-alatako-ijọ Aguda, Ijọ Aguda, awọn Juu, awọn Hindu ati bẹẹ bẹẹ lọ di 
ọkan, pẹlu erongba wi pe ilana ijọsin kan fun gbogbo eniyan yoo jẹ ki ifẹ, igbọ ara-ẹni-ye ati itọju ọmọ-ẹni-keji 
wa gbilẹ si i. Awọn ọmọ Ijọ Aguda ati awọn ọmọ Ijọ-alatako-ijọ-Aguda n lakaka lọwọlọwọ bayi fun isọdọkan yii, 
wọn si n ṣe aṣeyorininu rẹ, pẹlu ipinnu ọkan nla wi pe awọn iyoku yoo gbe igbesẹ kan naa. Iha yii kan naa ni 
Ajọ Orilẹ-ede Agbaye kọ si ọrọ yii nigba ti awọn olori aye kọ̀ lati gba ilana ẹsinkan ṣoṣo gẹgẹ bi eyi ti o tọ́, 
ṣugbọn wọn fi ọwọ si i wi pe ki a pa gbogbo ilana ẹsin kọọkan ti a ni bayi ti sẹgbẹ kan pẹlu ireti wi pe gbogbo 
ẹsin yoo di ọkan, niiwọn igba ti ilepa wọnjẹ ọkan, ti ipinnu wọn jẹ ọkan, ti o si jẹ wi pe gbogbo wọn ni erongba 
wọn tọ́.

Kiyesi orukọ naa, Laodekia, “ẹ̀tọ́ ọmọ eniyan”, tabi “ominira awọn eniyan”. Njẹ igba kan wa ri ti a lee fi 
we igba ijọ ti ọgọrun ọdun ti i ṣe ti ogun iru rẹ lẹyin iku ati ajinde Oluwa wa yii, ninu eyi ti GBOGBO orilẹ-ede n 
dide, ti wọn n ke gbajare wi pe ẹgbẹ ati ọgba ni orilẹ-ede gbogbo jẹ́, ti wọn si n beere fun pinpin awọn ohun 
amuludun ati ti ọrọ-aje ni dọgba-n-dọgba? Eyi ni igba awọn ijọba aparo-kan-ko-ga-ju-kan-lọ (communists) 
nigba ti o dabi ẹni wi pe ẹgbẹ ni gbogbo eniyan, bi o tilẹ jẹ wi pe ni ẹnu lasan ni eyi. Akoko yii ni igba awọn 
ẹgbẹ oṣelu ti wọn n pe ara wọn ni awọn Kristiani Oni-ijọba-tiwa-n-tiwa, ati awọn Kristiani Oni-ijọba-jijumọ-ni-
ohun-gbogbo-ṣọkan,  awọn  Ẹgbẹ  Ti  o  n  ja  fun  Aafani  awọn  Kristiani,  ati  bẹẹ  bẹẹ  lọ.  Gẹgẹ  bi  awọn-ẹlẹkọ-

awọn-ẹsin agbaye tio-gba-aṣa-aye ti wi pe, Jesu jẹ Ẹni Ti o gbagbọ ninu jijumọ-ni-ohun-gbogbo-sọkan, ati wi 
pe, ijọ akọkọ, ni abẹ idari Ẹmi Ọlọrun gbe igbesi-aye ajumọ-ni-ohun-gbogbo-ṣọkan, nitori naa, awa naa 
gbọdọ ṣe bẹẹ loni.

Nigba ti awọn ara igba atijọ pe Laodekia ni olu-ilu wọn, wọn n fi oju sọna fun ijọba-kari-aye kan ṣoṣo eyi 
ti a n fi lọ́lẹ̀ lọwọ lọwọ bayi. Bi a ṣe n ronu nipa ilu yii gẹgẹ bi ibi ti a ti ṣe ipade igbimọ ijọ nla kan, a ri itọka si 
isọdọkan-gbogbo-ẹsin-aye tin ṣẹlẹ loni, ninu eyi ti o jẹ wi pe lai pẹ a o ri gbogbo awọn kristiani alafẹnu-lasan-
jẹwọ-igbagbọ ti yoo darapọ di ọkan. Ni tootọ, ijọ ati ijọba, ẹsin ati iṣelu n parapọ di ọkan. A o di awọn èpó ni ìtí 
ìtí. Awọn alikama ko ni i pẹ ṣetan fun àká.

O jẹ ilu ti awọn ìṣẹ́lẹ̀ ti wọpọ, iru awọn ìṣẹ́lẹ̀ wọnyi ni o run ilu naa lẹyin-ọrẹyin. Igba ijọ yii yoo dopin nigba 
ti Ọlọrun yoo gbo gbogbo agbaye jigijigi, ti n lọ ṣe agbere pẹlu obinrin agbere naa. Ki i ṣe wi pe awọn ilana 
aye yoo wo lulẹ nikan, ṣugbọn ile aye funrarẹ yoo gbò jigijigi, a o si sọ ọ di ọtun fun akoko Ijọba Ẹgbẹrun 
Ọdun Kristi.

Awọn ọlọrọ fi ọpọlọpọ ọrọ̀ ji-in-ki ilu naa, nitori eyi ilu naa ni ọrọ pupọ. O kun fun ọlaju. Imọn sayẹnsi 
gbilẹ. O dabi ti oni. Awọn ijọ ni ọrọ. Ẹsin wọn lẹwa, o wa leto-leto, ṣugbọn o tutu ni-ni, o si kú. Ọlaju ati ẹkọ 
gba ipo Ọrọ Ọlọrun ti Ẹmi Mimọ fi fun ni, ẹkọ sayẹnsi si ti gba ipo igbagbọ to bẹẹ ti eniyan fi wa di ẹrú ifẹ 
awọn ohun afẹfẹyẹyẹ ati dukia aye.

Ni gbogbo ọna, iwa ati iṣe kọọkan ti Laodekia atijọ farahan ni akọtun ni igba Laodekia ti ọgọrun ọdun ti 
ogun iru rẹ lẹyin iku ati ajinde Oluwa wa ti a n gbe inu rẹ yii. Njẹ ninu aanu Ọlọrun ki awọn ti o ni eti ki o gbọ ki 
wọn si jade juro ninu ijọ naa, ki wọn ma ṣe jẹ alabapin ẹṣẹ rẹ ati ifiya-jẹ-ni ti yoo tẹle e.

IGBA IJỌ LAODEKIA

Igba Ijọ Laodekia bẹrẹ ni ibẹrẹ Ẹgbaa ọdun lẹyin iku ati ajinde Oluwa wa, boya ni ọdun 1906. Bawo ni 
yoo ṣe pẹ to? Gẹgẹ bi iranṣẹ Ọlọrun ti o ti ni ọkẹ aimoye iran, eyi ti ỌKAN ṢOṢO ko kuna ninu rẹ ri, jẹ ki n sọ 
pẹlu igbimọ-tẹlẹ (N ko sọ wi pe, sọtọlẹ, ṣugbọn gbimọ-tẹlẹ) wi pe igba ijọ yii yoo pari ni bi ọdun 1977. Bi o ba 
gba mi laaye lati sọ gẹgẹ bi o ti ri loju mi bi aladori ẹnikan, mo gbe igbimọ-sọrọ yii le awọn iran meje pataki ti 
o tẹle ara wọn ti mo ri ni owurọ ọjọ Aiku kan ni oṣu kẹfa ọdun 1933. Jesu Oluwa ba mi sọrọ wi pe bibọ Oluwa 
ku si dẹdẹ, ṣugbọn ki O to de, awọn ìṣẹ̀lẹ̀ meje pataki yoo ṣẹlẹ. Mo kọ gbogbo wọn sile, mo si sọ iṣipaya 
Oluwa wọnyi fun awọn eniyan ni owurọ ọjọ naa. Iran kin-in-ni ni wi pe Mussolini yoo gbogun ti Ethiopia, yoo si 
ṣẹgun orilẹ-ede naa “lai gbe, lai sọ.” Iran yii tilẹ fa họuhọu,inu tilẹ bi awọn eniyan miiran gidigidi nigba ti mo sọ 
iran yii, wọn si kọ̀ lati gba a gbọ. Ṣugbọn o ṣẹlẹ gẹlẹ bi a ti sọ. O ṣaa lọ sibẹ pẹlu awọn ohun ija igbalode ti 
asiko naa, o si ṣẹgun rẹ. Awọn ara ilu naa ko tilẹ lee ta-putu rara. Ṣugbọn iran yii tẹsiwaju lati sọ wi pe iku oro 
ni yoo gbẹyin Mussolini nitori awọn eniyan rẹ yoo kẹyin si i. Eyi naa ṣẹ gẹlẹ bi a ti sọ ọ.

Iran ti o tẹle e sọ tẹlẹ wi pe ara Austria kan, ti orukọ rẹ n jẹ Adolph Hitler yoo dide ni Jamini gẹgẹ bii a-
fipa-jọba, ati wi pe yoo da ogun agbaye silẹ. O fi ògiri Siegfried han mi, ati bi oju awọn ọmọ ogun wa yoo ṣe ri 
màbo kiwọn tọ ṣẹgun rẹ. O si wa fi han wi pe adiitu iku ni Hitler yoo ku.

Iran kẹta ni i ṣe pẹlu iṣelu agbaye, nitori o fi han mi wi pe oriṣi ILANA IṢELU nla mẹta ni yoo waye, 
Facism(ijọba-afipa-jọba ni orilẹ-ede Itali), Nazism(ijọba-afipa-jọba ni orilẹ ede Jamini) ati Communism(ijọba 
nini-ohun-gbogbo-ṣọkan tabi ijọba aparo-kan-ko-gaju-ọkan-lọ). Ṣugbọn ẹkẹta yii ni yoo bori mejeeji ti o ṣaaju 
rẹ. Ohùn naa si kilọ wi pe, “KIYESIRUSSIA, KIYESIRUSSIA. Fi oju si ọba Ariwa lara.”

Iran kẹrin fi awọn aṣeyọri nla nla ti ẹkọ ijinlẹ sayẹnsi ti yoo waye lẹyin ogun agbaye keji han. Paripari rẹ 
ni ọkọ ayọkẹlẹ ti a fi ike ṣe, ti ori rẹ ri roboto bi ẹyin, ti n sare lori titi- masọsẹ ti o dara, lai nilo ki awakọ̀ maa 
funrara rẹ fi ọwọ-itukọ ọkọ naa dari i rẹ, ti o fi wa dabi ẹni wi pe awọn ti o joko sinu ọkọti ko ni ọwọ-itukọ ti 
wọn fi n wà á yii n ta ayò kan lati maa da ara wọn ninu dun.

Iran karun-un ni i ṣe pẹlu iwa ibajẹ ti irantiwa yii ti o dá julọ lori awọn obinrin. Ọlọrun fi han mi wi pe awọn 
obinrinti bẹrẹ si fi ipo wọn silẹ nigba ti a gba wọn laaye lati maa dìbò. Lẹyin eyi, wọn gé irun ori wọn danu, eyi 
ti o fihan wi pe wọn kò si ni abẹ aṣẹ ọkọ mọ. Ṣugbọn wọn fi aake kọri wi pe wọn yoo ni ẹ̀tọ́ kan naa pẹlu 
ọkunrin, ati ni ọpọ igba paapaa wọn fe ẹtọ ti o ju ti ọkunrin lọ. Wọn bẹẹrẹ si i wọ ẹ̀wù ọkunrin titi ti wọn fi 
bẹẹrẹ si i ṣí ara wọn si ihoho to bẹẹ gẹẹ ti o fi jẹ wi pe ohun ti mo ri kẹyin ni obinrin kan ti o wa ni ihoho 
goloto, ayaafi ibaantẹ kan ti o dabi ewe ọpọtọ ti o sán mọ idi. Ninu iran yii mo ri idibajẹ ti o buru jaiati iwa ibajẹ 
gbogbo agbaye.

Ninu iran kẹfa ni obinrin kan ti o lẹwa bi ẹgbin, ṣugbọn ti o buru pupọpupọ dide ni Amerika. O tẹgaba ni 
gbogbo ọna lori gbogbo eniyan. Mo gbagbọ wi pe eyi jẹ idide Ijọ Aguda ni agbara ni Amẹrika, bi o tilẹ jẹ wi pe, 
mo mọn wi pe o ṣeeṣe ki iran yii jẹ nipa obinrin kan ti yoo dide pẹlu agbara nla ni Amẹrika, nipaṣe ìbò ọgọọrọ 
awọn obinrin.

Iran keje ati eyi ti o gbẹyin ni inu eyi ti mo gbọ iro nla buruku kan. Bi mo ṣe yipada lati wo ohun ti o ṣẹlẹ, 
ko si ohun ti mo ri bikoṣe àlàpà, koto nlanla, ati eefin, jakejado gbogbo ilẹ Amẹrika.

Nitori awọn iran mejeeje wọnyi, pẹlu iyipada ti n ṣẹlẹ kanmọ-kanmọ ni ṣiṣẹ-n-tẹlẹ ṣisẹ-n-tẹlẹ ninu aye ni 
awọn aadọta ọdun ti o kọja wọnyi, mo GBIMỌ-TELẸsọ (N ko sọ wi pe, “Bayi ni Oluwa wi”) wi pe gbogbo 
awọn iran wọnyi ti ni lati wá si imuṣẹ ni ọdun 1977. Bi o tilẹ jẹ wi pe ọpọlọpọ eniyan lee ro wi pe ohun ti mo 
sọ yii ko mu ọgbọn wa bi a ba wo o pẹlu ohun ti Jesu sọ wi pe, ''Ko si ẹni ti yoo mọn ọjọ tabi wakati'' mo ṣi 
tẹnumọ igbimọ-sọrọ yii lẹyin ọgbọn ọdun nitori Jesu ko sọ wi pe ko si ẹni ti yoo mọn ọdun, oṣu, tabi ọṣẹ ninu 
eyi ti bibọ Oun yoo pari. Nitori naa, mo tun un sọ wi pe mo gbagbọ tọkan-tọkan, mo si tun duro lori rẹ gẹgẹ bi 
akẹkọ ninu Ọrọ Ọlọrun pẹlu imisi Ọlọrun wi pe, ọdun 1977 yẹ ki o pari gbogbo eto awọn agbekalẹ aye, ki o si 
fi Ijọba Ẹgbẹrun Ọdun Kristi lọ́lẹ̀.

Wayi o, jẹ ki n sọ eleyi. Njẹ ẹnikẹni lee tọka si ọkan ti o kuna ninu awọn iran wọnyi? Njẹ gbogbo wọn kọ 
ni o ti wá si imusẹ bi? Otitọ ni wi pe a ti mu ọkọọkan wọn ṣẹ, tabi ki o maa mura lati ṣẹ bayi. Mussolini 
gbogun ti Ethiopia, o ṣe aṣeyọri, ṣugbọn oun funrararẹ doju-delẹ, o si padanu ohun gbogbo ti o jere. Hitler 
bẹẹrẹ ogun ti ko lee pari, o si ku iku ti ẹnikẹni ko si mọn bi o ṣe ku. Ijọba Aparo-kan-ko-gaju-ọkan-lọ gbori 
lọwọ awọn ILANA IṢELU meji iyoku. A ti pari ọkọ ayọkẹlẹ onike ti o ri roboto naa, ohun ti o si kù fun un ni 
awọn ọna ti o sunwọn fun lilo rẹ. Awọn obinrin ti fẹrẹ wà ni ihoho goloto bayi, bi wọn ti n wọ asọ iluwẹ ti o bo 
diẹ ninu ọyan nikan. Ni ijelo, mo ri aṣọ naa gan an ti mo ri ninu iran mi (bi o ba tilẹ lee pe e ni aṣọ)ninu iwe 
iroyin atigba-de-gba-kan. O jẹ aṣọ ti a fi ike fẹlẹfẹlẹ ti o mọ gaara ṣe, o si ni ipa dudu mẹta, ti meji keekeke bo 
ọyan mejejji ati ibi kan dudu bi ibaantẹ penpe ni isalẹ. Ijọ Aguda ti bẹrẹ si i dide ninu agbara. A ti ni aarẹ ti i ṣe 
ọmọ Ijọ Aguda kan, lai si iyemeji a o ni omiiran.

Kin ni o ku? Ko si ohun miiran bikoṣe Heberu 12:26, “Ohun Ẹni Ti o mi aye nigba naa; ṣugbọn nisisinyi 
O ti ṣe ileri, wi pe, Lẹekan si i Emi ki yoo mi kiki aye nikan, ṣugbọn Ọrun pẹlu.” Lẹẹkan si Ọlọrun yoo mi 
gbogbo aye, Yoo si ja ohun gbogbo ti o ṣe e ja danu kuro. Lẹyin naa, Yoo sọ ọ di ọtun. Ni oṣu kẹta ọdun 1964 
ti o ṣẹṣẹ kọja yii, ìṣẹ́lẹ̀ ni Alaska ni ọjọ Ẹti Rere mi gbogbo agbaye, bi o tilẹ jẹ wi pe ko yẹ ẹ lẹṣẹ. Ṣugbọn 
Ọlọrun fi mimi ilẹ-aye yii ṣe ikilọ ohun ti Oun yoo ṣe ni ipa ti o ju eyi lọ ni kopẹ-kojina. Yoo kọlu aye ti o ru ẹgun 
ẹṣẹ yii, Yoo si mi i jigi-jigi, arakunrin mi, arabinrin mi, ibikan ṣoṣo pere ni ó lee farada irọkẹkẹ nla yii, eyi si ni 
agbo Jesu Oluwa wa. Emi rọọ nigba ti aanu Ọlọrun ṣi wa bayi fun ọ wi pe ki o fi gbogbo aye rẹ patapata lai 
ku ohun kankan fun Jesu Kristi, Ẹni, gẹgẹ bi Olusọ-Agutan Tootọ Ti yoo gba ọ la, Ti yoo si tọju rẹ, Ti yoo si 
mu ọ wọ inu ogo Rẹ lai ni ẹbi, pẹlu ayọ nla ti ko ṣe ẹ fi ẹnu sọ.

OJIṢẸ OHUN ỌLỌRUN

Ko da mi loju rara boya igba ijọ kankan tilẹmọn ojiṣẹ-Ohun-Ọlọrun tiỌlọrun ran si i dajudaju, ayafi ni igba 
ijọ kin-in-ni nigba ti Pọọlu jẹ ojiṣẹ-Ohun -Ọlọrun. Ni gba ijọ naa paapa, ọpọlọpọ ni ko da ẹni ti Pọọlu i ṣe mọn 
gẹgẹ bi ojiṣẹ-Ohun-Ọlọrun.

Igba ijọ ti a n gbe inu rẹ yii yoo jẹ eyi ti o kuru jọjọ. Awọn iṣẹlẹ yoo maa sare ṣẹlẹ ni kia-kia, nitori naa 
ojiṣe-Ohun-Ọlọrun fun igba ijọ Ladeokia yii ti nilati wa nihin lọwọlọwọ bayi, ṣugbọn boya a ko i ti mọn ọn gẹgẹ 
bi ẹni ti ojẹ. Ṣugbọn dajudaju asiko kan yoo de ti ẹni yii yoo di mímọ̀. Mo lee fi idi eyi mulẹ fun ọ nitori wi pe a 
ni Iwe Mimọ ti Oṣe apejuwe iṣẹ-iriju-iwaasu rẹ.

Ni akọkọ naa, ojiṣẹ-Ohun-Ọlọrun yii yoo jẹ wolii. Yoo ni ipo-iṣẹ wolii. Yoo ni iṣe-iriju-iwaasu wolii. Iṣẹ-iriju-
iwaasu yii yoo duro gbọingbọin lori Ọrọ Ọlọrun nitori wi pe nigba kun-gba ti o ba sọ asọtẹlẹ tabi ri iran, ni yoo 
maa wa, “ni gbogbo igba ni ibamu pẹlu Ọrọ Ọlọrun,” ni GBOGBO IGBA ni yoo maa ṣẹ. Ọlọrun yoo jẹri gbe e 
gẹgẹ bi i wolii nitori Ọrọ rẹ kankan ki yoo tàsé.

Ẹri wi pe o jẹ wolii ni a ri ninu Ifihan 10:7,

“Ṣugbon ni ọjọ ohun angẹli keje, nigba ti yoo ba fọn ipe, nigba naa ni ohun ijinlẹ Ọlọrun pari, 
gẹgẹ bi Ihinrere Ti O sọ fun awọn iranṣẹ Rẹ, awọn wolii.”

Ẹni yii, ti a pe ni 'angẹli' ninu ẹda Bibeli ti Ọba Jakọbu, KI I ṢE ẹ̀dá Ọrun kan. Angẹli ti n fọn kakaki kẹfa, 
ẹni ti i ṣe ẹda Ọrun wa ni Ifihan 9:13, angẹli keje irufẹ rẹ wa ni Ifihan 11:15. Eyi ti o wa ni Ifihan 10:7 ni ojiṣẹ-
Ohun-Ọlọrun si igba ijọ keje, ọkunrin si ni, oun yoo si mu Ọrọ Ọlọrun wa lati ọdọ Ọlọrun, Ohun-Ọlọrun yii ati 
iṣẹ-iriju-iwaasu rẹ ni yoo pari ijinlẹ Ọlọrun gẹgẹ bi O ti sọ Ọ di mímọ̀ fun awọn iranṣẹ Rẹ, awọn wolii. Ọlọrun 
yoo ba ojiṣẹ-Ohun Rẹ ikẹyin yii lo gẹgẹ bi wolii NITORI WI PE WOLII NI. Ohun ti Pọọlu jẹ ni igba ijọ kin-in ni 
ni yii, igba ijọ ti o kẹyinnaa si ni wolii kan pẹlu.

Amosi 3:6-7.

“A lee fọn ipe ni ilu, ki awọn eniyan ma bẹru? Tulasi ha lee wa ni ilu, ki o ma ṣe pe Oluwa ni 
o ṣe e?

Nitori Oluwa ỌlỌrun ki o ṣe nnkankan, ṣugbọn O fi ohun ikọkọ Rẹ han fun awọn wolii, 
iranṣẹ Rẹ.“

Niakoko igba ikẹyin ni awọn Àrá meje Jesu fọhun.

Ifihan 10:3-4,

“O si ké ni ohun rara, bi igba ti kin-in-un ba bu ramuramu; nigba ti O ké, awọn Ara meje naa 
fọhun.

Nigba ti awọn Ara meje naa fọhun, mo mura ati kọwe; mo si gbọ Ohun lati Ọrun wa N wi fun 
mi pe, Fi edidi di Ohun ti awọn Ara meje naa sọ, ma si ṣe kọ wọn silẹ.“

Ko si ẹni ti o mọnOhun ti o wa ninu awọn Ara wọnyi. Ṣugbọn a ni lati mọnWọn. Wolii nikan ni o lee gba 
iṣipaya Rẹ nitori Ọlọrun ko ni ọna miiran ti I fi mu awọn iṣipaya Ọrọ Rẹ wa, ayaafi nipaṣẹ wolii. Ọrọ Ọlọrun ti 
maa n wá, nipaṣẹ wolii, bẹẹ ni Yoo si maa ri. Wi pe eyi jẹ ofin Ọlọrun fi ara han nipa kika Bibeli gààràgà 
lasan paapa. Ọlọrun Ti ki yipada, ni ọna aiyipada Rẹ maa n ran wolii Rẹ dandan ni gbogbo igba ijọ kọọkan ti 
awọn eniyan ti ṣako kuro ninu ilana Ọlọrun. Nigba ti awọn elẹkọ-ijinlẹ-awọn-ẹsin-aye ati awọn eniyan ba fi 
Ọrọ Ọlọrun silẹ, Ọlọrun maa n ran iranṣẹ Rẹ si awọn eniyan wọnyi ni igba gbogbo (ṣugbọn, Ki i ran awọn 
ẹlẹkọ-ijinlẹ awọn-ẹsin-aye) lati lee ṣe atunṣe ẹkọ ati lati dari awọn eniyan padasi ọdọ Ọlọrun.

Nitori naa, a ri ojiṣẹ-Ohun-Ọlọrun ti igba ijọ keje naa ti nbọ, wolii si ni.

Ki i ṣe wi pe a ri ojiṣẹ-Ohun-Ọlọrun yii ti n bọ ninu Ifihan 10:7 nikan, ṣugbọn a ri i wi pe Ọrọ Ọlọrun sọ 
nipa ipada bọ wa Elija ki Jesu to pada bọ.

Ni Matiu 17:10,

“Awọn ọmọ-ẹyin Rẹ si bi I leere, wi pe, Eeṣe ti awọn akọwe ha fi wi pe Elija ni yoo tetekọ 
de? Jesu sọ wi pe, ”Ni tootọ Eliasi yoo tete kọ de, yoo si mu ohun gbogbo pada bọ sipo.“

Kí bibọ Oluwa to de, Elija gbọdọ pada wa funiṣẹ-imupadabọ-sipo kan ninu ijọ.

Ohun ti Malaki 4:5,6 sọ ni yii,

“Wo o, Emi o ran wolii Elija si yin, ki ọjọ nlanla Oluwa, ati ọjọ ti o ni ẹru to de. Yoo si pa ọkan 
awọn baba dà si ti awọn ọmọ, ati ọkan awọn ọmọ si ti awọn baba wọn, ki Emi ki o maa ba wá fi 
aye gẹgun.”

Ko si iyemeji rara wi pe Elija gbọdọ wá ṣaaju bibọ Jesu. O ni iṣẹ kan pato lati ṣe. Iṣẹ naa ni ipa Malaki 
4:6, ti O sọ wi pe, “Oun yoo yi ọkan awọn ọmọ pada si ti awọn baba”. Idi ti a fi mọn wi pe eyi ni iṣẹ kan pato ti 
yoo ṣe ni akoko yii ni wi pe, o ti mu ipa ti O sọ wi pe, “Oun yoo yi ọkan awọn ọmọ pada si ti awọn baba”. Idi 
tia fi mọn wi pe eyi ni iṣẹ kan pato ti yoo ṣe ni akoko yiini wi pe, o timu ipa ti O sọ wi pe, “oun yoo yi ọkan 
awọn baba pada si ti awọn ọmọ” ṣẹ na ni igba ti iṣẹ-iriju-iwaasu Elija wà ni aye ninu Johanu Onitẹbọmi.

Luuku 1:17,

“Ẹmi ati agbara Elija ni oun o si fi ṣaaju Rẹ lọ, lati pa ọkan awọn baba da si ti awọn ọmọ, ati 
ti awọn alaigbọran si ọgbọn awọn olootọ; ki o lee pese eniyan ti a mura silẹ de Oluwa.”

Ninu iṣẹ-iriju-iwaasu Johanu ni “O ti yi ọkan awọn baba pada si ti awọn ọmọ”. A mọn eyi nitori wi pe 
Jesu sọ bẹẹ. Sugbọn ko sọ wi pe o yi ọkan awọn ọmọ pada si ti awọn baba. Iyẹn ko i ti i ṣẹlẹ. A ni lati yi ọkan 
awọn ọmọ ti opin ọjọ yii pada si ti awọn baba Pentikọsti. Johanu pese awọn baba silẹ funJesu lati ki awọn 
ọmọ kaabọ sinu agbo. Wayi o, wolii yii, lori ẹni ti ẹmi Elija yoo bà lé, yoo pese awọn ọmọ silẹ lati ki Jesu 
kaabọ.

Jesu pe Johanu Onitebọmi ni Elija.

Matiu 17:12,

“Ṣugbọn Mo wi fun un yin pe, Elija ti de na, wọn ko si mọn ọn, ṣugbọn wọn ti ṣe ohunkohun 
ti o wu wọn si i. Gẹgẹ bẹẹ naa pẹlu ni Ọmọ-eniyan yoo jiya pupọ lọdọ wọn.”

Idi ti O fi pe Johanu ni Elija ni wi pe Ẹmi kan naa Ti o wa lori Elija ti pada wa si ori Johanu, gẹgẹ bi Ẹmi 
naa ti pada wa si ori Eliṣa lẹyin igba ti Ọba Ahabu wàjà. Lẹẹkan si i, Ẹmi naa yoo pada wa si ori ọkunrin kan, 
nigba ti o ba ku fẹ́ẹ́rẹ́ ki Jesu de. Ọkunrin naa yoo jẹ wolii. Ọlọrun yoo fi i han fun aye ri gẹgẹ bi wolii. Ni iwọn 
igba ti Jesu Funrararẹ gẹgẹ bi eniyan ko ni si ni aye lati jẹri gbe e,(ani gẹgẹ bi O ṣe ṣe fun Johanu),Ẹmi Mimọ



5Igba Ijọ Laodekia

ni yoo ṣe atilẹyin yii, nitori naa iṣẹ-iriju-iwaasu wolii naa yoo kun fun ọpọlọpọ iṣẹ-iyanu ati ifarahan Ẹmiti o 
yanilẹnu. Gẹgẹ bi wolii, ifihan rẹ kọọkan ni Ọlọrun yoo fi ontẹ lu nitori gbogbo ifihan kọọkan ni yoo wa si 
imuṣẹ. Nipa awọn ọrọ-aṣẹ pẹlu igbagbọ lati ẹnu rẹ, awọn iṣẹ agbara ti yoo yanilẹnu yoo ṣẹlẹ. Lẹyin naa, ni 
yoo jẹ́ iṣe-Ọrọ Ọlọrun Ti Ọlọrun ti fi fun un ninu Ọrọ Rẹ lati yi awọn eniyan pada si inu Otitọ ati agbara Ọlọrun 
tootọ. Awọn kan yoo fetisilẹ. Ṣugbọn awọn ti o pọ ju yoo ṣe bi awọn baba wọn, wọn yoo si kọ ọ silẹ.

Niwọn igba ti wolii ojiṣẹ-Ohun-Ọlọrun ti Ifihan 10:7 yii yoo jẹ ẹnikan naa pẹlu ti Mal.4:5-6, iwa-ẹda rẹ yoo 
dabi ti Ẹlija ati Johanu. Awọn mejeeji jẹ ọkunrin ti o ya ara wọn si ọtọ gedegedekuro ninu awọn ile-ẹkọ-ẹsin tí 
awọn araye tẹwọgba ni ọjọ wọn. Awọn mejeeji ni ife aginju. Awọn mejeeji ko ṣe ohunkohun titi di igba ti wọn 
ba ni, “Bayi ni Oluwa wi” taara lati ọdọ Ọlọrun nipa iṣipaya. Awọn mejeeji bá awọn ẹgbẹ ẹlẹsin ati awọn olori 
ẹsin igba wọn wí gidigidi. Ṣugbọn ki i ṣe wi pe eyiri bẹẹ nikan, ṣugbọn wọn tun ba awọn oniwa ibajẹ wí, tabi 
awọn ti yoo tun ba awọn ẹlomiiran jẹ. Si kiyesi i wi pe awọn mejeeji waasu lodi si awọn obinrin oniwa-aimọ 
ati awọn iṣesi wọn. Elija kigbe lodi si iwa ibi Jẹsebẹẹli, Johanu si bá Hẹrodiya, Iyawo Filippi wí.

Bi o ti lẹ jẹ wi pe ko ni jẹ olokiki eniyan, Ọlọrun yoo jẹri gbe e.Gẹgẹ bi Jesu ṣe jẹri gbe Johanu, ti Ẹmi 
Mimọ si se ẹlẹri Jesu, a lee reti wi pe, lakọkọ, iṣẹ Ẹmi Mimọ ni igbesi aye ọkunrin yii ninu awọn iṣẹ agbara 
nla ti ko ni ariyanjiyan ninu, ti a ko si ni ri ninu elomiiran, yoo jẹri gbe okunrin yii. Jesu Funrararẹ ni ipadabọ 
Rẹ yoo jẹri gbe e, ani gẹgẹ bi O ṣe jẹri gbe Johanu. Johanu jẹri wi pe Jesu ni nbọ, - bẹẹ gẹlẹ ni ọkunrin yii, 
gẹgẹ bi i Johanu, yoo jẹri wi pe Jesu n bọ; ipadabọwa Kristi gan an ni yoo fihan wi pe nitootọ okunrin yii ni 
apese-ọna-silẹ Bibọ Jesu Lẹẹkeji. Eyi ni ẹri igbẹyin wi pe, nitootọ oun yii ni wolii Malaki 4,nitori opin igba awọn 
ẹya alaikọla yoo jẹ ifarahan Jesu Funrararẹ. Yoo ti pẹ ju ni igba naa fun awọn ti o kọ̀ ọ́.

Lati tun ṣe alaye siwaju si i nipa ohun ti a ti sọ ṣaaju nipa wolii ọjọ ikẹyin yii, jẹ ki n ṣe akiyesi ni pato wi 
pe, wolii Matiu 11:12 ni Johanu Onitẹbọmi, ẹni ti a sọ asọtẹle ti bibọ rẹ ni Malaki 3:1,

“Kiyesi, Emi o ran oniṣe Mi, yoo si tun ọna ṣe niwaju Mi: ati Oluwa, Ti ẹyin n wa, yoo de ni 
ojiji si tẹmpili Rẹ,ani Oniṣẹ Majẹmu naa, Ti inu yin dun si; kiyesi i, o n bọ wa ni Oluwa awọn 
Ọmọ-Ogun wi.”

Matiu 11:1-12.

“O si ṣe, nigba ti Jesu pari aṣẹ Rẹ tanfun awọn ọmọ ẹyin Rẹ mejeejila, O ti ibẹ rekọja lati 
maa kọni, ati lati maa waasu ni ilu wọn gbogbo.

Nigba ti Johanu gburo iṣẹ Kristi ninu tubu, o ran awọn ọmọ ẹyin rẹ meji.

O si wi pe, Iwọ ni Ẹni Ti n bọ, tabi ki a maa reti ẹlomiiran?

Jesu si dahun O si wi fun wọn pe, Ẹ pada lọ,ẹ si sọ ohun wọnyi ti ẹyin gbọ, ti ẹ si ri fun 
Johanu.

Awọn afọju n riran, awọn amukun-un si n rin, a n wẹ awọn adẹtẹ mọ, awọn aditi n gbọran, a 
n ji awọn oku dide, a si n waasu Ihinrere fun awọn otoṣi.

Alubukun-fun si ni ẹnikẹniti ki yoo ri ohun ikọsẹ ninu Mi.

Nigba ti wọn si lọ, Jesu bẹrẹ si i sọ funawọn eniyan ni ti Johanu pe, Kin-ni ẹyin jade lọ wo ni 
iju? Ifeefe ti afẹfẹ n min?

Ani kin ni ẹyin jade lọ i wo? Ọkunrin ti a wọ ni aṣọ fẹlẹfẹlẹ? Woo, awọn ẹni ti n wọ aṣọ 
fẹlẹfẹlẹ n bẹ ni aafin ọba.

Ani kin ni ẹyin jade lọ i ṣe? Lati lọ i wo wolii? Lootọ ni Mo wi fun yin, o si ju wolii lọ.

Nitori eyiyi ni ẹni ti a ti kọwe nitori rẹ pe, Woo, Mo ran onṣẹ Mi ṣiwaju Rẹ, ẹni ti yoo tun ọna 
Rẹ ṣe niwaju Rẹ.

Lootọ ni Mo wi fun yin ninu awọn ẹni ti a bi ninu obinrin, ko si ẹni ti o ti i dide ju Johanu 
baptisti lọ; ṣugbọn ẹni ti o kere julọ ni Ijọba Ọrun o pọ ju u lọ. Lati igba ọjọ Johanu baptisti wa, 
titi o fi di isinsinyi ni Ijọba Ọrun di ifi agbara wọ̀, awọn alagbara si fi ipa gba A.“

Eleyi ti ṣẹlẹ na. O ti waye. O ti pari. Ṣugbọn kiyesi bayi ni Malaki 4:1-6,

“Ṣaa kiyesi i, ọjọ naa n bọ, ti yoo maa jo bi ina ileru; ati gbogbo awọn agberaga, ati gbogbo 
awọn oluṣe buburu yoo dabi akeku koriko ọjọ naa ti n bọ yoo si jo wọn run, ni Oluwa awọn 
Ọmọ-Ogun wi, ti ki yoo fi ku gbongbo tabi ẹka fun wọn.

Ṣugbọn Oorun Ododo yoo là, ti Oun ti imularada ni iyẹ-apa Rẹ, fun ẹyin ti o bẹru Orukọ Mi; 
ẹyin o si jade lọ, ẹyin o si maa fo soke bi awọn ẹgbọrọ maalu inu agbo.

Ẹyin o si tẹ awọn eniyan buburu mọlẹ: nitori wọn o jasi eeru labẹ atẹlẹsẹ yin, ni ọjọ naa ti 
emi o da, ni Oluwa awọn Ọmọ-Ogun wi.

Ẹ ranti ofin Mose iranṣẹ Mi, eyi ti Mo pa laṣẹ fun un ni Horebu fun gbogbo Israẹli, pẹlu aṣẹ 
ati idajọ wọnni.

Wo o, Emi o ran wolii Elija si yin, ki ọjọ nlanla Oluwa, ati ọjọ ti o ni ẹru to de.

Yoo si pa ọkan awọn baba da si ti awọn ọmọ, ati ọkan awọn ọmọ si ti awọn baba wọn, ki 
Emi ki o ma ba wa fi aye gẹgun.“

Wo o, kete lẹyin ifarahan Elija YII, a o fi ina fọ ile-aye, ina yoo si jo awọn eniyan buburu di eeru. Otitọ ni 
wi pe eyi KO ṣẹlẹ ni akoko Johanu (Elija ti ọjọ tirẹ). Ẹmi Ọlọrun Ti o sọtẹlẹ nipa bibọ ojiṣẹ Mal 3:1 (Johanu), 
tun asọtẹlẹ ti akọ ṣaaju ninu Aisaya 40:3, ni bi i ọọdunrun ọdun sẹyin sọ ni.

“Ohun ẹni ti n kigbe ni iju, ẹ tun ọna Oluwa ṣe, ṣe opopo ti tọ ni aginju fun Ọlọrun wa.”

Wayi o, Johanu, nipa Ẹmi Mimọ sọ nipa asọtẹlẹ mejeeji ti Aisaya ati Malaki ni Mat.3:3,

“Nitori eyi ni ẹni ti wolii Aisaya sọ ọrọ jẹ, wi pe, Ohun ẹnikan ti n kigbe ni iju, Ẹ tun ọna 
Oluwa ṣe, ẹ ṣe oju-ọna Rẹ tọ́.”

Nitori naa, a lee ri i kedere lati inu awọn ẹsẹ Iwe Mimọ wọnyi wi pe wolii Malaki 3, ẹni ti n ṣe Johanu KỌ 
ni wolii Malaki 4, bi o ti lẹ jẹ wi pe nitootọ, Johanu ati wolii ti igbẹyin-ọjọ yii ni Ẹmi kan naa lori wọn, ti I ṣe Ẹmi 
Elija.

Wayi o, ojiṣẹ Mal. 4 ati Ifihan 107:7 yii yoo ṣe ohun meji. Ekin-in-ni, ni ibamu pẹlu Mal. 4, yoo yi ọkan 
awọn ọmọ pada si ti awọn baba. Ekeji; Yoo ṣí awọn ijinlẹ awọn Àrá mejeeje ti inu Ifihan 10 paya, Ti i ṣe ifihan 
Ti o wa ninu awọn Edidi mejeeje. Awọn ijinlẹ Otitọ Ti Ọlọrun ṣipaya wọnyi ni yoo Funrara wọn yi ọkan awọn 
ọmọ pada si ti awọn baba ti Pẹntikọsti ni afoju-ri-faraye. Bẹẹ gelẹ ni o ri.

Ṣugbọn gbe eyi yẹwo pẹlu. Wolii-ojiṣe-Ohun-Ọlọrun yii ki yoo yatọ si Elija ati Johanu ninu iwa-ẹda ati iṣe 
rẹ. Awọn eniyan ti ọjọ wolii ojiṣe-Ohun-Ọlọrun yii yoo ri bi awọn eniyan ti ṣe ri ni ọjọ Ahabu ati ti Johanu. Ni 
iwọn igba ti o si jẹ wi pe ọkan “AWỌN ỌMỌ NIKAN ṢOṢO” ni a o yipada, awọn ọmọ nikan ni yoo fetisile. Ni 
ọjọ Ahabu ẹgbẹrun meje awọn iru-ọmọ Israẹli tootọ nikan ni a ri. Ni ọjọ Johanu, ẹtahoro ni wọn pẹlu. Ọgọọrọ 
ninu awọn eniyan ni awọn igba mejeeji wà ninu agbere ti ibọrisa.

Mo fe ṣe afiwe ẹyokan si i, láàárín wolii-ojiṣẹ-Ohun-Ọlọrun si Ladodekia ati Johanu, ẹni ti i ṣe wolii-ojiṣẹ-
Ohun-Ọlọrun ti o ṣaaju bibọ Jesu akọkọ. Awọn eniyan ọjọ Johanu ṣì í mú fun Mesaya.

Johanu 1: 19-20,

“Eyi si ni ẹri Johanu,nigba ti awọn Juu ran awọn alufaa ati awọn ọmọ Leefi lati Jerusalẹmu 
wa lati bi i leere pe, Tani iwọ i ṣe? O si jẹwọ, ko si sẹ; o si jẹwọ pe, Emi ki i ṣeKristi naa”.

Wayi o, wolii-ojiṣẹ-Ohun-Ọlọrun ti ọjọ ikẹyin yii yoo ni irufẹ agbara bẹẹ niwaju Oluwa, to bẹẹ gẹẹ ti awọn 
kan yoo wà, ti wọn o si ṣi i mu fun Jesu Oluwa.

(Ẹmi kan yoo wa ninu aye ni opin ọjọ ti yoo tan awọn eniyan kan jẹ, ti yoo mu ki wọn gba eyi gbọ.

Mat. 24:24-26,

“Nitori awọn eke Kristi, ati eke wolii yoodide, wọn o si fi ami ati ohun iyanu nla han, to bẹẹ bi 
o lee ṣeeṣe wọn o tan ayanfẹ papa.

Wo o, Mo wi fun yin telẹ.

Nitori naa bi wọn ba wi fun yin pe, Wo o, O wa ni aginju; ẹ ma lọ sibẹ: wo o, O wa ni iyẹwu; ẹ 
maṣe gbagbọ.“)

Ṣugbon iwọ ma ṣe gba eyi gbọ. Oun ki i ṣe Jesu Kristi. Ki i ṣe Ọmọ Ọlọrun. ỌKAN NINU AWỌN 
ARAKUNRIN NI, WOLII KAN, OJIṢẸ-OHUN-ỌLỌRUN KAN, IRANṢẸ ỌLỌRUN KAN NI. Oun ko nilo ki a fi 
ọla fun un ti o ga ju eyi ti Johanu gba nigba ti o jẹ ohùn ti o kigbe wi pe, “Emi kọ ni Ẹni naa, ṢUGBỌNOUN N 
BỌ LẸYIN MI.”

Ki a to dánu-duro lori ipa ẹkọ ti ojiṣẹ-Ohun-Ọlọrun ti Ijọ Laodekia yii, a gbọdọ ronu jinlẹ lori awọn ero meji 
wọnyi, Ekin-in-ni, igba ijọ yii yoo ni wolii-ojiṣẹ-Ohun-Ọlọrun KANṢOṢO. Ifihan 10:7 sọ wi pe.“ ....nigba ti oun 
(ẹnikan) yoo ba fọn ipe...” Koti si igba ijọ kan ri ti Ọlọrun fun awọn eniyan Rẹ ni wolii nla meji ni akoko kan 
naa. O fun wọn ni Inọku (oun nikan); O fun wọn ni Noa (nikanṣoṣo); O fun wọn ni Mose (oun nikan ni o ní 
Ọrọ Ọlọrun, bi o tilẹ jẹ wi pe awọn miiran sọtẹlẹ); Johanu Onitẹbọmi NIKAN ni o wá. Njẹ ni ọjọ-ikẹyin yii 
WOLII kan yoo wá (ki i ṣe wolii obinrin, bi o tilẹjẹ wi pe ni igba ijọ yii awọn obinrin ti wọn sọ wi pe awọn n mu 
iṣipaya Ọlọrun wa pọ ju awọn ọkunrinn lọ) Ọrọ Ọlọrun Ti ko ni aṣiṣe sọ wi pe oun, ọkunrin yii (wolii naa) yoo 
ṣi awọn Ijinlẹ paya fun awọn eniyan opin-ọjọ, yoo yi ọkan awọn ọmọ pada si ti awọn baba.

Awọn kan wa ti wọn sọ wi pe iṣipaya ajumọ-gba ni yoo mu awọn eniyan Ọlọrun wa si iṣọkan. Mo tako 
ero yii. Ero kan ti o jẹ irọ, ti ko si ni ẹṣẹnlẹ ni, ti a ba fi Ifihan 10:7 yẹ ẹ wo. N ko sẹ́ wi pe awọn eniyan yoo 
sọtẹlẹ ni igba ijọ ti o kẹyin yii, ati wi pe iṣẹ-iriju wọn lee tọ́, yoo si jẹ eyi ti o tọ. N ko sẹ wi pe awọn wolii yoo 
wa, ani gẹgẹ bi i ọjọ Pọọlu nigba ti, “wolii kan, ti a n pe ni Agabu sọtẹlẹ nipa ìyaǹ.” Mo gba wi pe bi o ṣe ri ni 
yii. ṢUGBỌN MO KỌ JALẸ PẸLU ATILẸYIN ẸRI ỌRỌ ỌLỌRUN TI KO NI AṢIṢE WI PE O JU WOLII OJIṢẸ-
OHUN-ỌLỌRUN NLA KANṢOṢO GIRO-GIRO, TI YOO ṢI AWỌN IJINLẸ TI O WA INU ỌRỌ ỌLỌRUN 
PAYA, TI YOO SI NI IṢẸ-IRIJU-IWAASU TI YOO YI ỌKAN AWỌN ỌMỌ PADA SI TI AWỌN BABA. “Bayi ni 
Oluwa wi” nipa Ọrọ Rẹ ti ko lee kuna,ko lee yipada, ko si ni yipada, a o si fi idi Rẹ mulẹ. Woli ojiṣẹ-Ohun-
Ọlọrun kan ni o wa fun igba ijọ yii.

Bi a ba fi oju ihuwa-ẹda eniyan nikan wo o,gbogbo eniyanmọn wi pe ni ibi ti ọpọ eniyan ba wa, ero yoo 
pin yẹlẹyẹlẹ lori awọn koko keekeeke ti ẹkọ nla kan naa ti gbogbo wọn jumọ gbagbọ papọ. Tani yoo wa ni 
agbara aini-aṣiṣe ti a ni lati mupadabọwa ni igba ijọ yii, nitori wi pe igba ijọ ti o kẹyin yii ni yoo tun fi Iyawo Ọrọ 
Ọlọrun ti ko ni abawọn han faraye-ri? Eyi jasi wi pe, a o ni Ọrọ Ọlọrun lẹẹkan si i gẹgẹ bi a ti fifun ni, ni pipe, ti 
a si loye Rẹ lẹkunrẹrẹ ni ọjọ Pọọlu. Emi yoo sọ ẹni ti yoo ni In fun ọ. Yoo jẹ wolii kan ti Ọlọrun jẹri gbe ni 
gbogbo ọna, tabi paapa, ti ijẹri-gbe-ni rẹ ju ti wolii ki wolii lọ ni gbogbo igba, lati ori Inọku titi di oni yii, nitori wi 
pe ọran-an-yan ni ki ọkunrin yii ní aṣekagba-iṣẹ-iriju-Wolii-ti-Jesu Kristi, Ọlọrun yoo si fi i han ni gbangba. Ko 
nilo lati jẹrigbe ara rẹ, Ọlọrun yoogba ẹri rẹ jẹ nipa Ohun ami naa. Amin.

Ero keji ti o gbọdọ duro gbọin-gbọin ni ọkan wa ni wi pe, awọn igba ijọ mejeeje bẹrẹ pẹlu ẹmi aṣodi-si-
Kristi ati Ẹmi Mimọ, Ẹni Ti I ṣe Alabukun fun titi laelae.

Ni Johanu kin-in-ni 4:1,

“Olufẹ, ẹ maṣe gba gbogbo ẹmi gbọ, ṣugbọn ẹ dan awọn ẹmi wo bi wọn ba ṣe ti Ọlọrun; 
nitori awọn wolii eke pupọ ti jade lọ sinu aye.”

Njẹ o ṣe akiyesi rẹ? Ẹmi aṣodi-si-Kristi ati wolii eke maa n jumọ rin papọ ni. Awọn igba ijọ bẹrẹ pẹlu 
awọn wolii eke, yoo si pari pẹlu awọn wolii eke. Wayi o, ko si irọ nibẹ wi pe WOLII EKE GIDI KANyoo wà 
gẹgẹ bi ọkunrin naa ti a ṣe apejuwe rẹ lẹkunrẹrẹ ninu Iwe Ifihan. Ṣugbọn lọwọlọwọ bayi, ki o to farahan, 
ọpọlọpọ wolii eke ni yoo farahan.

Mat. 24;23-26,

“Nigba naa bi ẹnikan ba wi fun yin pe, Wo o, Kristi n bẹ nihin, tabi lọhun; ẹ maṣe gba a gbọ.

Nitori awọn eke Kristi, ati eke wolii yoo dide, wọn o si fi ami ati ohun iyanu nla han; to bẹẹ bi 
o lee ṣeeṣe wọn o tan ayanfẹ paapaa.

Wo o, Mo wi fun yin telẹ.

Nitori naa bi wọn ba wi fun yin pe, Wo o, O wa ni aginju; ẹ ma lọ sibẹ; wo o, O wa ni yẹwu; ẹ 
mase gbagbọ.“

A ṣe apejuwe awọn woliieke wọnyi fun wa ni ọpọlọpọ awọn ẹsẹ Iwe Mimọ miiran gẹgẹ bi awọn wọnyi .

Peteru Keji 2:1-2,

“Ṣugbọn awọn wolii eke wa láàárín awọn eniyan naa pẹlu, gẹgẹ bi awọn olukọni eke yoo ti 
wa láàárín yin, awọn ẹni ti yoo yọ́ mu adamọ egbe wọ inu yin wa, ani ti yoo sẹ́ Oluwa Ti o ra 
wọn, wọn o si mu iparun ti o yara kankan wa sori ara wọn.

Ọpọlọpọ ni yoo si maa tẹlẹ iwa wọbia wọn; nipa awọn ẹni ti a o fi ma sọ ọrọ-di si Ọna Otitọ.“

Timoti keji 3:3-4,

“Nitori pe igba yoo de, ti wọn ki yoo lee gba ekọ ti o yekooro; ṣugbọn bi wọn ti jẹ ẹni ti eti n

rin, wọn o lọ ko olukọ jọ fun ara wọn ninu ifẹkufẹ ara wọn.

Wọn o si yi eti wọn pada kuro ninu Otitọ, wọn o si yipada si itan asan.“

Timoti Kin-in-ni 4:1,

“Ṣugbọn Ẹmi tẹnumọ ọn pe, ni igba ikẹyin awọn miiran yoo kuro ninu igbagbọ, wọn o maa 
fiyesi awọn ẹmi ti n tan-ni-jẹ, ati ẹkọ awọnẹmi eṣu,”

Ni gbogbo igba kọọkan ti a darukọ wolii eke iwọ yoo kiyesi wi pe o jẹ ẹni ti iduro rẹ ko si ninu Ọrọ Ọlọrun. 
Gẹgẹ bi a ti fi han o wi pe aṣodi-si-Kristi tumọ si aṣodi-si-Ọrọ Ọlọrun nitori awọn wolii eke yii wa lati ṣe 
idibajẹ Ọrọ Ọlọrun, nipa fi fun Un ni awọn itumọ ti o ba awọn ilepa eṣu ti n bẹ lọkan wọn mun rẹgi. Njẹ o ti ṣe 
akiyesi rẹ ri bi awọn eniyan ti n ṣi awọn ẹlomiiran ni ọna n ṣe n fi ẹ̀rú de wọn mọlẹ sọdọ ara wọn bi? Wọn a 
sọ wi pe bi awọn eniyan ko ba ṣe ohun ti awọn sọ tabi bi wọn ba fi awọn silẹ iparun yoo de ba wọn eniyan 
naa. Wolii eke ni wọn, nitori wolii tootọ yoo maa fi gbogbo igba dari awọn eniyan si inu Ọrọ Ọlọrun, yoo si mu 
ẹsẹ wọn duro ninu Jesu Kristi. Ko si ni sọ fun awọn eniyan naa wi pe ki wọn bẹru oun, tabi ohun ti oun sọ, 
ṣugbọn ki wọn bẹru ohun ti Ọrọ Ọlọrun sọ. Kiyesi bi o ṣe jẹ wi pe owo ni awọn eniyan wọnyi n lepa bii Judasi 
ti ṣe. Wọn yoo mu ọ lati ta gbogbo dukia rẹ, wọn yoo si rọ̀ ọ́ ki o kó owo rẹ silẹ fun wọn ati fun awọn eto ati 
agbekalẹ wọn gbogbo. Akoko ti wọn fi n beere fun owo-ọrẹ ju eyi ti wọn fi n waasu Ọrọ Ọlọrun lọ. Awọn ti o n 
tiraka lati lo ẹbun yoo lọ awọn ẹbun ti abajade wọn ko ni bá Ọrọ Ọlọrun mu ni gbogboigba, lẹyin eyi wọn yoo 
wa tọọrọ owo, wọn yoo ṣá Ọrọ Ọlọrun ti si ẹgbẹ kan, sibẹ wọn yoo ni Ọlọrun fọwọ si ohunti awọn n ṣe. Awọn 
eniyan yoo tẹlẹ wọn, wọn yoo farada awọn aṣiṣe wọn.Wọn yoo fi owo ṣe atilẹyin wọn, wọn yoo gba wọn 
gbọ. Lai mọn wi pe ọna iku ni awọn n tọ.

Bẹẹ ni, ilẹ aye yii kun fun awọn adibọn-ẹsin ti ko ni ẹmi Ọlọrun. Ni ọjọ ikẹyin, wọn yoo gbiyanju lati ṣe 
afarawe wolii ojiṣẹ-Ohun-Ọlọrun naa. Awọn ọmọkunrin Sikẹfa meje gbiyanju lati ṣe afarawe Pọọlu. Simoni 
oṣo gbiyanju lati ṣe afarawe Peteru. Ifarawe wọn yoo jẹ ninuẹran ara lasan. Wọn ko ni lee ṣe awọn aṣeyori ti 
wolii otitọ naa n ṣe. Nigba ti o ba sọ wi pe isọji ti pari, wọn o maa fọnnu kaakiri pẹlu ọrọ-ẹnu lasan wi peawọn 
ni iṣipaya nla, ati wi pe ohun ti awọn eniyan ni lọwọ jẹ Otitọ gẹlẹ, ati wi pe Ọlọrun yoo ṣe awọn nnkan nla 
láàárínwọn, ti yoo si yanilẹnu ju awọn ohun ti awọn eniyan naa ti gba tẹlẹ ri lọ. Awọn eniyan yoo gba ẹtan wọn 
gbọ. Awọn wolii eke wọnyi kan naa yoo maa sọ wi pe ojiṣẹ-Ohun-Ọlọrun ti ọjọ ikẹyin yii ki i ṣe ọjọgbọnninu 
ẹkọ awọn-ẹsin-aye, nitori naa ko yẹ ki a fetisi i. Wọn ko ni lee ṣe awọn aṣeyọri ti ojiṣẹ-Ohun-Ọlọrun naa ni 
agbara lati ṣe. Ọlọrun ko ni jẹri gbe wọn gẹgẹ bi O ṣe jẹrigbe wolii ti ọjọ ikẹyin naa, ṣugbọn pẹlu awọn ọrọ 
ẹtan nla-nla wọn, ati pẹlu ìpá ti okiki iwa-ibajẹ ti a mọn wọn mọn kari aye, wọn yoo wa kilọ fun awọn eniyan wi 
pe ki wọn ma fetisi ọkunrin naa(ojiṣẹ-Ohun-Ọlọrun), wọn yoo si tun sọ wi pe, ó ń kọni ni ẹkọ-odi. Wọn n ṣe bi 
awọn baba wọn ni, awọn Farasi, awọn ti wọn jẹ ti esu, nitori awọn wọnyi ti sọ wi pe Johanu ati Jesu kọ̀ awọn 
eniyan ni ẹkọ-kẹkọ.

Eeṣe ti awọn wolii eke wọnyi maa n doju ija kọ wolii tootọ ti wọn si maa n fẹnu tẹmbẹlu ẹkọ rẹ? Nitori wi 
pe wọn ṣe bi awọn baba nla wọn ṣe ṣe ni, ni ọjọ Ahabu, nigba ti wọn da oju ija kọ Mikaya. Irinwo wolii ni wọn, 
gbogbo wọn ni wọn si wa ni iṣọkan, nipa ṣisọ ohun kan naa; wọn tu awọn eniyan jẹ. Ṣugbọn wolii KAN - ẹyọ 
kan pere - ni o sọ Otitọ, awọn iyoku si kuna, nitori ẸNIKAN ṢOṢO ni Ọlọrun fi iṣipaya naa le lọwọ.

Sọra lọdọ awọn wolii eke nitori ìkoòkò apanjẹ ni wọn.

Bi o ba ṣi ni iyẹmeji kankan sibẹ nipa eleyi, beere lọwo Ọlọrun ki O kun ọ pẹlu Ẹmi Rẹ, ki O si dari rẹ 
NITORI A KO LEE TAN AWỌN AYANFẸ GAN AN JẸ. Njẹ eyi ye ọ bi? Ko si ẹnikẹni ti o lee tan ọ jẹ. Bi o ba tilẹ 
jẹ wi pe Pọọlu tilẹ kuna, ko lee tan ayanfẹ kankan jẹ. Ni igba ijọ akọkọ, Ijọ Efesu, a ko lee tan awọn ayanfẹ 
Igba naa jẹ nitori wi pe wọn dan awọn apọsteli eke ati awọn wolii eke wo, wọn si ri i wi pe opurọ ni wọn, wọn 
si le wọn danu kuro láàárín wọn. Halleluya. Awọn agutan RẸ n gbọ Ohun Rẹ wọn si n tẹle E. Amin. Mo gba A 
gbọ.

IFI-ARA-ẸNI-HAN

Ifihan 3:14,

“Nnkan wọnyi ni Ẹni Ti i jẹ Amin wi, Ẹlẹri Olododo ati Olootọ, Olupilẹṣẹ Ẹda Ọlọrun.”

Ah, njẹ iyẹn ko ha jẹ apejuwe ti o dara pupọpupọ nipa Oluwa ati Olugbala wa, Jesu Kristi, Ẹni Daradara 
ni? Awọn Ọro wọnyi dun mọ mi ninu dẹyin. N ṣe ni o dabi i wi pe wọn mu mi ri Kristi ninu ọkan mi lojukoroju. 
Kika wọ́n lasan lai jẹ wi pe mo duro de iṣipaya Ẹmi ti o jinlẹ lori wọn mu inu mi dun gidigidi.

Jesu n ṣe apejuwe ara Rẹ fun wa ni bi Oun ti ṣe ri ni igba ijọ ikẹyin. Ọjọ oore-ọfẹ ti n lọ si opin. O ti wo 
gbogbo awọn igba ijọ lati ibẹrẹ ọgọrun ọdun akọkọ titi di igba ọgọrun ọdun ti o gbẹyin ninu ẹgbẹwa ọdun lẹyin 
iku ati ajinde Rẹ, O si sọ ohun gbogbo nipa awọn igba ijọ fun wa. Ki O to ṣi awọn iwa ati iṣe ti igba ijọ igbẹyin

yii paya fun wa, O fi ara Oun Tikalararẹ han wa fun igba ikẹyin gẹgẹ bi Ọlọrun Ti o ga julọ Oloore-ọfẹ. Eyi ni 
Olubori-aṣekagbaiṣipaya nipa ara Rẹ.

Bayi ni AMIN ni wi. Jesu ni Amin Ọlọrun. Jesu ni, “Bẹẹ Ni Ko Ri”, Ọlọrun. Amin duro fun opin. O duro fun 
ifọwọsi. O duro fun ileri ti n bori. O duro fun ileri ti ki i yipada. O duro fun edidi Ọlọrun.

Mo fẹ ki o kiyesi eyi daradara bayi, ki o si ri ohun kan ti o dara ti o si lẹwa pupọ. Mo sọ wi pe eyi ni 
iṣipaya ara Rẹ ni akoko ikẹyin. Ni kete ti ọjọ oore-ọfẹ ba de opin, ni ijọba Ẹgbẹrun Ọdun Kristi yoo tẹle e, abi 
bẹẹ kọ?

O dara o, jẹ ki a jijọ wo Iwe Aisaya 65:16-19,

“Ki ẹni ti o fi ibukun fun ara rẹ ni aye, ki o fi ibukun fun ara rẹ ninu Ọlọrun Otitọ, ẹni ti o si n 
bura ni aye ki o fi Ọlọrun Otitọ bura, nitori ti a gbagbe wahala iṣaaju, ati nitori ti a fi wọn pamọ 
kuro loju Mi.

Saa wo o, Ẹmi da awọn Ọrun Titun ati aye Titun. A ki yoo si ranti awọn ti iṣaaju, bẹẹ ni wọn 
ki yoo wa si aya.

Ṣugbọn ki ẹyin ki o yọ, ki inu yin ki o dun titi lae nitori kiyesi, Emi da Jerusalẹmu ni 
inudidun, ati awọn eniyan rẹ ni ayọ.

Ẹmi o si ṣe ariya ni Jerusalẹmu, Emi o si yọ ninu awọn eniyan Mi, a ki yoo si tun gbọ ohun 
ẹkun mọ ninu rẹ, tabi ohun igbe“.

Eyi n sọ nipa Jerusalẹmu Titun. Ijọba Ẹgbẹrun Ọdun ni yii. Ṣugbọn bi a ṣe n lọ sinu Ijọba Ẹgbẹrun Ọdun 
gbọ ohun ti O sọ nipa jijẹ iru Ọlọrun kan, ẹsẹ 16,

“Ki ẹni ti o fi ibukun fun ara rẹ ni aye, ki o fi ibukun fun ara rẹ ninu Ọlọrun Otitọ;”

Bẹẹ ni, otitọni, ṣugbọn ẹ̀dà a Rẹ tootọ, ki i ṣe Ọlọrun Otitọ. “Ọlọrun AMIN” ni Nitori naa, bi a o ṣe ka A ni 
yii.“... yoo fi ibukun fun ara rẹ ninu Ọlọrun AMIN, ẹni ti o si n bura ni aye ki o fi Olọrun AMIN bura; nitori ti a 
gbagbe wahala iṣaaju, ati nitori ti a fi wọn pamọ kuro loju Mi, Ṣaa wo o, Emi da awọn Ọrun Titun ati aye 
Titun: a ki yoo si ranti awọn ti iṣaaju, bẹẹ ni wọn ki yoo wa si aya. Ṣugbọn ki ẹyin ki o yọ, ki inu yin ki o si dun 
titi lae ninu eyi ti Emi da; nitori kiyesi i, Emi da Jerusalẹmu ni inudidun, ati awọn eniyan rẹ ni ayọ. Emi o si ṣe 
ariya ni Jerusalẹmu, Emi o si yọ ninu awọn eniyan Mi; a ki yoo si tun gbọ ohun ẹkun mọ ninu rẹ, tabi ohun 
igbe.” Halleluya. Jehofa ti Majẹmu Laelae ni yii, “ Ọlọrun Amin.” Jesu ti Majẹmu Titun naa ni yii, “Ọlọrun 
Amin.” Gbọ ile Israẹli, Oluwa Ọlọrun rẹ Ọlọrun KAN ni Oun tunni yii lẹẹkan si i, Jehofa ti Majẹmu Laelae ni 
Jesu ti Majẹmu Titun. “Gbọ ile Israẹli Oluwa Ọlọrun rẹ, Ọlọrun KAN ni.” MajẹmuTitun ko ṣí Ọlọrun MIIRAN 
paya, itẹsiwaju iṣipaya ỌLỌRUN KANṢOSO KAN NAA ni. Kristi kò sọkalẹ wa lati sọ ara Rẹ di mímọ̀. Ko wa 
lati fi Ọmọ han. Owa lati ṣi Baba paya ati lati sọ Ọ di mímọ̀. Ko fi igba ri kan sọrọ nipa Ọlọrun meji;O sọ nipa 
Ọlọrun KAN. Bayi, ni igba Ijọ ikẹyin yii, a ti pada wa si olubori-aṣekagba iṣipaya naa, ti i ṣe iṣipaya Ẹni Ti 
Ọlọrun I ṣe, iṣipaya eyi ti o ṣe pataki julọ ninu gbogbo Bibeli, eyi si ni wi pe, ỌLỌRUN NI JESU I ṢE, OUN ATI 
BABA ỌKAN NI WỌN. ỌLỌRUN KANṢOSO NI O WA, ORUKỌ RẸ SI NI JESU KRISTI OLUWA.

Oun ni Ọlọrun Amin. Ki i yipada. Ohun ti O n ṣe ki i yipada. O n sọ Ọ, ki i si yẹ, O n ṣe e, yoo si wa 
laelae. Ko si ẹni ti o lee yọ kuro ninu Ohun ti O sọ tabi fi kun Un. Nitori naa, bẹẹ ni ki O ri. Amin. Nitori naa 
bẹẹ ni ki O ri. Njẹ inu rẹ ko dun wi pe iru Ọlọrun bayi ni o n sin? Iwọ lee mọn ibi ti o de duro pẹlu Rẹ nigba-kii-
gba ati ni gbogbo igba. Oun ni Ọlọrun AMIN, ko si ni yipada.

“Awọn nnkan wọnyi ni Ẹni Ti n Jẹ AMIN wi”

Gbolohun yii dun mọ mi ninu pupọ. O jasi wi pe Ohun Ti O sọ ni abẹ gé. O tumọsi wi pe Ohunkohun Ti 
O sọ si igba ijọ akọkọ ati si ekeji ati si gbogbo igba ijọ nipa Ijọ Otitọ Tirẹ ati nipa ajara eke, jẹ otitọ gẹlẹ, ko si 
ni yipada. O tumọsi wi pe ohunkohun ti O bẹrẹ pẹlu ni Jẹnẹsisi ni yoo pari ni Ifihan. O ni lati ṣe e bẹẹ ni nitori 
wi pe Oun ni Amin, BẸẸ NI KI O RI. Bayi a tun lee ri lẹẹkan si idi ti eṣu ṣe korira Iwe Jẹnẹsisi ati Iwe Ifihan. O 
korira Otitọ. O mọn wi pe Otitọ yoo bori. O mọn ohun ti opin oun yoo jẹ. O gbogun ti eyi gidigidi. Ṣugbọn ninu 
ẹgbẹ́ awọn aṣẹgun ni a wà. Awa (awọn ti mo ni lọkan ni awọn onigbagbọ Ọrọ Rẹ nikan) wa ni ẹgbẹ Ẹni Ti n 
jẹ Amin.

“Nnkan wọnyi ni Ẹlẹri Olododo ati Olootọ ni wi”

Wayi o, mo fẹ fi ohun ti mo ti ri nipa ọrọ “Olootọ”yii han ọ. O mọn wi pe a maa n saba sọrọ lọpọlọpọ igba 
nipa Ọlọrun Nla Ti ki i yipada, Ẹni Ti Ọrọ Rẹ ki i yipada. Nigba ti a ba sọrọ nipa Rẹ lọna yii, ero ti a maa n ni 
nipa Rẹ lopọlọpọ igba maa n jẹ ki O dabi Ẹni Ti ko bikita fun ni, O da bi ẹni wi pe Ọlọrun da gbogbo agba-nla-
aye tan, O si gbe awọn ofin rẹ kalẹ, O wa joko, O fọwo lẹ́rán, O wa di Ọlọrun ti ohunkohun loriilẹ aye ko kan

mọ. O dabi ẹni wi pe Ọlọrun la ọna Igbala fun ọmo eniyan ti o sọnu, eyi i ni nipa agbelebu, nigba ti iku Kristi si 
ṣe etutu fun awọn ẹṣẹ wa tan, ti ajinde Rẹ si ti fun wa ni anfaani lati wa sọdọ Rẹ, Ọlọrun wa fọwọ lẹran lasan 
ni, O si dagunla si ọrọ wa. O dabi ẹni wi pe ohun gbogbo ti a mọn ni ki a gbagbo ninu Ọlọrun Ẹlẹda nla, lẹyin 
igba ti O da ohun gbogbo tan, Ti kò wa ni ifẹ lati ni ohunkohun ṣe mọ pẹlu ẹda ọwọ Rẹ. Bayi, mo n sọ wi pe 
bi o ṣe rọrun fun ọpọlọpọ eniyan lati ronu ni yii. Ṣugbọn ironu ti o kuna ni, nitori Ọlọrun n DARI GBOGBO 
ỌNA ENIYAN LỌWỌLỌWỌ BAYI. OUN NI ẸLẸDA ATI ALATILẸYIN ẸDA.

Kolose 1:16-17,

“Nitori ninu Rẹ ni a ti da ohun gbogb, ohun ti n bẹ ni Ọrun, ati ohun ti n bẹ ni aye, eyi ti a ri, 
ati eyi ti a ko ri, wọn i ba a ṣe ìtẹ́, tabi oye, tabi ijọba, tabi ọla; nipaṣẹ Rẹ ni a ti da ohun gbogbo, 
ati fun Un;

Oun si wa ṣaaju ohun gbogbo, ati ninu Rẹ ni ohun gbogbo duro ṣọkan“

Oun ni Ọlọrun Aṣe-yi-o-wu-U. Nipa igbimọ Rẹ, O pinnu ilana Igbala ti awọn ayanfẹ Rẹ ti O ti mọn tẹlẹ. 
Ọmọ Ọlọrun ku lori igi Agbelebu lati la ọna Igbala, Ẹmi Mimọ si mu ifẹ Baba ṣẹ finni finni, O n ṣe ohun 
gbogbo ni asiko yii gẹgẹ bi ipinnu ifẹ inu Oun Tikalararẹ. O mọn nipa ohun gbogbo ti n ṣẹlẹ, O wa láàárín 
awọn Tirẹ lọwọlọwọ bayi gẹgẹ bi Olusọ-Agutan Nla awọn agutan Rẹ. Nitori awọn Tirẹ gan an ni O ṣe wa 
laaye. O fẹran wọn, O si n tọju wọn. Ni gbogbo igba ni oju Rẹ n wà lara wọn. Nigba ti Ọrọ Ọlọrun sọ wi pe, “a 
fi iye yin pamọ sinu Kristi ninu Ọlọrun.”, bi O ṣe wi yii gẹlẹ ni o ṣe ri. Haa, inu mi dun wi pe Ọlọrun mi jẹ 
Olootọ sibẹ. O jẹ Olootọ si ara Rẹ, Ko ni ṣeke. O jẹ Olootọ si Ọrọ Rẹ, yoo si ti I lẹyin. O jẹ Olootọ si wa, Ki 
yoo padanu ọkan ninu wa, ṣugbọn yoo gbe wa dide ni ọjọ ikẹyin. Inu mi dun wi pe mo n sinmi ninu Otitọ Rẹ.

Filippi 1:6,

“Ohun kan yii ṣaa damiloju pe, Ẹni Ti o ti bẹrẹ iṣe rere ninu yin, yoo ṣe aṣepe rẹ titi fi di ọjọ 
Jesu Kristi”.

“Ẹni Ti i ṣe Ẹlẹri Otitọ”,

Ọrọ yii, otitọjẹ Ọrọ kan naa ti a ti bá ni Ifihan 3:7 Iwọ yoo ranti wi pe ko tumọsi, 'otitọ' ti i ṣe idakeji 'eke' 
Itumọ rẹ kun, o jinle ju eleyi lọ pupọ. O sọ nipa imọ pipe dipo imọ ti ko pe. Ni igba ijọ Filadẹlfia lọhun, bibọ 
Oluwa n ku si dẹdẹ. Ifẹ nla-nla ni igba ijọ naa fi han fun Kristi.

O ran mi leti nipa awọn ọrọ daradara ti o wa ni Peteru Kin-in-ni 1:8,

“Ẹni Ti ẹyin fẹ lai ri, Ẹni Ti ẹyin gbagbọ bi o tilẹ ṣe wi pe ẹ ko ri I nisisinyi, ẹyin si n yọ ayọ ti 
a ko lee fi ẹnu sọ, ti o kun fun ogo.”

Awa naa n ba wọn yọ pẹlu. Awa ko i i ri I, ṣugbọn a ti ni imọlara Rẹ. A mọn Ọn nisisiyi ni iwọn bi ọgbọn 
wa ṣe mọ. Ṣugbọn lọjọ kan a o riI lojukoroju. Ni igba ijọ ti a wa yii ni eyi yoo ṣẹle, O n bọ ni opin igba ijọ ti a 
wa yii. IMỌ AIKUN YOO WA DI IMỌ PIPE, ẸKUNRẸRẸ IMỌ. Halleluya! Awojiji ti o ṣookun ni a ti fi n wo O, 
ṣugbọn lai pe yoo jẹ lojokoroju. A ti n lọ lati inu Ogo de Ogo, ṣugbọn lai pe, a o wọ inu Ogo naa; ninu OGO 
RẸ YII NI A O SI MAA TAN. A O RI BI I TIRẸ, A O DABI RẸ LỌNA IYANU, JESU ỌLỌRUN OLUGBALA WA.Eyi 
ko ha yanilẹnu bi? A di pipe ninu Rẹ. Otitọ ni eyi. Oun ko ni purọ fun wa nipa iyẹn, ṣugbọn lọjọ kan, a o yi wa 
pada lati inu bulọku-ti-a-fi-ṣe-ẹya-ara-ti-o-kere-julọ. A o gbe aiku wọ. A o gbe wa mì ninu Iye, nigba naa ni a o 
NI IMỌ ẸKUNRẸRẸ, IMỌ PIPE.

“Oun ni Olododo ati Ẹlẹri Otitọ”.

Ronu nipa ọrọ 'ẹlẹri' yii. Lati inu ọrọ yii ni ọrọ, 'ajẹri-ku' ti jẹyọ. Bibeli sọ nipa Stefanu ati Antipa ati awọn 
ajẹri-ku miiran. Ajẹri-ku ni wọn: ẹlẹri si ni wọn pẹlu. Ajẹri-ku Olododo ni Jesu. Ẹmi Mimọ si ni Ẹlẹri eyi. Ẹmi 
jẹri si eyi. Aye koriraJesu. O pa A. Ṣugbọn Ọlọrun fẹ Ẹ. O si lọ sọdọ Baba. Isọkalẹ Ẹmi Mimọ ni ẹri wi pe O lọ 
si ọdọ Baba. Bi Baba ko ba tẹwọgba Jesu Ẹmi Mimọ i ba ma ti wa.

Ka eyi ni Johanu 16:7-11,

“Ṣugbọn otitọ niEmi sọ fun yin; Anfaani ni yoo jẹ fun yin bi Emi ba lọ: nitori bi Emi ko ba lọ, 
Olutunu ki yoo tọ yin wa: ṣugbọn bi Mo ba lọ, Emi o ran An si yin.

Nigba ti Oun ba si de, Yoo fi oye ye araye ni ti ẹṣẹ, ati ni ti ododo, ati ni ti idajọ:

Ni ti ẹṣẹ, nitori ti wọn ko gba Mi gbọ;

Ni ti ododo, nitori ti Emi n lọ sọdọ Baba, ẹyin ko si ri Mi mọ;

Ni ti idajọ, nitori ti a ti ṣe idajọ alade aye yii.“

Wíwà ti Ẹmi Mimọ wa ninu aye yii dipo Jesu ni ẹri wi pe Jesu jẹ Olododo, O si lọ si ọdọ Baba.

Ṣugbọn O sọ ni Johanu 14:18 paapaa wi pe,

“Emi ki o fi yin silẹ ni ALAI NI OLUTUNU : Emi o tọ yin wa.”

O ran Olutunu. Oun ni OLUTUNU NAA. O pada wa gẹgẹ bi EMI si ori ijọ otitọ. Oun ni ẸLẸRI Olododo 
atiOlotitọ ni aarin ijọ. Ṣugbọn ni ọjọ kan Oun yoo pada wa ninu ẹran ara lẹẹkan sii. Oun yoo wa fi Ẹni naa Ti i 
ṣe Alagbara kan ṣoṣo han, Oun ni, - Jesu Kristi Oluwa Ogo.

Olododo ati Ẹlẹri Otitọ, Ẹlẹda ati Alatilẹyin, Imọ Pipe, Amin Ọlọrun.

Aaa, mo fẹran Rẹ pupọ, aaa, mo juba Rẹ pupọ, Jesu Ọmọ Ọlọrun.

Mo fẹ kasẹ ero wa lori ipa ti o ni i ṣe pẹlu ifi-ara-ẹni-han Rẹ yii kuro nilẹ pẹlu awọn ọrọ Kọrinti Keji 1:18-
22,

“Ṣugbọn bi Ọlọrun ti jẹ Olootọ, ọrọ wa fun yin ki iṣe bẹẹ ni ati bẹẹ ko.

Nitori pe Jesu Kristi, Ọmọ Ọlọrun, Ẹni Ti a ti waasu Rẹ láàárín yin nipasẹ wa, ani nipasẹ 
emi ati Sifanu ati Timotiu, ki I ṣe bẹẹ ni ati bẹẹ kọ, ṣugbọn ninu Rẹ ni, bẹẹ ni.

Nitori pe bi o ti wu ki ileri Ọlọrun pọ to, ninu Rẹ bẹẹ ni: ati ninu Rẹ pẹlu ni Amin, si Ogo 
Ọlọrun nipasẹ wa.

Njẹ nisisinyi, Ẹni Ti o fi ẹsẹ wa mulẹ pẹlu yin ninu Kristi, Ti o si fi ami ororo yan wa, ni 
Ọlọrun;

Ẹni Ti o si ti fi Edidi di wa pẹlu, Ti o si ti fi akọso eso Ẹmi si wa ni ọkan.“

“Ibẹẹrẹ Ẹda Ọlọrun.”

Ẹni Ti Jesu Oluwa sọ wi pe Oun jẹ ni yii. Ṣugbọn awọn ọrọ wọnyi ko tumọsi bi wọn ṣe dún ni eti wa. 
Gbigba awọn ọrọ wọnyi gẹgẹ bi a ṣe gbọ wọn leti ti jẹ ki awọn eniyan kan (ani ẹgbẹlẹgbẹ eniyan) ni ero wi pe 
Jesu ni ẹda ti Ọlọrun kọ́kọ́ dá, eyi ti o jẹ ki O kere si Ọlọrun. Lẹyin naa, ẹda akọkọ yii wa da gbogbo aye ati 
ohunkohun ti o wa ninu rẹ. Ṣugbọn eyi ki i ṣe otitọ. Iwọmọn wi pe eyi ko wa ni ibamu pẹlu awọn Ọrọ Bibeli 
iyoku. Ohun ti awọn ọrọ wọnyi jẹ́ ni, “Oun ni OLUPILẸṢẸ tabi ẸLẸDA awọn ẹda Ọlọrun” Awamọn dajudaju 
wi pe Ọlọrun ni Jesu, Ọlọrun gan an, Oun ni Ẹlẹda.

Johanu 1:3,

“Nipasẹ Rẹ ni a ti da ohun gbogbo; lẹyin Rẹ a ko si da ohun kan ninu ohun ti a da.”

Oun ni Ẹni naa Ti a sọ nipa Rẹ ni Jẹnẹsisi 1:1, wi pe,

“Ni atetekọṣe Ọlọrun da Ọrun on aye.”

O sọ pẹlu ni Ẹkisodu 20:11 pe,

“Nitori ni ijọ mẹfa ni Oluwa da Ọrun on aye, okun ati ohun gbogbo ti n bẹ ninu wọn. O si 
sinmi ni ọjọ keje”.

Wo o, ko si iyemeji wi pe Oun ni Ẹlẹda. Oun ni Ẹlẹda ẸDA AFOJURI TI A TI PARI IṢẸDA RẸ.

Dajudaju, a lee ri ohun ti awọn ọrọ wọnyi tumọsi ni isisinyi. Bi a ba ni itumọ ti o yatọ si bia ṣe sọ ọ yii yoo 
jasi wi pe Ọlọrun da Ọlọrun. Bawo ni a ṣe lee da Ọlọrun nigba ti o jẹ wi pe Oun Tikalararẹ ni Ẹlẹda?

Ṣugbọn nisisinyi O n duro láàárín Ijọ. Bi O ṣe duro ti O n ṣi ara Rẹ paya ni igba ijọ ti o gbẹyin yii, O pe 
ara Rẹ ni Olupilẹṣẹ ẹda Ọlọrun. ẸDA OMIIRANni yii. Eyi ni i ṣe pẹlu ijọ. Akanṣe apele Rẹ kan ni yii. Oun ni 
ẸLẸDA Ijọ naa. Ọkọ Iyawo Ti o ti Ọrun wa ni O dá aya Rẹ. O sọ kalẹ gẹgẹ bi Ẹmi Ọlọrun.O si ṣẹda awọn 
bulọku-ti-a-fi-pilẹ-ẹya-ara eyi ti a bi I ninu rẹ si inu Maria Wundia. Mo fẹ tun eyi sọ. O da awọn bulọku-ti-a-fi-
pilẹ-ẹya-ara ti ọlẹ̀ naa si inu apo-ọmọ inu Maria. Ki i ṣe wi pe Ẹmi Mimọ fi ìyè fun ẹyin-ọmọ ti o wa lati ara 
Maria lasan. Eyi i ba jasi wi pe ẹda eniyan ẹlẹṣẹ ni o pese ara naa. Irufẹ eyi ko lee jẹ “Adamu Ikẹyin.”Nipa Rẹ 
ni a sọ wi pe, “Wo o, ara kan ni Iwọ (Baba) ti pese fun Mi.” Ọlọrun, (ki i ṣe Maria)ni o pese ara naa. Maria ni 
eniyan ti o jẹ ohun-èlò-àba ti o gbe oyun Ọmo Mimọ naa, ti o si bi I. Eniyan Ti o jẹ Ọlọrun ni. Ọmọ Ọlọrun ni I 
ṣe. Ti ẹda TITUN naa ni I ṣe. Eniyan ati Ọlọrun pade, wọn si di ọkan. Oun ni Ẹni akọkọ ninu ẹya titun yii. Oun

ni Olórí ẹya titun yii.

Kolose 1:18,

“Oun si jẹ ori fun ara, eyi i ni ijọ: Ẹni Ti I ṣe Ipilẹsẹ, Akọbi lati inu oku wa; pe ninu gbogbo ki 
Oun ki o lee ni ipo ti o ga julọ.”

Korinti Keji 5:17,

“Nitori naa bi ẹnikẹni ba wa ninu Kristi, o di ẹda titun: ohun atijọ ti kọja lọ; kiyesi i, wọn si di 
titun.”

Bayi ni a ri i wi pe bi o tilẹ jẹ wi pe eniyanjẹ ti ILANA ATIJỌ tabi ẹda atijọ, ṣugbọn nipa ISỌDỌKAN PẸLU 
KRISTI, o ti di ẸDA TITUN ti Ọlọrun.

Efesu 2:10,

“Nitori awa ni iṣẹ ọwọ Rẹ ti a ti da ninu Kristi Jesu fun iṣẹ rere, ti Ọlọrun ti pese tẹlẹ, ki awa 
ki o lee maa rin ninu wọn.”

Efesu 4:24,

“Ki ẹ si gbe ỌKUNRIN TITUN ni wo, Eyi ti a ti da nipa ti Ọlọrun ni ododo ati ni iwa mimọ 
otitọ.”

Ẹda titun yii ki i ṣe ẹda atijọ ti a tun oju rẹ ṣe lasan, bi o ba ri bẹẹ a ko lee pe e ni Ẹda miiran ti o yatọ 
gédégédé si ẹda atijọ ni. Ko ba eniyan lo nipa ẹran ara mọ. Bi O ṣe ba Israeli lo ni yii. O yan Abrahamu, ati 
ninu awọn ọmọ Abraham, o yan idile Isaaki oniwa-bi-Ọlọrun. Ṣugbọn bayi lati inu ibatan, ẹya ati orilẹ-ede 
kọọkan ni O ti pinnu lati ni ẹda titun. Oun ni Ẹda Akọkọ ninu ẹda titun naa. Oun ni Ọlọrun Ti a da ni irisi 
eniyan. Nisisinyi nipa Ẹmi Rẹ, O n da awọn ọmọ ni irisi ara Rẹ. Ọlọrun Ẹlẹda naa da Ara Rẹ gẹgẹ bi ara ẹda 
Rẹ.

Eyi ni iṣipaya tootọ Ẹni Ti Ọlọrun I ṣe. Eleyi ni ipinnu ọkan Rẹ. A mu ipinu ọkan yii ṣẹ nipa iyanfẹ. Idi rẹ ni 
yii ti O fi wò ki O to da aye, titi di igba ijọ ti o kẹyin, nigba ti ohun gbogbo yoo wa si opin, ti O si ri Ara Rẹ gẹgẹ 
bi Olupilẹsẹ ẹda Titun Ọlọrun. Agbara Rẹ ti ko ni ẹgbẹ ni o mu eyi ṣẹ. Nipa aṣẹ Rẹ ti a-ko-lee-gbo-lẹnu ni O fi 
yan awọn ẹni ti o wa ninu Ẹda Titun yii. O yan wọn tẹlẹ si isọdọmọ Rẹ nipa ifẹ inu rere Oun Tikalararẹ. Nipa 
agbara Rẹ ti o mọn ohun gbogbo, ti o si lee ṣe ohun gbogbo, O mu eleyi ṣẹ. Ọna miiran wo ni I ba ṣe mọn 
wi pe Oun yoo duro láàárín ijọ ti Yoo si maa gba Ogo lati ọwọ awọn arakunrin Rẹ bi Ko ba ri i daju wi pe yoo 
ri bẹẹ? O mọnohun gbogbo, O si ṣe ohun gbogbo ni ibamu pẹlu ohun ti O mọn lati lee mu ipinnu ati ifẹ inu 
rere Rẹ ṣẹ.

Efesu 1:11.

“Ninu Ẹni Ti a fi wa ṣe ini Rẹ pẹlu, awa ti a yantẹlẹ, gẹgẹ bi ipinnu Ẹni Ti n ṣiṣẹ ohun gbogbo 
gẹgẹ bi imọ ifẹ.”

Halleluyah! Inu rẹ ko ha dun wi pe o jẹ Tirẹ bi?

IṢẸ TI A RAN SI IGBA IJỌ LAODEKIA

Ifihan 3:15-19,

“Emi mọn iṣẹ rẹ, pe iwọ ko gbona bẹẹ ni iwọ ko tutu; Emi i ba fẹ pe ki iwọ kuku tutu, tabi ki 
iwọ kuku gbona.

Njẹ nitori ti iwọ ṣe ilọwọọwọ, ti o ko si gbona, bẹẹ ni o ko tutu, Emi o pọ ọ jade kuro ni ẹnu 
Mi.

Nitori ti iwọ wi pe, Emi ni ọro, emi si n pọ si ni ọrọ, emi ko si ṣe alaini ohunkohun; ti iwọ ko si 
mọn pe, òṣì ni iwọ, ati àre, ati talaka, ati afọju, ati ẹni-ihoho.

Emi fun ọ ni imọran pe ki o ra wura lọwọ Mi ti a ti da ninu ina, ki iwọ ki o lee di ọlọrọ; ati aṣọ 
funfun, ki iwọ ki o lee fi wọ ara rẹ, ati ki itiju ihoho rẹ ki o ma ba han, ki o si fi oogun kun oju rẹ, 
ki iwọ ki o lee riran.

Gbogbo awọn ti Emi ba fẹ ni Mo n bawi, ti Mo si n na: nitori naa ni itara, ki o si ronupiwada“.

Bi a ṣe jumọ ka gbolohun yii papọ o damiloju wi pe o ti ṣe akiyesi wi pe Ẹmi ko sọ ohunkohun ti o dara

nipa igba ijọ yii. O fi ẹ̀sùn meji kan wọn, o si kede idajọ Rẹ le wọn lori.

(1) Ifihan 3:15,16

“Emi mọn iṣẹ rẹ, pe iwo ko gbona bẹẹ ni iwọ ko tutu:

Emi i ba fẹ pe ki iwọ kuku tutu, tabi ki iwọ kuku gbọna. Njẹ nitori ti iwọ ṣe ilọwọọwọ, ti o ko sì 
gbona, bẹẹ ni o ko tutu, Emi o pọ ọ jade kuro ni ẹnu Mi.“

A o wo eleyi finni-finni. Ọrọ Ọlọrun sọ wi pe awọn ara Igba Ijọ Laodekia yii ko-gbona-ko-tutu. Ilọwọọwọ yii 
jẹ ohun ti o yẹ kiỌlọrun fi iya jẹ wọn fun. Ijiya naa ni wi pe Ọlọrun yoo tu wọn danu kuro ni ẹnu Rẹ. A ko fẹ ṣe 
aṣiṣe ninu ohun ti a n sọ ni ihin yii gẹgẹ bi ẹgbẹlẹgbẹ eniyan ti nṣe. Gẹgẹ bi alaimọkan-mọkan, wọn n wi pe 
Ọlọrun lee tu ọ danu kuro lẹnu Rẹ, ati wi pe eleyi fi ẹsẹ rẹ mulẹ wi pe ko si otitọ kan, bo tilẹ ti wu ki o mọ, 
ninuẹkọ igbagbọ aabo ainipẹkun fun awọn ẹni-mimọ. Mo fẹ to ọ sọna lori ero yiilẹṣẹkẹsẹ. A ko kọ ẹsẹ Bibeli 
yii si aladori ẹnikọọkan. Ijọ ni a kọ Ọ si. Ijọ ni O n ba wi. Ṣiwaju si i, bi o ba fi Ọrọ Ọlọrun sọkan, iwọ yoo ranti 
wi pe ko si ibikibi ti O ti sọ wi pe a wà ni ẸNU Ọlọrun. A fín wa si atẹlẹwọ Rẹ. Ookan aya Rẹ ni O gbe wa si. 
Ki alaye to da aye, ki ọlọjọ to bẹrẹ si kajọ ni igba ìwáṣẹ̀, ni a ti wa ninu ọkàn Rẹ. Ninu agbo agutan Rẹ, ati 
ninu pápá Rẹ ni a wà. Ṣugbọn a ko fi igba kan ri wà ni ẹnu Rẹ. Ṣugbọn kin ni n bẹ ninu ẹnu Oluwa? Ọrọ 
Ọlọrun ni n bẹ ni ẹnu Rẹ.

Matiu 4:4,

“Ṣugbọn O dahun wi pe, A ti kọwe rẹ pe, Eniyan ki yoo wa laaye nipa akara nikan, bikoṣe 
nipa gbogbo Ọrọ Ti o ti ẹnu Ọlọrun jade wa.”

O yẹ ki Ọrọ Ọlọrun wa lẹnu awa naa pẹlu. Wayi o, a mọn wi o pe, Eniyan ki yoo wa laaye nipa akara 
nikan, bikoṣe nipa gbogbo Ọrọ Ti o ti enu Ọlọrun jade wa“. O yẹ ki Ọrọ Ọlọrun wa ni ẹnu awa naa pẹlu. Wayi 
o, a mọn wi pe Ijọ ni ara Rẹ. O wa nihin, o n gba ipo Rẹ, Kin ni o yẹ ki o wa lẹnu Ijọ? ỌRỌ ỌLỌRUN.

Peteru Kin-in-ni 4:11,

“Bi ẹnikẹni ba n sọrọ, ki o maa sọ ọ bi Ọrọ Ọlọrun.”

Peteru Keji 1:21,

“Nitori asọtẹlẹ kan ko ti ipa ifẹ eniyan wa ri; ṣugbọn awọn eniyan n sọrọ lati ọdọ Ọlọrun bi a 
ti dari wọn lati ọwọ Ẹmi Mimọ wá.”

Nigba naa kin ni o kunna pẹlu awọn eniyan ọjọ ikẹyin yii? WỌN TI FI ỌRỌ ỌLỌRUN SILẸ, WỌN KO NI 
IFẸ ỌKAN TI O GBONA NIPA RẸ MỌ́. WỌN WÀ NI ILOWỌỌWỌ NIPA RẸ. N o wa fi idi eleyi mulẹ bayi.

Awọn ọmọ ijọ Onitẹbọmi ni ẹkọkẹkọ atiadamọ wọn ti wọnti wọn fi Ọrọ Ọlọrun kan so lẹṣẹ, o ko si lee yi 
wọn ni ọkan pada kuro ninu rẹ. Wọn wi pe igba ọjọ awọn aposteli, ninu eyi ti iṣẹ iyanu n ṣẹlẹ ti de opin, ati wi 
pe ko si Ibaptisi pẹlu Ẹmi Mimọ lẹyin ti a ba gbagbọ. Awọn Mẹtọdisti sọ (wọn si fi Ọrọ Ọlọrun kan gbe e lẹṣẹ) 
wi pe ko si itẹbọmi (wiwọ́n omi le eniyan lori ki i ṣe itẹbọmi) ati wi pe isọ-ni-di-mimọ ni Ibaptisi Ẹmi Mimọ. 
Koko igbagbọ Ijọ Kristi ni itẹbọmi ti n sọ ni di atunbi, o si fẹrẹ jẹ wi pe gbogbo wọn ni n wọ inu odo gẹgẹ bi 
ẹlẹṣẹ ti ara rẹ gbẹ, ti wọn si n jade gẹgẹ bi ẹlẹṣẹti ara rẹ tutu. Sibẹsibẹ wọn si tẹnumọ ọn wi pe ẹkọ igbagbọ 
wọn wà ni ibamu pẹlu Ọrọ Ọlọrun. Ẹ mu wọn ni ọkọọkan titi de ori awọn ijọ a-fi-ede-ajeji-ṣẹri-Ẹmi Mimọ. Njẹ 
wọn gba Ọrọ Ọlọrun gbọ bi? Fi Ọrọ Ọlọrun dan wọn wo, ki o si wo nnkan ti wọn yoo ṣe pẹlu Rẹ. O fẹrẹ jẹ wi 
pe gbogbo igba ni wọn yoo gba isọyigi-ara dipo Ọrọ Ọlọrun. Bi o ba lee ṣe iṣẹ ami bi i ki ororo tabi ẹjẹ jade ni 
ara eniyan, tabi ki o fi ede oniru-un-ru, ati awọn ifarahan-ami, boya o ba Ọrọ Ọlọrun mun tabi ko ba A mun, 
tabi boya a fi itumọ Ọrọ Ọlọrun tio tọ si i ninu Bibeli tabi bẹe kọ, ọgọọrọeniyan ni yoo gba a tọwotẹsẹ. Ṣugbọn 
kin ni o ti ṣẹlẹ si Ọrọ Ọlọrun. A ti pa Ọrọ Ọlọrun ti si ẹgbẹ kan, nitori naa, Ọlọrun ni, “N o kọ oju ija si gbogbo 
yin, N o tu yin jade kuro ni ẹnu Mi. Opin ni yii. Nitori wi pe fun igba meje ni igba ijọ meje ni N ko ti ri ohun 
miiran bikoṣe awọn eniyan ti n gbé ọrọ tiwọn ga ju Ọrọ Mi lọ. Nitori naa, níopin igba ijọ yii N o tu yin kuro ni 
ẹnu Mi. Gbogbo rẹ ti pari. Lootọ N o sọrọ. Bẹẹ ni, Mo wa nihin láàárín ijọ. Amin Ọlọrun, Ti o jẹ Olootọ ati 
Olododo yoo ṣi ara Rẹ paya, yoo si JẸ NIPASẸ WOLII MI.” Bẹẹ ni, bẹẹ gẹlẹ ni o ri.

Ifihan 10:7,

“Ṣugbọn ni ọjọ ohun iranṣẹ keje, nigba ti yoo ba fun ipe, nigba naa ni ohun Ijinlẹ Ọlọrun pari, 
gẹgẹ bi Ihinrere Ti O sọ fun awọn iranṣẹ Rẹ, awọn wolii.”

Ohun niyẹn. Yoo ran wolii ti Ọlọrun jẹrigbe wi pe o jẹ wolii. Ọlọrun yoo ran wolii Rẹ kan lẹyin nnkan bi 
ẹgbaa ọdun. Ọlọrun yoo ran ẹnikan ti o jinna réré si ifi-idari-eniyan-rọpo-Ẹmi Mimọ, ẹkọ-iwe, ati ẹgbẹ awọn 
ẹlẹsin, ti yoo fi jẹ bi i Johanu Onitẹbọmi ati Elija atijọ, yoo gbọ lati ọdọ Ọlọrun nikan, yoo si ni. “Bayi ni Oluwa



14Igba Ijọ Laodekia

wi”, yoo si jẹ agbenusọ fun Ọlọrun. Yoo jẹ abenuganỌlọrun, OUN NAA NI YOO SI YI ỌKAN AWỌN ỌMỌ 
PADA SI TI AWỌN BABA, GẸGẸ BI A TI SỌ Ọ NI MALAKI 4:6. Yoo mu awọn ayanfẹ ọjọ ikẹyin pada wa, wọn 
yoo si gbọ Otitọ kan naa gẹlẹ gẹgẹ bi Pọọlu ti ṣe kọni, lati ẹnu wolii yii kan naa, ẹni ti Ọlọrun jẹrigbe wi pe 
wolii ni. Yoo mu Otitọ ti wọn ní ní igba Pọọlu wa padabọ sipo. Awọn ayanfẹ ti o wa pẹlu rẹ ni ọjọ naa ni yoo jẹ́ 
awọn gan an ti yoo fi Ọlọrun han faraye ri nitootọ, wọn yoo jẹ ara Rẹ, wọn yoo si jẹ Ohùn Rẹ, wọn yoo si ṣe 
awọn iṣẹ Rẹ. Halleluya! Njẹ o ri ohun ti mo n sọ bi?.

Ti a bá fi inu gbe ayẹwo akọsilẹ itan ijọ yii wo ni gúnímọ̀, eyi yoo fi daniloju bi ero yii ti ṣe pe perepere to 
han. Ni igba Igba Okunkun Aye awọn eniyan fẹrẹ padanu Ọrọ Ọlọrun tan patapata. Ṣugbọn Ọlọrun rán 
Luther pẹlu ỌRỌ naa. Ijọ Luther nigba naa jẹ agbẹnusọ fun Ọlọrun. Ṣugbọn wọn fi idari eniyan rọpo Ẹmi 
Mimọ, awọn eniyan si tun padanu Ọrọ Ọlọrun, nitori ẹkọ-adamọ ati ẹkọ-eke, lai ki i ṣe Ọrọ Ọlọrun bi a ti kọ O 
gẹlẹ, ni ẹgbẹ ti n fi idari-eniyan-rọpo-Ẹmi Mimọ yii maa n duro le lori. Wọn ko lee jẹ agbẹnusọ fun Ọlọrun mọ. 
Lẹyin eyi ni Ọlọrun ran Wesley, ti Ọrọ Ọlọrun ti ẹnu rẹ jade ni igba aye rẹ. Gbogbo awọn ti o gba iṣipaya ti o 
mu wa lati ọdọ Ọlọrun wá di ẹpisteli aaye ti a kọ, ti gbogbo eniyan si mọn fun iran ti wọn. Nigba ti awọn 
Mẹtọdisti kuna, Ọlọrun gbe awọn ominran dide, bẹe ni O si ti tẹsiwaju ninu gbogbo awọn ọdun wọnyi titi di 
ọjọ ikẹyin yii nigba ti awọn eniyan kan wa lori ilẹ aye lẹẹkan si ti yoo jẹ Ohun ikẹyin si igba ikẹyin labẹ idari 
ojiṣẹ-Ohun-Ọlọrun wọn.

Bẹẹ ni o ri. Ijọ ki i ṣe “agbẹnusọ” Ọlọrun mọ. Ọrọ ara rẹ ni o n sọ. Nitori naa Ọlọrun kọ ẹyin si i. Ọlọrun 
yoo fi idaamu ba a nipasẹ wolii ati Iyawo naa, nitori Ohun Ọlọrun yoo wa ninu Iyawo naa.

Bẹẹ ni, bi o ṣe ri ni yii, nitori Ọrọ Ọlọrun sọ ninu ẹsẹ kẹtadinlogun ori ti o kẹyin ni Iwe Ifihan wi pe,

“Ẹmi ati aya Kristi wi pe, Maa bọ.”

Lẹẹkan si, aye yoo gbọ taara lati ọdọ Ọlọrun bi ti Pẹntikọsti, ṣugbọnṣaa, a o gan Iyawo Ọrọ naa bi o ti ṣe 
ri ni igba ijọ akọkọ.

Wayi o, O ti kigbe si igba ijọ ikẹyin wi pe, “Ọrọ Ọlọrun n bẹ ni ọwọ rẹ. Ko i ti i si igba ijọ ti o ni Bibẹli to ọ 
ri. Ṣugbọn o ko ṣe ohunkohun nipa Ọrọ Ọlọrun bikoṣe wi pe o n pin In. O n ṣa A si wẹwẹ, o n mu eyi ti o fẹ, o 
si n fi eyi ti o kò fẹ silẹ. O kò nifẹ si FIFI ṢE IWA HU, bikoṣe wi pe ki o maa jiyan lori Rẹ. I ba wun Mi ki o tilẹ 
yanọkan, yala ki o tutu tabi ki o gbona. Bi oba tutu ti o si kọ Ọ silẹ N ba lee fara da a. Bi o ba gbona girigiri bi 
ẹṣẹ ina, ti o si mọn wi pe otitọ ni In, ti o si fi I ṣe iwa hu, Emi yoo yin ọ fun eyi. Ṣugbọn nigba ti o ba ṣaa gba 
Ọrọ Mi lasan, ti o kò bu ọla fun Un, Emi naa yoo sa ẹsan fun ọ gẹgẹ bi iṣẹ rẹ, N o kọ̀ lati bu ọla fun ọ. N o tu ọ 
jade kuro ni ẹnuMi nitori wi pe o n jẹ ki eebi gbe Mi.”

Gbogbo eniyanmọn wi pe omi ti o lọwọọrọwọ ni o maa n mu eebi gbe ni. Bi o ba nilo oogun kan ti o lee 
tee mu eniyan bì, o fẹrẹ jẹ omi to lọwọọrọwọ ni o dara ju lati mu, Ijọ ko-gbona-ko -tutu n mu eebi gbe Ọlọrun, 
O si ti kede rẹ wi pe Oun yoo tu u danu. Eyi ran wa leti bi Ọlọrun ṣe ro nipa igba ti o ku diẹ ki ẹkun omi 
Noaṣẹlẹ, abi bẹẹ kọ?

Aaa, i ba dara loju Ọlọrun ki ijọ gbona tabi ki o tutu. Ohun ti o dara ju ni wi pe ki ijọ ki o ni itara (gbona 
girigiri). Ṣugbọn ko ri bẹẹ. A ti ṣe idajọ rẹ naa. Ki i ṣẹ ohun Ọlọrun si aye mọ. Bi o tilẹ jẹ wi pe o n tẹnumọ ọn 
wi pe Ohùn Ọlọrun si aye ni oun, ṣugbọn Ọlọrun wi pe ki i ṣe bẹẹ.

Aaa, Ọlọrun ṣi ni ohun kan si awọn ara aye sibẹ, ani gẹgẹ bi O ti ṣe fun Iyawo Kristi ni Ohun kan. Gẹgẹ 
bi a ti sọ ọ tẹlẹ Ohùn yii n bẹ ninu iyawo Rẹ, a o si tun sọ nipa eyi niwaju.

(2) Ifihan 3:17-18,

“Nitori ti iwọwi pe, Emi ni ọrọ̀, emi si n pọ si ni ọrọ̀, emi ko si ṣe alaini ohunkohun , ti iwọ ko 
si mọn pe, oṣi ni iwọ, ati are, ati talaka, ati afọju, ati ẹni-ihoho:

Emi fun ọ ni imọran pe ki o ra wura lọwọ Mi ti a ti dà ninu ina, ki iwọ ki o lee di ọlọrọ; ati aṣọ 
funfun, ki iwọ ki o lee fi wọ ara rẹ, ati ki itiju ihoho rẹ ki o ma baa han, ki o si fi òògùn kun oju 
rẹ,ki iwọ ki o lee riran.“

Wo apola gbolohun kin-in-ni ninu ẹsẹ yii, “nitori iwọ wi pe”. Wo o, awọn ni wọn n sọrọ. Wọn n sọrọ bii 
agbẹnusọ Ọlọrun. Eleyifi idi rẹ mulẹ gẹlẹ wi pe otitọ ni ohun ti mo sọ wi pe ẹsẹ 16-17 tumọ si. Ṣugbọnbi o tilẹ 
jẹ wi pe wọn wi bẹẹ eyi ko sọ ọ di otitọ. Ijọ Aguda n wi pe oun jẹ agbẹnusọ fun Ọlọrun, wi pe oun ni ohùn 
Oluwa ti o daju. Bi ẹnikẹni ti lee ṣónù to bayi ninu ohun ti Ẹmi Ọlọrun ni ko ye mi, ṣugbọn wọn n so eso ni 
ibamu pẹlu iru ti n bẹ ninu wọn ni, awa si mọn ibi ti iru yii ti wa, a bi bẹẹ kọ?

Ijọ Laodekia n wi pe, “Ọlọrọ ni mi, dukia mi si n pọ si i, n ko si ṣe alaini ohunkohun.” Bi o ṣe ri ara rẹ ni 
yii. O wo ara rẹ ohun ti o si ri ni yii. O sọwi pe, “Ọlọrọ ni mi”, eyi ti o tumọ si wi pe o jẹ ọlọrọ ninu awọn ohun ti

aye yii.

O n fọnnu lai bikita fun Jakọbu 2:5-7,

“Ẹ fi eti silẹ, ẹyin ara mi olufẹ,Ọlọrun ko ha ti yan awọn talaka aye yii ṣe ọlọrọ ni igbagbọ, ati 
ajogun Ijọba naa, ti O ti ṣe ileri fun awọn ti o fẹ Ẹ?

Ṣugbọn ẹyin ti bu talaka kù. Awọn ọlọrọ ko ha n pọn yin loju, wọn ko ha si n wọ̀ yin lọ si ile 
ẹjọ?

Wọn ko ha n sọ ọrọ-odi si Orukọ rere ni ti a fi pe yin?“

KI I ṢE wi pe mo n gbiyanju latisọ wi pe ọlọrọ eniyan ko lee jẹ ẹni Ẹmi Ọlọrun. Ṣugbọn gbogbo wa ni o 
mọn wi pe Ọrọ Ọlọrun sọ wi pe awọn iba diẹ ni o o jẹ bẹẹ. Awọn talaka ni o pọ ju ninu ara Ijọ Otitọ. Nigba naa 
bi o ba si wa ṣe wi pe ijọ kun fun ọrọ, ohunkan wa ti a mọn daju; a ti kọ “Ikabọdu” si ẹnu ọna rẹ. A ko lee sẹ́ 
eyi nitori Ọrọ Ọlọrun ni.

Ti o ba jẹ nipa ọrọ̀ ninu ijọ ni a n sọ -haa, ko i ti i si igba kan ri ti a ti i ṣe afihan ọrọ̀ ninu ijọ ti o to bayi ri. 
Awọn ile-ijọsin meremere n pọ si i ju igba-kuu-gba ti a ti i ri lọ. Awọn ẹgbẹ ẹlẹsin oriṣiiriṣi n fi aga-gbaga lati ri 
ẹni ti o lee kọ ile-ijọsin ti o tobi, ti o si dara julọ. Wọn n kọ awọn ile-iwe ti owo rẹ jẹ aimoye ẹgbẹlẹgbẹ dọla, 
wọn ko si n lo awọn ile wọnyi ju wakati kan tabi meji lọ láàárín ọsẹ. Eleyi kò ba tí jẹ́ ohun ti o buru jai to bayi bi 
ko ba ṣe wi pe wọn n reti wi pe ki asiko bínńtí ti awọn ọmọ naa n lo ni ile ẹkọ wọnyi rọpo ọpọlọpọ wakati ti o 
yẹ ki a fi tọ́ wọn ni ẹkọ-ile.

Owo ti ya wọ inu ijọ to bẹẹ ti oriṣiiriṣi awọn ijọ onigbagbọ adamọ n ni ipin ninu ile-iṣẹ ti agbarijọ ara ilu 
jumọ ni, wọn n ṣowo ti iwe-dowo, wọn n da ile-iṣẹ nla silẹ, wọn n ṣe iwakùsà epo rọbi, wọn si ni awọn ile-iṣẹ 
adojutofo. Wọn ti ya owo pupọ sọtọ fun itọju ati eto ifẹyinti awọn alufaa. Eleyi dun un gbọ leti, ṣugbọn o ti di 
ikẹkun fun awọn oniwaasu, nitori bi wọn ba pinnu lati fi ẹgbẹ wọn silẹ, yala fun anikunsi imọlẹ tabi ifẹ Ọlọrun 
ti o pọ si i, wọn o padanu owo ifẹyinti wọn. Ọpọlọpọ ni ko gboya to lati padanu owo yii nitori naa wọn n fi idi 
pagba si inu ijọ ti wọn ti lẹnu ọrọ.

Ma gbagbe wi pe igba ijọ ikẹyin ni eleyi. A mọn wi pe igba ijọ ikẹyin ni yii nitori Israeli ti pada si Palẹstini. 
Bi a ba gbagbọ wi pe ni tootọ ni O n pada bọ. Nigba naa nnkan ko ṣe deede pẹlu awọn ti n kọ ile ragaji bayi. 
O a jẹ ki eniyan ro wi pe awọn wọnyi n gbero lati wa ninu aye titi lae, tabi boya bibọ Jesu ṣi fi ọpọlọpọ ọgọrun 
ọdun jina si wa.

Njẹ o mọn wi pe iṣẹ-òwò nla ni a ka ẹsin si loni? Otitọ gidi hanranhun ni wi pe a n gba awọn akọṣẹ-
mọṣẹ ninu ibojuto-iṣẹ òwò lati ṣe abojuto iṣunaowó ijọ. Eyi ha n ṣe ifẹ Ọlọrun bi? Ọrọ Rẹ ko ha kọ ni ninu Iwe 
Iṣe Awọn Apọsteli wi peawọn ọkunrin meje ti o kun fun Ẹmi Mimọ ati igbagbọ ni wọn sin Oluwa gẹgẹ bi 
alabojuto iṣuna owo? O lee ri gbangba gbangba idi ti Ọlọrun fi sọ wi pe, “O sọ wi pe ọlọrọ ni ọ; Emi ko fi igba 
kan wi bẹẹ ri”.

Awọn eto wọn lori ẹrọ asọrọ-magbesi ati lori ẹrọ mohun-maworan, pẹlu ọpọlọpọ ilakaka ijọ lo wa, ti o si 
n na wọn ni ẹgbẹlẹgbẹẹgbẹgbẹrun lọna ẹgbẹgbẹrun dọla (owo Amẹrika). Ọwara ojo ọrọ̀ n rọ sinu ijọ, bi owo 
ṣe n pọ sii ni awọn ọmọ ijọ n pọ sii, sibẹ a ko gbe iṣẹ naa ṣẹ gẹgẹ bi o ti ri nigba ti owo ko si, ti awọn eniyan 
gbẹkẹle ipá ti Ẹmi Mimọ fi fun wọn nikan.

Awọn oniwaasu ati awọn asọmọgbe wọn wà, awọn oludari orin ati ti ẹkọ, pẹlu awọn ọmọ ẹgbẹ akọrin, 
awọn ti n ṣe itọju ile-isin wà pẹlu, ti gbogbo wọn n gba owo oṣu gọbọi ninu awọn ijọ wọnyi; ati oriṣiiriṣi eto, 
pẹlu oun awọn alawada - gbogbo awọn nnkan wọnyi n na ijọ ni ọkẹ aimoye dọla, ṣugbọn pẹlu gbogbo rẹ ina 
agbara Ọlọrun n jo ajorẹyin ni. Bẹẹ ni ijọ lọrọ, ṣugbọn agbara Ọlọrun ti di awati ninu rẹ. Nipasẹ Ẹmi Ọlọrun ni 
Ọlọrun maa n ṣiṣẹ, ki i ṣe bi owo tabi ẹbun ṣe pọ tabua to ninu ijọ.

Wayi o, mo fẹ fihan ọ ipo ti ifẹ gbigbona fun owo ti o jẹ ti eṣu yii ti wa de duro bayi. Gbogbo awọn ijọ ni o 
n fi oju mejeeji wa ọmọ ijọ si i, paapaa láàárín awọn ọlọrọ ilu. Ni ibi gbogbo ni wọn ti n wi awijare wi pe ki a sọ 
ẹsin di ohun ti yoo fanimọra, ti yoo wun ni, ti yoo si lẹwa to bẹẹ gẹẹ loju eniyan, ti awọn ọlọrọ ati awọn ọlaju, 
ati gbogbo awọn ti o ni ipo ọla ni aye yoo fi wá, ti wọn yoo si maa ṣiṣẹ takuntakun fun ijọ. Ṣe ko wa ye wọn ni 
wi pe bi ọrọ ba jẹ idiwọn bi Ẹmi Ọlọrun ṣe pọ to ni igbesi aye eniyan, nigba naa aye ti ni Ọlọrun, wọn ti ni 
ohun gbogbo ti Ọlọrun jẹ ni ẹkunrẹrẹ, ijọ ko si ni ohunkohun?

“Iwọ wi pe emi si n pọ si ni ọrọ”.

Ohun ti eyi tumọ si gan an ni wi pe,'Mo ni ọrọ ninu awọn ohun ti Ọlọrun.' Eyi dabi Ijọba Ẹgbẹrun ọdun ti 
òun ti awọn opopona wura rẹ, ati ifarahan Ọlọrun. Ṣugbọn mo kọminu bi o a jẹ bẹẹ ni o ri. Njẹ ijọ ni ọrọ̀ ninu 
awọn nnkan Ẹmi Ọlọrun nitootọ bi? Ẹ jẹ  ki  a  yẹ  ifọnnu  ijọ  Laodekia  ti  ọgọrun  ọdun  ti  o  gbẹyin  ninu  ẹgbaa

ọdun lẹyin iku ati ajinde Oluwa wa yii wo ninu imọlẹ Ọrọ Ọlọrun.

Bi ijọ ba lọrọ ninu nnkan ti Ọlọrun ni tootọ, a o ri isapa rẹ ni igbesi aye awọn ara ilu. Ṣugbọn iru igbesi 
aye wo ni awọn ti n pe ara wọn ni eniyan Ọlọrun ati ọtọku-ilu awujọ n gbe? Ni awọn igberiko, ninu awọn 
adugbo awọn gbajumọ, ninu ilu nlanla, pipaarọ iyawo, iṣẹ aṣẹwo, irede-oru awọn ọdọ pọ ni apọju o si n mu 
adanu pupọ wa lori dukia. Iṣekuṣe ti ibadopọ láàárín ọkunrin ati Obinrin bi aja, aṣi-lo-ogun-oloro ti o ti di 
baraku, tẹtẹ tita, ole jija ati gbogbo oriṣiiriṣi iṣẹ laabi ti de gongo, ijọ si n tẹsiwaju lati tẹnumọ ọn wi pe iran yii 
dara, wi pe awọn ile-ijọsin n kun akunya, ati wi pe awọn ara ilẹ okeere n ti fi tọkan-tọkan gba Ihinrere. Ijọ ti fi 
igbẹkẹle awọn eniyan si inu awọn dokita, paapa julọ ninu awọn dokita ti n toju-arun-ọkan-ero. Bi ijọ ṣe lee 
maa tẹsiwaju lati tapẹẹrẹ wi pe oun lọrọ ninu awọn ohun ti Ọlọrun ti oju su mi. Irọ ni. Agba ofifo ninu ohun 
Ẹmi niwọn, wọn ko si mọn ọn.

Wo ayika rẹ daradara. Ṣakiyesi awọn eniyan bi wọn ṣe n rinlọ ti wọn n si bọ. Ninu awọn ogunlọgọ ti o ri, 
njẹ o lee ri awọn ti o ni irisi kristẹni? Wo bi wọn ṣe mura, wo bi wọn ṣe n huwa, gbọ ohun ti wọn n sọ, wo 
awọn ibi ti wọn n lọ. Dajudaju o yẹ ki awọn ẹri atunbi ti o peye wà ninu gbogbo awọn ti a ri ti n kọja lọ wọnyi. 
Ṣugbọn kiun ni iru awọn bẹẹ. Ṣibesibẹ awọn ijọ-ti-n-fi-ẹnu-jẹwọ-wi-pe-ipilẹ-awọn-wa-ninu-Bibẹli n, ṣọ fun wa 
wi pe ẹgbẹẹgbẹrun lọna ẹgbẹrun ni awọn ti n ri igbala, ti wọn si ti gba ibaptisi Ẹmi Mimọ paapaa. Ifikunni Ẹmi 
Mimọ abi kínǹla? Njẹ o lee pe awọn obinrin ti n lọ kaakiri pẹlu irun gígẹ̀, ti wọn ti din roborobo, ti wọn n wọ 
ṣokoto penpe ati ṣokoto gbọọrọ, ti n wọ aṣọ ti o fi ẹ̀yìnsilẹ tabi pátá lasan, ti ọ̀dà si kún oju wọn bi i ti 
Jesebẹẹli, ni awọn ti a kun pẹlu Ẹmi Mimọ bi? Bi o ba jẹ wi pe awọn wọnyi fi aṣọ iwọntun-wọnsi ṣe ara wọn 
ni ọsọ gẹgẹ bi o ti yẹ awọn obinrin Kristiẹni, emi i ba korira lati ro bi yoo ṣe ri bi mo ba ni lati wo afihan awọn 
alainitiju obinrin oniṣekuṣe.

Mo mọn wi pe awọn obinrin kọ́ ni n ya bátanì aṣọ wọn. Hollywood ni o n ṣe eyi. Ṣugbọn, ẹ fetisilẹ ẹyin 
obinrin ọmọluwabi, wọn ṣi n ta awọn aṣọ-ọpa ati maṣiini ìranṣọ. Ki i ṣe dandan ki o ra aṣọ ti wọn ti ran silẹ si 
ile itaja, kio wa lo eyi gẹgẹ bi àwáwí. Ọrọ ti o wúwo gidigidi ni mo n sọ nipa rẹ yii. Iwọ ko ha ti ka ninu Iwe 
Mimọ wi pe bi ọkunrin kan ba wo obinrin ti o si se ifẹkufẹ si i ninu ọkan rẹ, o ti ṣe agberepẹlu rẹ na ninu ọkan 
rẹ? Ki a wa sọ wi pe o wọ aṣọ ni ọna ti o fa eyi n kọ? Eyi jasi wi pe ẹyin mejeeji ni o jumọ da ẹṣẹ naa, bi o tilẹ 
jẹ wi pe iwọ ko mọn ohun ti ẹni naa n ro rara, ti o si jẹ wundia nitootọ laini ifẹ iru nnkan bayi ninu ọkan rẹ. 
Ṣibẹsibẹ, Ọlọrun ko ka ọ si alailẹbi, Yoo si da ọ lebi.

Mo mọn wi pe ẹyin obinrin ko fẹ iru iwaasu bi eyi, ṣugbọn, arabinrin, okuna patapata ninu ohun ti o n ṣe. 
Bibeli kọ̀ fun ọ lati ge irun rẹ. Ọlọrun fi i fun ọ fun ibori. O si pa a laṣẹ fun ọ kio fi silẹ ni gigun. Ogo rẹ ni. Nigba 
ti o ba ge irun rẹ ohun ti o n sọ ni wi pe o ti kuro labẹ idari ọkọ rẹ. Gẹgẹ bi i Eefa, o fi ọkọ rẹ silẹ o si lọ ṣe ifẹ ti 
ara rẹ. Ẹ gba ẹtọ lati dibo. Ẹ gba iṣẹ awọn ọkunrin. Ẹ ko ṣe bi obinrin mọ. Ẹ ni lati ronupiwada ki ẹ si pada wa 
si ọdọ Ọlọrun. Bi ẹni wi pe gbogbo eyi ti a sọ yii ko tilẹ buru to, ọpọlọpọ ninu yin tun wá ni ero wi pe ẹ lee yalu 
aga-iwaasu ati awọn ipo-iṣẹ ijọ tí Ọlọrun ti ya sọtọ fun awọn ọkunrin, ani ọkunrin nikan ṣoṣo. Aaa! Mo ti kan 
yin ni egbo nibẹ yẹn, a bi bẹẹ kọ? Ndaa o, iwọ fi ibi kan han mi ninu Bibelinibi ti Ọlọrun ti fi ami ororo yan 
obinrin kankan ṣoṣo lati waasu tabi lati gba aṣẹ lori ọkunrin, emi yoo si wa tọrọ aforiji fun ohun ti mo ti sọ. Iwọ 
ko lee ri i wi pe mo kuna. Otitọ ni mo sọ nitori wi pe ohun tiỌrọ Ọlọrun wi ni mo sọ, mo si duro ti Ọrọ naa. Bi 
o ba jẹ ọlọrọ ninu Ẹmi Ọlọrun, iwọ yoo mọn wi pe otitọ ni eyi. Ko si ohunkohun ti o jẹ otitọ bikoṣe Ọrọ Ọlọrun. 
Pọọlu sọ wi pe, “N ko fi aṣẹ fun obinrin lati maa kọni tabi lati gba aṣẹ lori ọkunrin.” Ko si bi o ṣe lee ṣeeṣe wi 
pe ki o wa ninu ọkan ninu awọn ipo iṣẹ-iriju-iwaasu onipele marun-un ti Efesu kẹrin ki o ma si paṣẹ le ọkunrin 
lori. Arabinrin, o sàn ki o tete fetisi Ọrọ Ọlọrun. Ki i ṣe Ẹmi Ọlọrun Ti n farahan ninu igbesi-aye ti a kun pẹlu 
Ẹmi Mimọ ni O sọ fun ọ ki maa waasu, nitori ỌKAN ni Ẹmi ati Ọrọ Ọlọrun. Ohun kan naa ni wọn n sọ. Ẹni 
kan ti ṣe aṣiṣe. A ti tan ẹni kan jẹ. Ẹ taji, ki o to pẹ ju. Satani tan Eefa iya rẹ jẹ, oun kan naa ni o n tan awọn 
ọmọbinrin rẹ jẹ bayi. Ki Ọlọrun ki o ran ọ lọwọ.

“Emi ko ṣe alaini ohunkohun.”

Nigba ti ẹnikẹni ba sọ wi pe,“Ẹmi ko ṣe alaini ohunkohun”, o kuku lee jẹ wi pe ohun ti o sọ ni wi pe, “Mo 
ni ohun gbogbo”, tabi o lee maa sọ wi pe, “N ko fẹ ohunkohun mọ nitori mo ti ni anito bayi.” Iwọ lee sọ eleyi 
lọnakọna ti o ba wu ọ, gbogbo rẹ tumọ si otitọ yii wi pe ijọ ti to tan ni oju ara rẹ. Ohun ti o ni ti tẹ ẹ lọrun. Yala 
ki ó wo ara rẹ wi pe oun ti ni ohun gbogbo tabi o ti ni anito. Ohun ti a si ri loni gẹle ni yii. Ijọ ẹlẹkọ-adamọ wo ni 
kọ maa sọ wi pe OUN ni ifihan agbara ati otitọ naa? Gbọ ohun ti awọn ọmọ ijọ Onitẹbọmi sọ, wọn a sọ wi pe 
awọn ni ohun gbogbo. Gbọ awọn ọmọ ijọ Mẹtọdisiti, wọn a sọ wi pe awọn ni ohun gbogbo. Tẹtisi, awọn ọmọ 
Ijọ Kristi, wọn yoo wi pe awọn nikan ni awọn tọna, ati wi pe irọ ni gbogbo awọn iyooku. Gbọ ohun ti awọn 
ọmọ ijọ Afi-ede-ajeji-ṣẹri-Ẹmi Mimọ wi, wọn yoo sọ fun ọ wi pe awọn ni ẹkunrẹrẹ, ani ẹkunrẹrẹ ohun gbogbo. 
Wayi o, gbogbo wọn mọn wi pe otitọ ni mo n sọ nipa wọn nitori ko si iwe-alaye-nipa-igbekalẹ-ati-eto-ijọ wọn 
kankan ti o sọ lodi si ohun ti mo sọ yii. Wọn kọ wọn jade daradara, wọn si fi orukọ wọn si i, wọn si fi amin 
idanu-duro patapata si i. Loju wọn, Ọlọrun ko ni ohun ti Yoo fikun ẹkọ wọn mọ. Awọn kan tilẹ wà ti ko fẹ 
ohunkohun si i mọ. Wọn ko gbagbọ ninu iwosan, wọn ko si fẹ e bi o tilẹ jẹ wi pe o wa ninu Ọrọ Ọlọrun. Awọn 
kan wà ti ko ni gba Ẹmi Mimọ bi Ọlọrun tilẹ ṣi Ọrun ti O si fi ami han wọn.

Ohun ti gbogbo wọn n wi, ti wọn si n gbiyanju lati fi idi rẹ mulẹ ni wi pe awọn ti ni ohun gbogbo, tabi 
awọn ti ni anito. Ṣugbọn njẹ otitọ ni eyi? Fi ijọ Ọgọrun-ọdun-ti-o-kẹyin-ninu-ẹgbẹrun-ọdun yii we ijọ ti ọgọrun 
ọdun akọkọ lẹyin iku ati ajinde Oluwa wa. Tẹsiwaju. Ṣaa ṣe eyi. Nibo ni agbara ijọ yii wa? Nibo ni ifẹ wọn wa? 
Nibo ni ijọ ti a ti sọ di alailabawọn, ti o da oju ija kọ ẹṣẹ, ti o si fi igbagbọ rin sunmọ Jesu ni wa. Iṣọkan naa 
nńkọ́? Iwọ ko lee ri i. Bi ijọ yii ba ni ohun gbogbo ti o nilo, eeṣe ti wọn tun ṣe fi n bẹbẹ fun ifikun-ni-si Ọlọrun 
ninu Iwe Iṣe Apọsteli bi ẹni wi pe wọn ko ni ohun gbogbo, sibẹsibẹ ohun ti wọn ni ju ohun ti ijọ ode oni yii ni 
lọ?

OHUN TI ỌLỌRUN RÍ I WI PE WỌN JẸ

Nisisinyi ohun ti Ọlọrun ri yatọ patapata si ohun ti awọn sọ wi pe awọn rí. Wọn sọ wi pe awọn ni dukia 
pupọ, awọn si ni ọrọ̀ ninu Ẹmi Ọlọrun. Wọn ni awọn ti tótán. Wọn ni awọn ko nilo ohunkohun. Ṣugbọn idakeji 
eyi ni Ọlọrun ri. O sọ wi pe, “Iwọ ko mọn eyi, ṣugbọn ẹni oṣi, ẹni are, talaka atiafọju ati onihoho ni iwọ.” Nigba 
ti awọn eniyan kan ba wa, ti wọn wa ni ipo yii, paapaa julọ ti wọn wa ni ihoho ti WỌN KO SI MỌN ỌN, ohun 
kan ti o buru jai ti n nilati ṣẹlẹ. Nnkankan ni lati maa ṣẹlẹ nitootọ. Njẹ ki i ṣe wi pe Ọlọrun ti bu ifọju lu wọn 
gẹgẹ bi O ti ṣe ṣe si awọn Juu? Abi Ihinreren pada lọ sọdọ awọn Juu ni? Abi ohun ti o ti ṣẹlẹ ri ni o tun ṣẹlẹ 
lẹẹkan si i? Mo ni ohun ti o jẹ ni yii.

Ọlọrun sọ wi pe ijọ ti igba Laodekia yii jẹ “ẹni oṣi, ” Ọrọ yii wa lati inu ọrọ Giriki meji ti o tumọ si 'farada' 
ati 'idanwo', Ko si ni ohunkohun i ṣe pẹlu awọn idanwo ti n tọ onigbagbọ ododo wa nitori Ọlọrun ṣe apejuwe 
Kristiẹni ninu idanwo rẹ gẹgẹ bi “alabukun fun” ati iha ti o maa n kọ si i jẹ ti ayọ, ṣugbọn ṣaa bi a ṣe kọ 
apejuwe yii ninu apola gbolohun yii nihin ni, “ẹni oṣi ati ẹniare”. Eyi ṣe ajeji pupọpupọ, Ni igba ijọ ọpọ yii, ni 
igba ijọ ti o ni itẹsiwaju yii, ni igba ijọ ọpọ yanturu yii, bawo ni idanwo ṣe lee wa? Ṣugbọn ṣaa eyi ṣe ajeji; 
nitori pe ni igba ijọ ti olukuluku ni anito ati aniṣeku, ti ọpọ anfaani si wa lati ni si i, ti ọpọlọpọ irin-iṣe tuntun 
tuntun ti a ṣẹṣẹ n ṣe jade lati ran wa lọwọ ninu iṣẹ wa ati ọpọlọpọ awọn nnkan ti o wa ni igba aye 
mukulumukẹẹkẹ, LOJIJI a ri i wi pe àrun-ọpọlọ n gbilẹ, o si n ṣe ọṣẹ́ to bẹẹ ti jinni-jinni fi n ba orilẹ-ede yii 
finra. Nigba ti o yẹ ki inu gbogbo eniyan naa dun, ti kò si yẹ ki ó si ohunkohun ti yoo fa ibanujẹ, ọkẹ aimoye n 
mun oogun oorun lalẹ, ti wọn n mun oogun piri-lologo-n-ji-lowurọ, ti wọn n sa tọ, awọn dọkita lọ, ti wọn n lọ si 
ile itọju-arun-ọpọlọ, ti wọn si n gbiyanju lati fi ọti lile pa ẹ̀rù ti a ko mọn ohun ti o n fa a mọlẹ.

Bẹẹ ni, igba ijọ yii n fi ọpọlọpọ iṣura nla, ọrọ̀ ohun aye tí o ní fọnu, ṣugbọn inu awọn eniyan yii ko dun to ti 
atẹyinwa. Igba ijọ yii n fi aṣẹyọri rẹ ninu ohun ti Ọlọrun fọnu, ṣugbọn wọn ko ni idaniloju ninu ara wọn to ti 
atẹyinwa. Igba ijọ yii n fọnu wi pe iwa ọmọluabi oun ju ti atẹyinwa lọ, ṣugbọn iwa-ki-wa wọn pọ ju ti igba-kuu-
gba lati igba ikun omi Noa lọ. O n fi aṣeyọri rẹ ninu ẹkọ ati imọn sayẹnsi fọnu, ṣugbọn ninu awọn ohun 
idawọle ẹda gbogbo ti o jẹmọ igbe-aye eniyan ni o ti o ni ijakulẹ, ti ko si lee ni iṣẹgun laelae, nitori ọkan-ero ati 
ọkan ati ẹmi eniyan ko loye, bẹẹ si ni ko lee fi ọkan ba gbogbo iyipada ti o ti wá sori ile aye lọ. Ni iran 
kanṣoṣo, a ti yipada kuro ninu gigun ẹsin-o-ni-kẹ̀kẹ́ si fifo ninu ọkọ ofurufu lọ si awọn ẹda-inu-awọsanmọ 
miiran, inu wa si n dun, a si n fi eyi fọnu; ṣugbọn odo-inu ninu lọhun ṣokunkun, o ṣofo, o n kerora ninu ipọnju, 
LAI SI IDI KANKAN TI A MỌN, ọkan eniyan n ṣìṣẹ́ sege-sege nitori ẹru, aye si ṣokunkun to bẹẹ gẹẹ ti a fi lee 
pe igba ijọ yii ni igba ìsínwín. O n fọnu lasan ni, ko lee tapútú. O n kigbe wi pe alaafia n bẹ, Ṣugbọn ko si 
alaafia. O n kigbe wi pe oun ni ohun gbogbo ni ọpọ yanturu, ṣugbọn ifẹ fun dukia rẹ n jó bi ina ti ki i wi pe, ó 
tó. “Ko si alaafia” fun eniyan buburu, ni Ọlọrun mi wi.

“Ẹni are ni wọn.” Eyi tunmọ si wi pe ẹni ti o yẹ ki a maa kaaanu fun ni wọn. Ikaaanu kẹ? Wọn kẹgan 
ikaaanu ni. Wọn kun fun igberaga. Wọn n fi ohun ti wọn ni yangan. Ṣugbọn ohun ti wọn ni ko lee ba wọn 
kalẹ. Kaka ki wọn kọ ile wọn si ori apata iṣipaya Ọrọ Ọlọrun, ori iyanrin ti n rì ni wọn kọ ọ le. Ìṣẹ́lẹ̀ naa n bọ 
kankan. Laipẹ jọjọ ni awọn iji ibinu Ọlọrun ninu idajọ yoo jà. Lẹyin naa ni iparun ojiji yoo ṣẹlẹ, bi o tilẹ jẹ wi pe 
wọn ti gbaradi silẹ gẹgẹ bi eniyan ni gbogbo ọna, sibẹsibẹ gbogbo nnkan ti yoo ṣẹlẹ lori ilẹ aye yoo ba wọn 
lábo. Awọn wọnyi ni awọn ti o jẹ wi pe wọn n doju ija kọ iṣẹ ọwọ ara wọn lai mọn, bi o tilẹ jẹ wi pe akitiyan 
wọn gẹgẹ bi ẹda pọ pupọ. Nitori ẹni ti a n joko ba kẹdun gaan ni wọn. Kaanu awọn alaimọkan-mọkan ti o wa 
ninu agbari-jọ-gbogbo-ẹsin-aye ti igba ikẹyin yii, nitori wọn n pe e ni iṣẹ Ọlọrun, Ṣugbọn iṣẹ eṣu ni. Kaanu 
awọn ti ko mọn èguń ti o wa ninu ifi-idari-eniyan-rọpo-Ẹmi-Mimọ. Kaanu awọn ti wọn ni ọpọlọpọ ile-ijọsin 
meremere, ti wọn ni awọn ile-oluṣọ-agutan ti o lẹwa, ti o kọ́ awọn ẹgbẹ akọrin wọn de oju ami, ti o n yan, ti 
wọn n jọsin ni ọna jẹlẹnkẹ ti o si rọrun lati sun ninu rẹ. Kaanu wọn ni, má ṣe ṣe ilara wọn. Ẹ jẹ ki a pada si 
awọn ile-ikẹru-pamọsiatijọ, ki a pada si awọn iyara ti imọlẹ rẹ ṣebaibai, si awọn aja-ilẹ gẹgẹ bi ile ijọsin wa, ki 
a pada si ilepa-ọkan ti o n ṣafẹri Ọlọrun dipo eyi ti n ṣafẹri awọn ohun aye. Kaaanu awọn ti n fi ẹnu jẹwo 
ohun nla-nla, ti o si n sọ nipa awọn ẹbun wọn. Kaanu wọn bi ẹni ọrare, nitori ibinu n bọ lori wọn laipẹ jọjọ.

“Otoṣi ni wọn.” Lai ṣiyemeji, eleyi tumọsi otoṣi ninu Ẹmi. Ami igba ijọ yii bi o ti n wa si opin ni awọn ile-
ijọsin ti n tobi si i, ti o dara ju ti atẹyinwa lọ, ti awọn ọmọ ijọ n pọ si i, pẹlu awọn ohun ti wọn lero wi pe o jẹ 
ifarahan agbara Ẹmi Mimọ tí n pọ si i. Ṣugbọn bi iwaju pẹpẹ ti maa n kun fun eniyan ninu awọn ipade 
iponlogo Ihinrere, ti awọn ẹbun Ẹmi Mimọ n ṣiṣe, ti awọn ogunlọgọ tí n wa si ibi iponlogo Ihinrere, ki i ṣe ifihan 
ọwọ Ọlọrun, nitori ni ọpọ igba awọn ti n wa siwaju pẹpẹ ki i tẹsiwaju lati ba Ọlọrun rin, nigba ti  awọn  ipade

wọnyi ba si pari, awọn ọgọọrọ ti wọn wa si iwaju pẹpẹ wọnyi da? Eniyan lasan ni wọn gbọ, iparọwa-si-ni-
lasan ni wọn gbọ, wọn wọ inu àwọǹ ni, ṣugbọn wọn ki i ṣe ẹja, gẹgẹ bi alabaun-odo wọn a fà pada si inu odo 
wọn.

Bẹẹ naa ni gbogbo ariwo ti wọn n pa nipa ifi-ede-ajeji-sọrọ yii-wọn n pe e ni ẹ̀rí ibaptisi Ẹmi Mimọ, awọn 
eniyan si n ro wi pe a wa láàárín isọji nla kan. Isọji ti pari. Ọdun 1957ni Amẹrika ni anfaani rẹ ti o kẹyin. Fifi-
ede-ajeji fọ̀ jẹ ami lati ọdọ Ọlọrun ti iparun n bọ, gẹgẹ bi o ti ṣe wá nigba ti o farahan ni ara ogiri ni ibi ase 
Bẹlṣassari. Ṣe iwọ ko mọn wi pe ọpọlọpọ ni yoo wá ni ọjọ ikẹyin ti yoo si wi pe, “Oluwa. Oluwa. Njẹ awa ko 
ha ti ṣe ọpọ iṣẹ iyanu nla ni Orukọ Rẹ, ani, njẹ a ko le awọn ẹmi eṣu jade?”

Oun yoo si sọ wi pe,

“...kuro lọdọ Mi ẹyin oniṣẹ ẹṣẹ. Emi ko mọn yin ri.”

Mat. 7:22-23.

Jesu sọ wi pe oniṣẹ ẹṣẹ ni wọn. Sibẹ o lee ri ẹni ti o n gbadura fun awọn alaisan, ti ẹjẹ ati ororo n sun 
jade ni ara awọn olujọsin, ti asọtẹlẹ n jade lọtun-losi, ti o si n ṣe oriṣiiriṣi iṣẹ ti o ga ju agbara ẹda lọ, awọn 
eniyan yoo maa rọ́ girigiri tẹle e, wọn yoo si maa fi ògún un rẹ gbari wi pe iranṣẹ Ọlọrun ni, bi o tilẹ jẹ wi pe o 
ti sọ ẹ̀sìn di jibiti lati lee di ọlọrọ, ti o si n gbe ninu ẹṣe. Ohun kan ti wọn ri sọ si ọrọ naa ni wi pe, “Hẹn, ṣebi o 
n ṣe aṣeyọri, ó ní lati jẹ ẹni Ọlọrun”, bi o tilẹ jẹ wi pe awijare wọn yii lodi si Ọrọ Ọlọrun patapata. Eyi buru jai. 
Igba ijọ yii ma kuku toṣi pupọpupọ ninu Ẹmi Ọlọrun o, ṣugbọn awọn alaimọkan otoṣi eniyan wọnyi ko tilẹ mọn 
bẹẹ.

“Afọju ati onihoho ni ọ,” Ipo yii nilo amojuto ni kia-mọsa. Bawo ni eniyan ṣe lee fọju ki o wa ni ihoho, ki o 
ma si mọn? Ṣugbọn bẹẹ ni Ọrọ Ọlọrun wi pe wọn fọju wọn si wa ni ihoho wọn ko si mọn ọn. Otitọ rẹ ni wi 
pe, wọn fọju wọn si wa ni ihoho si awọn ohun ti Ọlọrun ni. Njẹ o ranti igba ti awọn ọmọ-ogun Siria yi Eliṣa ati 
Gehasi ka bi? Iwọ yoo ranti wi pe Eliṣa bu ifọju lu wọn nipa agbara Ọlọrun, sibẹsibẹ oju wọn la kedere wọn si 
ri ibi ti wọn n lọ. Ifọju yii yatọ nitori wi pe wọn ri awọn nnkan kan, ṣugbọn wọn ko ri awọn nnkan miiran, gẹgẹ 
bii Eliṣa, iranṣẹ rẹ ati ibudo-ogun Israeli. Ohun ti awọn ọmọ ogun wọnyi ri ko ṣe anfani fun wọn, awọn ohun ti 
wọn ko ri ni o mu igbekun ba wọn. Bayi, kin ni eyi tumọsi fun wa? Itumọ ti o ní ní igba ibẹrẹ iṣe-iriju iwaasu 
Jesu Kristi naa ni o ní sí wa. O gbiyanju lati kọ wọn ni Otitọ, ṣugbọn wọn ko fi eti si I.

Johanu 9:40-41,

“Ninu awọn Farisi ti o wa lọdọ Rẹ gbọ nnkan wọnyi, wọn si wi fun Un pe, Awa pẹlu fọju bi?

Jesu wi fun wọn pe, I ba ṣe pe ẹyin fọju, ẹyin ki ba ti ni ẹṣẹ, ṣugbọn nisisinyi ẹyin wi pe, 
Awa riran; nitori naa ẹṣẹ yin wa sibẹ“.

Iha ti igba ijo yii kọ si Ọrọ Ọlọrun ko yatọ si ti igba naa. Awọn eniyan ti ni ohun gbogbo. Wọn ti gbọn-tan, 
wọn si ti mọn tan. A ko lee kọ́ wọn. Ti a ba n ṣe aṣaro lori otitọ Ọrọ Ọlọrun ti ẹnikan si n gbinyanju lati ṣe 
alaaye bi o ṣe ri I si fun ẹlomiiran ti oye rẹ yatọ si ti onitọhun, ẹni ti a n ṣe alaye fun kò ni fetisi Ọrọ naa ki oye 
baa lee ye e, ṣugbọn ki o ba lee tako ohun ti ẹni tibi n sọ ni. Mo fẹ beereibeere kan lai ṣègbè. Njẹ Ọrọ Ọlọrun 
lee kọju ija si Ọrọ Ọlọrun bi? Njẹ Bibeli lee tako Bibeli bi? Njẹ ekọ-igbagbọ otitọ meji lee wà ninu Ọrọ Ọlọrun 
ki ohun ti wọn n sọ lodi, tabi ki wọn tako ara wọn bi? RARA O. KO LEE RI BẸẸ. Sibẹ melo-melo ninu awọn 
eniyan Ọlọrun ni oju wọn la si otitọ yii? Loju temi, ko to idakan ninu ọgọrun ti o mọn wi pe GBOGBO Iwe 
Mimọ ni a fifun ni lati ọwọ Ọlọrun, ati wi pe GBOGBO RẸ ni O ṣanfaani fun ekọ igbagbọ, ibaniwi, itọni sọna, 
abb. Bi o ba jẹ wi pe gbogbo Iwe Mimọ ni a fifun ni fun awọn nnkan wọnyi nigba naa gbogbo ẹsẹ Bibeli 
kọọkan ni yoo ba ara wọn mu rẹgi bi a ba gba A laaye.Ṣugbọn ẹni melo ni o gbagbọ-ninu iyantẹlẹ si iyanfẹ ati 
itanu si iparun? Ṣe awọn ti ko gbagbọ yoo ha fi eti balẹ bi? O ti o, wọn ko si fi eti balẹ, sibẹsibẹ awọn ẹkọ 
mejeeji wọnyi wa ninu Ọrọ Ọlọrun, ko si si ohunkohun ti yoo yi I pada. Ṣugbọn wọn ko ni gba idanilẹkọ nipa 
rẹ, bẹẹni wọn ko ni mu suuru lati mu Otitọ ekọ-igbagbọ wọnyi gun pẹlu awọn Otitọ miiran ti o dabi ẹni pe o 
tako O. Wọn a fi igi dí eti wọn ni, wọn a maa payinkeke, wọn a si padanu ohun gbogbo. Ni opin igba ijọ yii 
wolii kan yoo dide, ṣugbọn oju wọn yoo fọ si ohun gbogbo ti o n ṣe, ti o si n sọ. O da wọn loju gbangba wi pe 
awọn ni o tọna, ṣugbọn ninu ifọju wọn, wọn yoo padanu ohun gbogbo.

Ọlọrun sọ wi pe wọn wà ni ihoho, wọn si fọju. N ko lee fi inu gbèrò ohunkohun ti o ba ni ninu jẹ ju ki 
eniyan fọju, ki o wa ni ihoho ki o ma si mọn ọ lọ. Ohun kan pere ni o lee fa sababi - ori rẹ ti daru ni. Ọna rẹ ti 
jinna si aye ni. Awọn agbara imọ rẹ ti lọ, aisan rayè-rayè ti ẹmi ti kọlu u. Bi o ba rí bẹẹ kin ni o tun lee jẹ? Abi 
Ẹmi Mimọ ti fi ijọ ọjọ ikẹyin yii silẹ ni? Abi awọn eniyan ti gbagbe Ọlọrun ninu ọkan wọn to bẹẹ gẹẹ ti o fi n 
ṣẹlẹ gẹgẹ bi a ṣe kọ Ọ sinu Iwe Roomu 1:28 wi pe,

“Ati gẹgẹ bi wọn ti kọ̀ lati ni iro Ọlọrunni imọ wọn. Ọlọrun fi wọn fun iyè ríra lati ṣe ohun ti ko 
tọ”.

Dajudaju o dabi ẹni wi pe ohun kan bi ohun ti a sọ yii ti ṣẹlẹ bayi. Awọn eniyan kan ni wọnyi ti o ní ti 
Ọlọrun ni awọn i ṣe, awọn si mọn Ọlọrun, awọn si ni Ẹmi Mimọ Rẹ, sibẹsibẹ wọn wà ni ihoho, wọn si fọju, 
wọn ko si mọn bẹe. A ti TAN WỌN JẸ NAA. ẸMI ÒDÌ NI WỌN NI. A KO LEE TAN AWỌN AYANFẸ JẸ, 
ṢUGBỌN O DA NI LOJU WI PE A TI TAN AWỌN WỌNYI JẸ. Awọn wọnyi ni wọn di afọju nitori wi pe wọn kọ 
Ọrọ Ọlọrun silẹ. Awọn wọnyi ni wọn tu ara wọn si ihoho nipa fifi itọju ati ipamọ Ọlọrun silẹ, ti wọn si n 
gbiyanju lati la ọna igbala ti ara wọn, lati kọ ile-iṣọ Babẹli ti ara wọn nipa fifi-idari-eniyan-rọpo-Ẹmi Mimọ.

Aaa, wọn a mura daradara, wọn a si wọ aṣọ ti o ni ẹwa loju ara wọn bi wọn ṣe n ko arajọ ni ipade 
gbogbo gboo ati awọn ipade igbimọ wọn, abb. Ṣugbọn bayi Ọlọrun n tú gbogbo rẹ kuro ni ara wọn, O si n tu 
wọn si ihoho nitori wi pe awọn ẹgbẹ ti o fi-idari-eniyan-rọpo-Ẹmi Mimọ yii ti fà wọn lọ si ihohoaṣodi-si-Kristi, si 
pápá awọn epo, si dídì wọn bi ìtí ati si jijó wọn. Ẹni ti a n ba joko sun ẹkun ni tootọ ni wọn. Bẹẹ ni, kaanu wọn, 
kilọ fun wọn, rọ̀ wọn, sibẹsibẹ taarata ni wọn n lọ ninu ọna tiwọn sinu iparun, pẹlu ibinu ni wọn n kọ gbogbo 
eniyan ati gbogbo ọna lati gba oromọ-diyẹ wọn kuro lọwọ iku. Ni tootọ, ọrare ni wọn, sibẹsibẹ wọn ko mọn ọ. 
Ọkan wọn ti sebọ, o ti kọja ireti, wọn si n yangan ninu ohun ti o jẹ itiju wọn gan an. Wọn kọ eti ikún si Ọrọ 
Ọlọrun, sibẹ ni ọjọ kan a o da wọn lẹjọ nipa Rẹ, wọn yoo si jẹ iya idalẹbi Rẹ ti o koro.

IGBANI-NI-IYANJU-IKẸYIN NINU GBOGBO IGBA IJỌ

Ifihan 3:18-19,

“Emi fun ọ ni imọran pe ki o ra wura lọwọ Mi ti a ti dà ninu ina, ki iwọ ki o lee di ọlọrọ; ati aṣọ 
funfun, ki iwọ ki o lee fi wọ ara rẹ, ati ki itiju ihoho rẹ ki o ma ba han; ki o si fi oògùn kun oju rẹ, 
ki iwọ ki o lee riran.

Gbogbo awọn ti Emi ba fẹ ni Mo n bawi, ti Mo si n na: nitori naa ni itara, ki o si ronupiwada“.

Ṣókí ni igbani-ni-yanju Ọlọrun. Taara si ni. Ireti kan ni O tọka igba ijọ ikẹyin yii si. Ireti naa si ni OUN 
TIKALARARẸ. O ni, “Ẹ wa sọdọ Mi ki ẹ si rà.”O daniloju lati inu apola gbolohun yii, “ra lọwọ Mi” wi pe ijọ 
Laodekia ko ba Jesu ṣepọ̀ rara ninu awọn eso ti Ẹmi ti ijọba Ọlọrun. Ìdí-na-dúrà wọn ko leejẹti awọn ohun 
Ẹmi Ọlọrun. Wọn lee ro wi pe Kristi n gbe inu wọn, ṣugbọn bawo ni o ṣe lee jẹ bẹe? Dajudaju awọn iṣẹ ti n 
bẹ láàárín wọn ki i ṣe awọn ti Pọọlu lee wi nipa rẹ wi pe, “Nitori wi pe Ọlọrun ni n ṣiṣẹ ninu yin lati fẹ ati lati 
ṣiṣẹ fun ifẹ inu rere Rẹ.” Filippi 2:13. Bi o ba wa ri bẹẹ bawo wa ni ti awọn ile-ijọsin, ile-iwe, ile-iwosan, 
gbogbo awọn agbekalẹ ikiri-waasu wọnyi, abb, ti wa jẹ? Ọlọrun ko si ninu wọn niwọn igba ti wọn ba jẹ ti irú 
ati ẹmi ijọ-ti-n-fi-ekọ-adamọ-rọpo-Ọrọ-Ọlọrun, ti wọn ki i si i ṣe ti Iru ati Ẹmi Ọlọrun.

“Ẹ ra wura ti a ti dà ninu ina lọwọ Mi ki e ba lee diọlọrọ”.

Wayi o, awọn eniyan wọnyi ni wura pupọ ṣugbọn o jẹ iru wura ti ko dara. O jẹ wura naa ti o n ra ẹmi 
awọn eniyan, ti o si n pa wọn run. O jẹ wura naa ti o n dibajẹ ti o si n sọ iwa awọn eniyandi radarada, nitori 
ifẹ rẹ ni gbongbo gbogbo ibi.

Ifihan 18:1-14,

“Lẹyin nnkan wọnyi mo si ri angẹli miiran, o n ti Ọrun sọkalẹ wa ti oun ti agbara nla, ile-aye 
si ti ipa ogo rẹ mọlẹ.

O si kigbe ni ohun rara, wi pe, Babiloni nla ṣubu, o ṣubu, o si di ibujoko awọn ẹmi eṣu, ati 
iho ẹmi aimọ gbogbo, ati ile ẹyẹ aimọ gbogbo, ati ti ẹyẹ irira.

Nitori nipa ọti-waini irunu agbere rẹ ni gbogbo awọn orile-ede ṣubu, awọn ọba aye si ti ba a 
ṣe agbere, ati awọn oniṣowo aye si di ọlọrọ nipa ọpọlọpọ wọbia rẹ.

Mo si gbọ ohun miiranlati Ọrun wa, n wi pe, ẹ ti inu rẹ jade, ẹyineniyan Mi, ki ẹ ma ba a ṣe 
alabapin ninu ẹṣẹ rẹ, ki ẹ ma baa si ṣe gba ninu iyọnu rẹ.

Nitori awọn ẹṣẹ rẹ ga, ani de Ọrun, Ọlọrun si ti ranti aiṣedede rẹ.

San an fun un, ani bi oun ti san funni, ki o si ṣe e ni ilọpo meji fun un gẹgẹbi iṣẹ rẹ; Ninu 
aago naa ti o ti kún, oun ni ki ẹ si kun fun un ni meji.

Ni wọn bi o ti yin ara rẹ logo to, ti o si huwa wọbia, niwọn bẹẹ ni ki ẹ da a loro, ki ẹ si fun un 
ni ibanujẹ: Nitori ti o wi ni ọkan rẹ pe, mo joko bi ọba-binrin, Ẹmi ki i si i ṣe opo, emi ki yoo si ri 
ibinujẹ lae.

Nitori naa ni ọjọ kan ni arun rẹ yoo de, iku, ati ibinujẹ, ati iyan; A o si fi ina sun un patapata; 
Nitori pe alagbara ni Oluwa Ọlọrun Ti n ṣe idajọ rẹ.

Ati awọn ọba aye, ti o ti n ba a ṣe agbere, ti wọn si n ba hu iwa wọbia, yoo si pohunrere 
ẹkun le e lori, nigba ti n wọn ba wo eefin ijona rẹ.

Wọn o duro ni okeere rere nitori ibẹru iṣẹ ìdòró rẹ, wọn o maa wi pe, Egbe, Egbe ni fun ilu 
nla naa, Babiloni, ilu alagbara ni! Nitori ni wakati kan ni idajọ rẹ de.

Awọn oniṣowo aye si n sọkun, wọn si n ṣọfọ lori rẹ; nitori pe ẹnikẹni ko ra ọja wọn mọ:

Ọja wura, ati ti fadaka, ati okuta iyebiiye, ati ti pẹrli, ati ti aṣọ ọgbọ wiwẹ, ati ti elese aluko, ati 
ti sẹ́dà, ati ti ododo, ati ti gbogbo igi oloorun didun, ati ti olukuluku ohunelo ti ẹyin erin, ati ti 
olukulukuohun elo ti a fi igi iyebiye ṣe, ati ti idẹ, ati ti irin, ati ti okuta marbili,

Ati ti kinamoni, ati ti oniru-un-ru ohun oloorun didun, ati ti ohun ikura, ati ti turari, ati ti ọti-
waini, ati ti ororo, ati ti iyẹfun daradara, ati ti alikama, ati ti eran-nla, ati ti agutan, ati ti ẹṣin, ati 
kẹkẹ, ati ti ẹrú, ati ti ọkan eniyan.

Awọn eso ti okan rẹ n ṣe ifẹkufẹ si, si lọ kuro lọdọ rẹ. Ati ohun gbogbo ti o dun ti o si dara 
ṣegbe mọ ọ loju, a ki yoo si tun ri wọn wọn lae“.

Nitootọ, eyi ni awọn ijọ ọjọ ikẹyin ti wọn n-fi-idari-eniyan-rọpo-Ẹmi Mimọ nitori wi pe O sọ ni ẹṣẹ ikẹrin wi 
pe, “Jade kuro ninu rẹ ẹyin ENIYAN MI.” Igbanilọsoke-awọn-ayanfẹ ko i ti i ṣẹlẹ. Aya Kristi ko i ti lọ nigba ti 
awọn iṣẹlẹ ti o buru jai wọnyi n ṣẹlẹ ni ijọ ọlọrọ ati eke yii.

Ṣugbọn wura ti Ọlọrun n bẹ.

Peteru Kin-in-ni 1:7,

“Ki idanwo igbagbọ yin, ti o ni iye lori ju wura ti i ṣegbe lọ....”

Wura ti Ọlọrun ni iwa bi Kristi ti a dà ninu ina ileru ti ipọnju. Iru wura ti o dara ni yii.

Ṣugbọn iru wura wo ni ijọ ni loni? Ki i ṣe wura miiran bikoṣe wura aye ti yoo ṣegbe. O jẹ ọlọrọ. O to tan 
ni oju ara rẹ. O ti sọ ọrọ̀ nini di ohun ti o ṣe pataki julọ gẹgẹ bi oṣuwọnfun bi Ẹmi Ọlọrun ti pọ to ninu eniyan. 
Wọn ti sọ ẹri ibukun Ọlọrun ati bi ẹkọ igbagbọ ijọ abb, ṣe tọ́ to di bi awọn ọlọrọ ti o ni ọwọ si i ti ṣe pọ to.

“Aaa, o jẹ yara tete maa bọ ki o to pẹ ju” ni Oluwa wi, “ki o si ra wura ti a dà ninu ina lọwọ Mi, nigba naa 
ni iwọ yoo di ọlọrọ tootọ”. Ṣe ohun ti a n wi ye ọ bi? Feti si mi, “Ihoho (nipa ti ara) ni a wa si aye, ṣugbọn a ko 
ni fi aye silẹ ni ihoho (nipa ohun ti Ọlọrun)”Bẹẹ ni, a o mu ohun kan lọ pẹlu wa.Ohun ti a mun lọ yii ni 
GBOGBOohun ti a lee mun lọ pẹlu wa, ko si ohun ti a o fikun un, ko si ohun ti a o yọ kuro ninu rẹ. Nitori naa, 
o yẹ ki a ṣọra gidi-gidi gan an bayi lati ri i wi pe a mun iduro wa niwaju Ọlọrun pe. Bi o ba ri bẹẹ kin in a o 
mun dani lọ pẹlu wa? IWA wa ni a o mun dani lọ pẹlu wa, arakunrin mi, ohun ti a o mun lọ pẹlu wa niyẹn. 
Wayi o, iru iwa wo ni iwọ yoo mun lọwọ pẹlu rẹ? Njẹ yoo ri bi TIRẸ̀, Ẹni Ti a ṣe iwa Rẹ ni aṣepe nipa ijiya 
ninu ina ileru ipọnju, tabi yoo dabi igbe-aye jẹlẹnkẹ ti awọn ara Laodekiawọnyi, ti ko ni iwa, ki ko si leegun 
ẹyin? O ku si ọwọ olukuluku wa, nitori ni ọjọ naa ni ọhun ẹlẹru ni yoo da ẹru rẹ̀ gbé.

Wayi o, mo sọ wi pe ilu Laodekia jẹ ilu ti o ni ọrọ. O rọ owo ẹyo wura ti a tẹ aworan si oju mejeeji rẹ. 
Owo ẹyọ wura ni o jẹ ohun ti a fi dá igba ijọ yii mọ-eto karakata ti o burẹkẹ ṣẹlẹ nitori owo ẹyọ yii. Loni, a ni 
owo-ẹyọ wura olori meji. Ọrọ si ti wa di wi pe ohun ti owo ba ṣe ti, ilẹ ni n gbe. Ninu ijọ, a n gbiyanju lati ṣe 
bẹẹ pẹlu. A n fi owo ra ara wa kuro ninu ẹṣẹ, a si n fi owora Ọrun fun ara wa. Eyi ni ohun ti awa maa n sọ - 
abi mo ti wi? Ṣugbọn Ọlọrun ko sọ bẹẹ.

Ọrọ ijọ pọ to bẹẹ gẹẹ ti o fi jẹ wi pe ni igba-kuu-gba ni ijọ lee gba iṣakosoeto kara-kata gbogbo agbanla 
aye, otitọ si ni wi pe olori Igbimọ Ijọ Agbaye kan ti sọtẹlẹ ni gbangba wi pe, laipẹ ọjọ, o ye ki ijọ ṣe bẹẹ, o si lee 
ṣebẹẹ, yooo si ṣe bẹẹ gẹlẹ. Ṣugbọn ile-iso wura ti Babẹli wọn yoo wo lulẹ. Wura ti a dà ninu ina nikan ni yoo 
wa titi lae.

Ohun ti ijọ ti maa n ṣe ni gbogbo igba ijọ ni yii. O ti kọ Ọrọ Ọlọrun silẹ fun ẹkọ-kẹkọ ati adamọ ti ara rẹ; o 
ti fi-idari-eniyan-rọpo-Ẹmi Mimọ, o si da ara rẹ pọ mọ aye. Nitori naa, ihoho ni o wa, Ọlọrun si n da a ni ẹbi 
fun agbere rẹ. Ọna kan pere ti o fi lee bọ kuro ni ipo ibẹru-bojo yii ni nipa ṣiṣe igbọran si Ọluwa Ti o n pe e 
pada si inu ọrọ Rẹ.

Ifihan 18:4,

“...Ẹ ti inu rẹ jade, ẹyin eniyan Mi.....”

Kọrinti Keji 6:14-18,“

Ẹ maṣe fi aidọgba dapọ pẹlu awọn alaigbagbọ; nitori idapọ kin ni ododo ni pẹlu aiṣododo? 
Idapọ kin ni imọlẹ si ni pẹlu okunkun?

Irẹpọ kin ni Kristi si ni pẹlu beliali? Tabi ipin wo ni ẹni ti o gbagbọ ni pẹlu alaigbagbọ.

Irẹpọ kin ni tẹmpili Ọlọrun si ni pẹlu orisa? Nitori ẹyin ni tẹmpili Ọlọrun Alaaye; gẹgẹ bi 
Ọlọrun ti wi pe, Emi o gbe inu wọn, Emi o si maa rin ninu wọn; Emi o si jẹ Ọlọrun wọn, wọn o si 
jẹ eniyan Mi.

Nitori naa, ẹ jade kuro láàárín wọn, ki e si ya ara yin si ọtọ, Ni Oluwa wi, Ki ẹ maṣe fi ọwọ 
kan ohun aimọ.

Emio si jẹ Baba fun yin, Ẹyin o si jẹ ọmọkunrin Mi ati ọmọbinrin Mi, Ni Oluwa Olodumare 
wi.“

Aṣọ naa ṣe iyebiye, owo-itanran lati gba aṣọ naa si ni iyara-ẹni-sọtọ.

“Fi oogun kun oju ki iwọ ki o lee riran”.

Ko sọ wi pe o ni lati ra oogun oju yii. O ti o. A ko diyele Ẹmi Mimọ

“Nipasẹ iṣẹ ofin ni ẹyin gba Ẹmi bi tabi nipa igbọran Igbagbọ?

Galatia 3:2

Lai si ibaptisi Ẹmi Mimọ, laelae oju rẹ ko lee la si ifihan Ọrọ Ọlọrun tootọ. Eniyan ti ko ni Ẹmi ti fọju si 
Ọlọrun ati Otitọ Rẹ.

Nigba ti mo ba ro nipa bi oogun oju yii ti n la oju awọn eniyan, n ko le esai ma ranti igba ti mo jẹ ọmọde-
kunrin kekere ni Kentucky. Emi ati arakunrin mi ni a maa n sun si ori ẹni-pàpá ni oke-àjà ile wa. Afẹfẹ tutu 
maa n fẹ wọle lati ibi ti ogiri ti fọ, ti o si lanu. Nigba miiran ni akoko otutu, ilẹ yoo tutu to bẹẹ gẹẹ ti otutu yoo 
mu wa loju titi ti ipin yoo lẹ ipenpeju wa pọ patapata nigba ti a ba ji. A o kigbe pe iya wa, yoo si mu ọra ẹranko 
kan ti o gbona wa, yoo fi wa pa oju wa titi ti ipin ti o ti gan yii yoo fi ṣi kuro, nigba naa a o si riran.

O ṣaa mọn wi pe ọpọlọpọ afẹfẹ tutu ni o ti n fẹ lu ijọ ni iran yii, ominu si n kọ mi wi pe oju rẹ̀ si ti fọ si 
ohun ti Ọlọrun ni fun un. Ó nilo ororo Ẹmi Ọlọrun gbigbona lati la oju rẹ. Ayaafi bi o ba gba Ẹmi Ọlọrun, yoo 
maa tẹsiwaju lati maa fi eto rọpo agbara Ọlọrun, ati ẹkọ-adamọ rọpo Ọrọ Ọlọrun. Bi ọmọ ijọ ṣe pọ to ni wọn 
n lo gẹgẹ bi oṣuwọn aṣeyori dipo eso ti wọn n so. Awọn ọjọgbọn ẹlẹko-awọn-ẹsin-aye ti ti ilẹkun igbagbọ mọ 
awọn eniyan, wọn si ti dá gbogbo eniyanni ẹkun lati wọ ile. Wọn ko wọ inu ile, bẹẹ ni wọn ko si jẹ ki ẹni ti yoo 
wọ ọ ki o wọle. Wọn n mum ẹko-ẹsin wọn jade lati inu awọn iwe idanilẹkọ nipa ọgbọn-ori-ati-ihuwasi eniyan ti 
awọn alaigbagbọ kan kọ. Iwe nipa ọgbọn-ori-ati-ihuwasi eniyan kan wa eyi ti gbogbo wa nilo, Bibeli ni. Ọlọrun 
ni O kọ Ọ, ninu Rẹ si ni ẹkọ Ọlọrun nipa ọgbọn-ati-ihuwasi wa. O ko nilo ọjọgbọn kankan lati tumọ Rẹ fun ọ. 
Gba Ẹmi Mimọ ki o si jẹ ki O ṣe alaaye Rẹ. Oun ni O kọ Iwe naa, O lee sọ ohun ti o wa Nibe fun ọ ati ohun ti 
itumọ Rẹ jẹ.

Kọrinti Kin-ni 2:9-16,

“Ṣugbọn gẹgẹ bi a ti kọ Ọ pe, Ohun ti oju ko ri, ati eti ko gbọ, Ti ko si wọ ọkan eniyan lọ, 
Ohun wọnni ti Ọlọrun ti pese sile fun awọn ti o fẹ Ẹ.

Ṣugbọn Ọlọrun ti ṣi wọn paya fun wa nipa Ẹmi Rẹ: nitori pe Ẹmini n wadi ohun gbogbo, ani 
ohun ijinlẹ ti Ọlọrun.

Nitori tani ninu eniyan ti o mọn ohun eniyan kan, bikoṣe ẹmi ẹniyan ti o wa ninurẹ? Bẹẹ ni 
ko si ẹnikan ti o mọn ohun Ọlọrun, bikoṣe Ẹmi Ọlọrun.

Ṣugbọn awa ti gba, ki i ṣe ẹmi ti aye, bikoṣe Ẹmi Ti i ṣe ti Ọlọrun; ki awa ki o lee mọn Ohun 
ti Ọlọrun ti a fifun wa lọfẹ lati ọdọ Ọlọrun wa.

Ohun naa ti awa si n sọ, ki i ṣe ninu ọrọ ti ọgbọn eniyan n kọni, ṣugbọn eyi ti Ẹmi Mimọ fi n 
kọni; eyi ti a n fi ohun Ẹmi we ohun Ẹmi.

Ṣugbọn eniyan nipa ti ara ki i gba ohun ti Ẹmi Ọlọrun wọnni: nitori pe were ni wọn jasi fun 
un; oun ko si lee mọn wọn, nitori nipa ti Ẹmi ni a fi n wadi wọn. Ṣugbọn ẹni ti o wa nipa ti Ẹmi n 
wadi ohun gbogbo, ṣugbọn ko si ẹnikẹni ti iwadi rẹ.

Nitori pe tani o mọn inu Oluwa, ti yoo fi maa kọ Ọ? ṣugbọn awa ni inu Kristi.“



22Igba Ijọ Laodekia

Bi o ba jẹ wi pe otitọ ni gbogbo ohun ti Ẹmi n kigbe lodi si ni igba ijọ yii ṣẹlẹ, a nilo ẹnikan ki o dide bi 
Johanu Baptisi ki o si pe ijọ ni ija ni ọna ti ko ti ṣẹlẹ ri. Ohun ti yoo ṣẹlẹ gẹlẹ si igba ijọ wa yii ni eyi. Johanu 
Baptisti miiran n bọ, yoo si kigbe gẹlẹ gẹgẹ bi akede bibọ Jesu akọkọ ti ṣe. A mọn pe eyi yoo ri bẹẹ nitori 
ohun ti ẹsẹ ti o tẹlẹ e wi.

“Gbogbo awọn ti Emi ba fẹ ni Emin bawi tiMo si n na; nitori naa ni itara ki o si ronupiwada”.

Ifihan 3:19.

Iṣẹ iranṣẹ yii kan naa ni Johanu waasu nigba ti o kigbe ni aginju ẹsin ti awọn Farisi, Sadusi ati awọn 
abọrisa wi pe; “Ẹ RONUPIWADA!” Ko si ọna miiran nigba naa, ko si ọna miiran loni. Ko si ọna miiran nigba 
naa lati pada sodo Ọlọrun, ko si si ọna miiran loni. RONU PA IWA DA ni. Yi okan rẹ pada. Yi ọna rẹ pada. 
RONUPIWADA, eeṣe ti iwọ o fi ku?

Ẹ jẹ ki a yẹ apola gbolohun akọkọ wo, “gbogbo awọn ti Emi ba fẹran.” Ohun ti o ṣe pataki ninu ẹsẹ yii ni 
ede Giriki ni ọrọ-aropọ-orukọ ti o duro fun ẹni ti o n sọrọ. “Emi” ko sọ, bi awọn ọpọlọpọ yoo ṣe fẹ ki O sọ wi 
pe, “gbogbo iye awọn ti o fẹran Mi.” Bẹẹ kọ. Laelae, a ko gbọdọ gbiyanju lati jẹ ki Jesu jẹ OHUN ti eniyan ni 
ifẹ si ninu ẹsẹ yii. Ka ma ri i! Awọn OGUNLỌGỌ naa ni AWỌN TI Ọlọrun FẸRAN. Ọrọ ifẹ Rẹ ni a n sọ, KI I 
ṢE tiwa.

Nitori naa lẹẹkan sii, a ri ara wa ti a n ṣe ogo ninu igbala Rẹ, ninu ipinnu Rẹ, ati etoRẹ, a si ni igboya 
siwaju sii ninu otitọ ekọ igbagbọ iṣe-yi-o-wu U Ọlọrun. Paapaa gẹgẹ bi o ti wi ninu Iwe Roomu 9:13 wi pe, 
“Jakọbu ni Mo fẹran.” Njẹ o wa jasi wi pe nitori wi pe awọn ọpọ naa NIKAN ni O fẹran, n ṣe ni O wa n fi ọwọ 
lẹran ti O n duro de ifẹ awọn ti ko ti i fa sun mọ Ọn bi? Eleyi ko ri bẹẹ ni ọnakọna nitori O tun sọ ni Iwe 
Roomu 9:13 wi pe, “Esau ni Mo korira”. Ni ẹsẹ kọkanla rẹ Ẹmi sọ kedere wi pe,“Nitori nigba ti a ko ti i bi awọn 
ọmọ naa, bẹe ni wọn ko ti i ṣe rere tabi buburu, KI IPINNU ỌLỌRUN NIPA TI IYANFẸ KI O LEE DURO, ki i ṣe 
nipa ti iṣẹ, bikoṣe ti ẹni ti n pe ni”. “Ifẹ Iyanfẹ ni ifẹ yii” Ifẹ Rẹ fun awọn ayanfẹ Rẹ ni. Ifẹ Rẹ yii fun wọn ko duro 
lori IṢẸ RERE ỌWỌ ENIYAN, nitori O wi pe lori iyanfẹ ni ipinnu Ọlọrun duro le, eyi ti o lodi patapata si iṣẹ 
ọwọ eniyan tabi ohunkohun ti eniyan lee ṣe ninu ara rẹ. Nitori wi pe, “KI A TO BI AWỌN ỌMỌ NAA”. Oun ti 
sọ TẸLẸ wi pe, “Jakọbu ni Emi fẹran, ṣugbọn Esau ni Emi korira.”

Wayio, O sọ fun awọn ẹni Tirẹ wi pe. “Gbogbo awọn ti Mo fẹran ni MO N BAWI, TI MO SI N NA.” Lati 
baniwi ni lati tọ ni si ọna. Lati tọ ni si ọna nilati fi aiṣedede ẹni han ni fun itọnisọna. Nínà ko jasi fifi iya jẹ ni, o 
tumọ si lati tọ ni si ọna nitori atunṣe ẹni ti a n bawi ni o jẹ ni logun.

Bi o ti ri gẹlẹ ni yii ninu Heberu 12:5-11,

“Ẹyin si ti gbagbe ọrọ iyanju ti n ba yin sọ bi ọmọ pe, ọmọ Mi, ma ṣe alainaani ibawi Oluwa, 
Ki o ma si ṣe rẹwẹsi nigba ti a ba n ti ọwọ Rẹ ba ọ wi.

Nitori pe ẹni ti Oluwa fẹ, oun niI bawi, A si maa na olukuluku ọmọ ti O gba,

Ẹ maa mu suuru labẹ ibawi: Ọlorun n ba yin lo bi ọmọ ni; nitori pe ọmọ wo ni n bẹ ti baba ki 
i bawi?

Ṣugbọn bi ẹyin ba wa ni aisi ibawi, ninu eyi ti gbogbo eniyan ti jẹ alabapin, njẹ ọmọ àlè ni 
yin, ẹ ki si i ṣe ọmọ.

Pẹlupẹlu awa ni baba wa nipa ti ara ti o n tọ́ wa, awa si n bu ọla fun wọn: awa ki yoo kuku 
tẹriba fun Baba awọn ẹmi ki a si ye?

Nitori wọn tọ́ wa fun ọjọ diẹ bi o ba ti dara loju wọn, Ṣugbọn Oun, fun ere wa, ki awa ki o lee 
ṣe alabapin iwa mimọ Rẹ.

Gbogbo ibawi ko dabi ohun ayọ nisisinyi, bikoṣe ibanujẹ; ṣugbọn ni kẹyin a so eso alaafia 
fun awọn ti a ti tọ nipa rẹ, ani eso ododo“.

Nihin ni a fi ohun ti ifẹ Ọlọrun jẹ han. Nitori ifẹ ti O ni, O n fẹ ẹbi ti Oun Tikalararẹ, ẹbi awọn ọmọ - ani 
awọn ọmọ bi ti Ara Rẹ. Niwaju Rẹ ni gbogbo ẹda alaaye wa gẹgẹ bi ìṣù-amọ̀ KAN. Lati inu iṣu kan naa Yoo 
wa ṣe awọn ohun elo ọla ati alailọla. YIYAN naa yoo jẹ Tirẹ. Nigba naa, awọn ti a ba yan, ti a si bi nipa Ẹmi 
Rẹ n a o kọ́ lati dabi awọran RẸ ni igbesi aye wọn. O n BANIWI pẹlu gbogbo ipamọra, iwa-tutu ati aanu. O n 
NA NI pẹlu ọwọ ti o ni àpá iṣo. Nigba miiran Amọkoko yii ni lati mum ikoko ti O mọ ki o fọ o tuutu, ki O ba lee 
tun un mọ gẹgẹ bi O ti fẹ gan an. ṢUGBỌN IFẸ NI. IPE RẸ NIYẸN. A KO LEE RI IFẸ RẸ LỌNA MIIRAN JU 
EYI LỌ KO LEE SI ỌNA MIIRAN.

Ẹyin agbo kekere ẹ maṣe bẹru. Igba Ijọ yii n sare tete lọ si opin. Bi o ti n ṣe bẹẹ a o di awọn epo pọ. Bi

aaro mẹta ki i ti da ọbẹ nu, awọn epo wọnyi yoo ni okun nla onipele mẹta ti i ṣe agbara iṣelu, ti ara ati ti ẹmi 
(ẹmi eṣu) wọn yoo si gbiyanju lati pa aya Kristi. Ìyà yoo jẹ iyawo yii, ṣugbọn yoo fara da a. Maṣe bẹru awọn 
ohun ti n bọ wa sori ilẹ aye. “Nitori Ẹni Ti o fẹran awọn Tirẹ, fẹran wọn de opin.” Johanu 13:1.

“Ni itara ki o si ronupiwada”. Wayi o, ijọ eke yii ni itara, ma ṣe ṣe aṣise nipa eleyi. Bi i ti awọn Juu ni itara 
rẹ ri.

Johanu 2:17,

“Itara ile Rẹ jẹ Mi run.”

Itara òdì ni. O jẹ itara fun ile ti wọn kọ. O wa fun ẹkọ-adamọ, ekọ-kẹkọ awọn ijọ ti o ti fi-eniyan-rọpo-idari-
Ẹmi-Mimọ, ati itara ti ododo ara wọn. Wọn fi ero ara wọn rọpo Ọrọ Ọlọrun. Wọn ti rọ Ẹmi Mimọ ni oye, wọn 
si fi eniyan ṣe oludari. Wọn ti yí Iye Ainipẹkun pada kuro ni Ẹni Kan (Ọlọrun), wọn ti sọ Ọ di ọrọ iṣe rere, tabi 
ṣiṣe ohun ti ijọ n fẹ paapa dipo iṣe-rere.

Ṣugbọn Ọlọrun n beere fun itara miiran. Itara yii ni yoo jẹ ki eniyan kigbe wi pe, “MO JẸBI”. Wayi o, tani 
yoo wa wi pe oun jẹbi? Kin ni a kọ gbogbo awọn ijọ-onigbagbọ-adamọwọnyi le lori? - Ifẹnujẹwọ wi pe awọn ni 
ojulowo ijọ, ani ijo Ọlọrun - ijẹwọ wi pe awọn tọ́. Ṣugbọn GBOGBO wọn ko lee tọ́. NITOOTỌ KO SI ẸYỌ 
KANninu wọn ti o tọ. Iboji ti a kùn ni ẹfun, ti o kún fun egungun oku eniyan ni wọn. Wọn ko ni Iye ninu. Ọlọrun 
ko jẹri gbe wọn. Ọlọrun ko fi igba kan ri fi Ara Rẹ han ninu ijọ ti o fi-idari-eniyan-rọpo-Ẹmi Mimọ. Wọn n sọ wi 
pe awọn tọ́ nitori awọn ni wọn n sọ bẹẹ, ṣugbọn sisọ bẹẹ ti wọn sọ bẹẹ ko ni ki o ri bẹẹ. Wọnnilo, “Bayi ni 
Oluwa wi” ti Ọlọrun fi ẹsẹ rẹ mulẹ, ṣugbọn wọn ko ni In.

Jẹ ki n sọ eyi nihin. N ko gbagbọ wi pe ijọ eke nikan ni Ọlọrun n pe lati ronipiwada. Ninu ẹṣẹ yii awọn 
ayanfẹ Rẹ ni O n ba sọrọ. Awọn naa nilo ironupiwada lati ṣe pẹlu. Ọpọlọpọ ninu awọn ọmọ Rẹ ni oṣi wa ninu 
awọn ijọ eke wọnyi. Awọn ni Ọrọ Ọlọrun n ba sọrọ ninu Efesu 5:14, “...Ji, iwọ ẹni ti o sun, si jinde kuro ninu 
oku, Kristi yoo si fun ọ ni imọlẹ.” Sisun ki i ṣe kiku. Awọn alaaye ti n sun láàárín oku ni wọn. Wọn wa láàárín 
awọn ijọ ti-n-fi-ẹkọ-adamọ-rọpo-Ọrọ Ọlọrun ti o ti ku. Wọn n tẹle wọn gọọgọọ. Ọlọrun n kigbe pẹlu ohun rara 
wi pe, “JI DIDE! Ronupiwada kuro ninu iwa omugọ rẹ.” Nihin ni wọn n ṣe atilẹyin ẹgbẹ awọn aṣodi-si-Kristi ti 
n fi-idari-eniyan-rọpo-Ẹmi Mimọ pẹlu ipo ọla tiwọn ni ninu awujọ, ati owo wọn, ati asiko wọn, ani, pẹlu igbe-
aye wọn paapa, lai fi igba kan ri ri ohun ti o buru ninu eleyi. Wọn nilo lati ronupiwada, wọn gbọdọ yi ọkan wọn 
pada, ki wọn si yipada si Otitọ.

Bẹẹ ni, igba ijọ yii ni o nilo ironupiwada julọ. Ṣugbọn njẹ yoo ṣe bẹẹ bi? Njẹ yoo mu Ọrọ Ọlọrun pada 
wa? Njẹ yoo fi Ẹmi Mimọ jọba ni igbe aye awọn eniyan lẹẹkan sii bi? Njẹ yoo tun pada fi ọ̀wọ̀ giga fun Jesu bi, 
gẹgẹ bi Olugbala KANṢOṢO Ti n bẹ? Rara o, nitori ẹsẹ ti o tẹlẹ eyi siotitọ ti o mun ni ta giri, ti o si yanilẹnu 
paya nipa opin igba ijọ yii.

KRISTI NI ITA IJỌ NAA

Ifihan 3:20-22,

“Kiyesi i, Mo duro ni ẹnu ilẹkun, Mo si n kan-an-kun, bi ẹnikẹni ba gbọ Ohun Mi, ti o si ṣi 
ilẹkun, Emi o si wọle tọ ọ wa, Emi o si ma ba a jẹun, ati oun pẹlu Mi.

Ẹni ti o ba ṣẹgun ni Emi o fifun lati joko pẹlu Mi lori Itẹ Mi, bi Emi pẹlu ti ṣẹgun, ti Mo si kojo 
pẹlu Baba mi lori Itẹ Rẹ.

Ẹni ti o ba ni eti, ki o gbọ ohun ti Ẹmi n sọ fun awọn ijọ“.

Ọpọlọpọ aigbọra-ẹni-ye ni o wa lori ẹsẹ yii nitori ọpọlọpọ aladori ẹnikọọkan ti n ṣiṣẹ ipolongo Ihinrere 
maa n lo O ninu iṣẹ naa bi ẹni wi pe Jesu n duro ni ẹnu ilẹkun ọkan ẹlẹṣẹ kọọkan ti O n kan ilẹkun lati wọle. 
Wọn yoo si wi pe bi ẹlẹṣẹ naa ba si ilẹkun ọkan rẹ Oluwa yoo wọle. Ṣugbọn ki i ṣe aladori ẹlẹṣẹ kọọkan ni 
ẹsẹ yii n bawi. Gbogbo iṣẹ ti Ọlọrun ran si igba ijọ yii kasẹ-n-lẹ pẹlu awọn ọrọ kan naa ti Ọlọrun fi kasẹ awọn 
igba ijọ yooku nilẹ. Ninu ẹsẹ22, Ọrọ Ọlọrun wi pe, “Ẹni ti o ba ni eti ki o gbọ ohun ti Ẹmi n sọ fun AWỌN 
IJỌ.” Nitori naa, eyi ni iṣẹ ti a ran si igba ijọ ikẹyin yii. Ipo ti ijọ Laodekia wa ni yii bi opin rẹ ti n sunmọle. Ki i ṣẹ 
iṣẹ ti o jẹmọ ẹnikan ṣoṣo, ti a ran si ẹni naa; Ẹmi Ọlorun ni, Ti n sọ ibi ti Jesu wa fun wa. KRISTI TI FI IJỌ 
SILẸ.

Lai ṣe aniani, njẹ eyi kọ ni ibi ti ọrọ yoo pari si, tabi igbẹyin ọrọ naa, nigba ti a ba ṣá Ọrọ-Ọlọrun tì fun 
ẹkọ-kẹkọ, ti a fi awọn poopu, bisọbu, aarẹ oludamọran ati bẹẹ bẹẹ lọdipo Ẹmi Mimọ, ti a si fi iṣẹ ọwọ eniyan, 
didi ọmọ ijọ, tabi didi ẹru ilana ijọ rọpo Olugbala? Kin ni o kù ti a lee ṣe lodi si I ti a ko i ti i ṣe? Eyi ni ìkọ-Ọ̀rọ-
Ọlọrun-silẹ naa! Eyi ni isubu-kuro-ninu-igbagbọ naa. Eyi ni o ṣilẹkun silẹ gbagada fun aṣodi-si-Kristi. Nitori bi 
Ẹni kan ba wá ni Ọrukọ Baba Rẹ (Jesu) ti wọn ko si gba A, ṣugbọn ti a si kọ Ọ silẹ, nigba naa ni ẹlomiiran

yoo wa ni orukọ ara rẹ, (opurọ, adibọn) oun ni wọn yoo si gba. Johanu 5:43. Ọkunrin ẹṣe ni, ọmọ egbe nì, 
yoo wa gba iṣakoso.

Matiu 24 sọrọ nipa awọn ami ni oju sanmọ ni ọjọ ikẹyin nigba ti o ba ku fẹẹrẹẹ ki Jesu de. N ko mọn 
boya o ṣe akiyesi imuṣẹ iru ami bẹẹ ti o ṣelẹ ni lọọlọ yii, eyi ti o fi otitọ ti a ti n sọrọ nipa rẹ yii han. Otitọ naa ni 
wi pe, diẹ diẹ ni a ti n ti Jesu si ẹgbẹ titi di igba ijọ ikẹyin ti a kuku ti I si ode ijọ. Ranti wi pe, ni igba ijọ akọkọ, 
Ijọ jẹ òbíríkítí ti o fẹrẹ kún fun Otitọ Ọrọ Ọlọrun. Sibẹsibẹ, ẹkọ-adamọ kan ti a n pe ni ìṣe awọn Niko-laitani wà 
ti ko jẹ́ ki obirikiti yii kun fun Otitọ. Lẹyin naa, ni igba ijọ ti o tẹle e, okunkun yọ kelẹkẹlẹ wọ inu ijọ sii titi di igba 
ti obirikiti imọlẹ yii ko mọlẹ to ti atẹyinwa mọ, ti okunkun si gba ipa ti o pọ si i ninu rẹ. Ni igba ijọ kẹta, okunkun 
bo o siwaju sii, ni igba ijọ kẹrin ti i ṣe igba Okunkun Aye, imọlẹ naa ti fẹrẹ poora tan.

Nisisinyi, gba ohun ti mo wi yii yẹwo. Imọlẹ Kristi ni ijo n gba a tan. Kristi ni OORUN. Ijọ ni oṣupa. 
Obirikiti imọlẹ naa ni oṣupa. O dinku lati oṣupa àràmọ́jú ti o jẹ igba ijọ kin-in-ni di oṣupa àrànlọ ni igba ijọ 
kẹrin. Ṣugbọn ni igba ijọ karun-un imọlẹ rẹ bẹrẹ si i pọ sii. Ni igba ijọ lkẹfa, o gbe igbesẹ nla ninu idagbasoke 
rẹ. Ni apakan ijọ keje, idagbasoke rẹ yii tẹsiwaju si i, ṣugbọn lojiji o dawọ idagbasoke duro, o si bẹrẹ si i 
pajude titi o fi fẹrẹ parẹ patapata, ti o fi wa di wi pe dipo imọlẹ, okunkun ti kikọ-Ọrọ Ọlọrun silẹ ni o gbilẹ, ni 
igba ti o si di opin igba ijọ yii, ko tilẹ ran mọ rara nitori okunkun biribiri ti bo o mọlẹ. Ni igba yii, Kristi ti wá wà ni 
ode ijọ.

Ami naa ti o ṣẹlẹ ni awọọsanmọ ni yii. Isiji-bo-oṣupa eyi ti o ṣẹlẹ kẹyin jẹ eyi ti ojiji aye fi okunkun bọ 
oṣupa patapata. Isiji-bo-oṣupa yii ṣẹlẹ diẹdiẹ ni ipele meje titi o fi di okunkun biribiri. Ni ipele keje ni okunkun 
biribiri ti ṣiji bo oṣupa bi poopu Roomu (Pọọlu kẹfa) ti lọ si Palẹstini lati ṣe abẹwo mimo si Jerusalẹmu. Oun 
ni poopu kin-in-ni ti o kọkọ lọ si Jerusalẹmu ri. Orukọ poopu yii ni Pọọlu kẹfa. Pọọlu ni ojiṣe-Ohun-Ọlọrun fun 
igba ijọ akọkọ, ọkunrin yii si n jẹ orukọ yii. Kiyesi wi pe ikẹfa ni, tabi nọmba eniyan. Eleyi ki i kan an ṣe eeṣi 
lasan. Nigba ti o lọ si Jerusalẹmuu, oṣupa tabi ijọ lọ si inu okunkun patapata. Oun ni yii. Opin ni yii. Iran yii ko 
ni rekọja titi ohun gbogbo yoo fi ṣẹ. Bẹẹ ni. Jesu Oluwa, maa bọ kaankan!

Wayi o, a lee ri idi rẹ ti o fi jẹ wi pe igi ajara meji ni n bẹ, ọkan jẹ ti Otitọ, ekeji jẹ ti eke. Bakan naa ni a ri 
idi ti Abrahamu fi bi ọmọkunrin meji, ọkan nipa ti ara (ti o ṣe inunibini si Isaaki) ati ekeji nipa ileri. A wa ri idi ti o 
fi jẹ wi pe a bi awọn ọmọkunrin meji gẹgẹ bi ibeji lati ọdọ obi kan naa, ọkan ninu awọn ọmọ meji naa mọn 
awọn nnkan Ọlọrun, o si fẹran wọn, nigba ti ọmọkunrin keji mọn pupọ ninu Otitọ kan naa, ṣugbọn ni iwọn 
nigba ti ko ṣe alabapin Ẹmi kan naa, o ṣe inunibini si ọmọ ti o jẹ ayanfẹ. Ọlọrun ko ṣe awọn kan ni ẹni-itanu 
lati ta wọn nu lasan. O yan awọn kan ni ẹni-itanu nitori awọn ayanfẹ Rẹ ni. AYANFẸ KO LEE ṣe inunibini si 
ayanfẹ. AYANFẸ KO LEE pa ayanfẹ lara. Awọn ẹni-itanu ni i ṣe inubini si awọn ayanfẹ, ti wọn si n pa wọn. 
Aaa, awọn ẹni-itanu wọnyi jẹ olufẹ ẹsin. Ọlọgbọn bi ejo ni wọn. Iran Kaini ni wọn, iru ẹranko-ti-a-palarada-di-
ejo ni wọn. Bi wọn ṣe n kọ awọn Babeli wọn, awọn ilu nla nla wọn. Awọn ilẹ-ijọba-nla wọn, bẹẹ ni wọn ko 
dẹkun kike pe Ọlọrun. Wọn korira awọn iru Otitọ, wọn yoo si sa gbogbo ipa wọn (ni orukọ Oluwa paapaa) lati 
pa awọn ayanfẹ Ọlọrun run. Ṣugbọn a nilo wọn. “Kin ni anfaani ìpẹ́-alikama si alikama?” Lai si ipẹ ko si 
alikama. Ṣugbọn ni igbẹyin kin ni yoo ṣẹlẹ si ipẹ? Jijo ni a o fi ina ajooku jo o. Alikama n kọ? Nibo ni a o ti ri i? 
Ninu aka rẹ ni a ko o jọ si. O n bẹ nibi ti Oun naa wa.

Iṣiji-aye-bo-oṣupa ti o mu oṣupa ṣookun patapata nigba ti Poopu bẹ Jerusalẹmu wo. Jọwọ dabu iwe yii 
lati wo aworan naa. Aaa, ayanfẹ Ọlọrun, ṣọra. Fi oju ṣọ ori bii alákàn. Kiyesara. Ṣiṣe igbala rẹ yọri pẹlu ẹru 
ati iwariri. Sinmi le Oluwa, ki o si di alagbara ninu ipa Rẹ. Ọta rẹ, ani eṣu n lọ kaakiri lọwọlọwọ bayi bii kin-ni-
un ti n bu ramuramu, o n wa ẹni ti yoo pajẹ kiri. Maa fi adura ṣọna, ki o si duro ṣinṣin. Opin igba ni yii. Epo ati 
alikama n gbó bayi. Ṣugbọn ki allikama to gbó, a o di awọn epo ti o ti pọn fun jijo. Wo o, gbogbo wọn ni wọn n 
darapọ mọ Igbimọ Ijọ Agbaye. Eyi ni dídì naa. Laipẹ kiko alikama si inu aka yoo waye. Ṣugbọn lọwọlọwọ bayi 
awọn ẹmi mejeeji naa n ṣiṣẹ ninu awọn ajara mejeeji. Jade kuro láàárín awọn epo. Bẹẹrẹ si i ṣẹgun, ki 
Oluwa lee ka ọ yẹ si ẹni ti iyin tọ si, ti o si yẹ lati jọba ati lati ṣe akoso pẹlu Rẹ.

ITẸ AJAGUN-ṢẸGUN NAA

Ifihan 3:21

“Ẹni ti o ba ṣẹgun ni Emi o fifun lati joko pẹlu Mi lori Itẹ Mi, bi Emi pẹlu ti ṣẹgun, ti Mo si 
joko pẹlu Baba Mi lori Itẹ Rẹ”.

Wayi o, kin in a ni lati ṣẹgun? Ibeere ti o yẹ ki o jẹyọ nihin ni yii. Ṣugbọn ohun ti ẹṣẹ yii n wi kọ ni yii, nitori 
ki i ṣe OHUN ti a o ṣẹgun ni o ṣe pataki bikoṣe Bi a o ṣe ṣẹgun. Bi o ṣe yẹ ki o ri re e, nitori OHUN ti a o 
ṣẹgun ko jamọ nnkankan niwọn igba ti a ba mọn BI a o ṣe ṣẹgunrẹ?

Bi a ba wo awọn ẹsẹ Ọrọ Ọlọrun wọnni Ti o sọrọ nipa bi Kristi Oluwa ti ṣẹgun gaaraga, a o ri wi pe otitọ 
ni ohun ti a sọ yii. Ni Matiu 4 ni ibi ti eṣu ti dan Jesu wo, Jesuṣẹgun awọn idẹwo eṣu ti o tọ Ọ wa gẹgẹ bi 
aladori Ẹnikan pẹlu Ọrọ Ọlọrun, ani pẹlu  Ọrọ  Ọlọrun  nikanṣoṣo.  Ni  ọkọọkan  ninu  awọnidẹwo  pataki-pataki

mẹtẹẹta naa, eyi ti o ba ti Ọgba Edẹni mu gẹlẹ, ifẹkufẹ ara, ifẹkufẹ oju, ati irera aye, Jesu jagun-ṣẹgun nipa 
Ọrọ Ọlọrun. Eefa ṣubu ninu awọn idẹwo eyi ti Satani fi dẹ ẹ wo gẹgẹ bi aladori ẹnikan nitori wi pe o kuna lati 
lo Ọrọ Ọlọrun. Adamu ṣubu nipa mimọ-ọn-mọ ṣe aigbọran si Ọrọ-Ọlọrun. Ṣugbọn Jesu fi Ọrọ Ọlọrun jagun-
ṣẹgun. Nibi ti a ba ọrọ yii de bayi, jẹ ki n sọ fun ọ wi pe eyi nikan ni ọna ti o lee fi jagun-ṣẹgun, ohun nikan naa 
si ni ọna kan ti o lee fi mọn boya o n jagun-ṣẹgun, nitori Ọrọ Ọlọrun KO LEE ṣai ṣẹ.

Lẹẹkan si i, ṣe akiyesi bi Jesu ṣe ṣegun awọn igbekalẹ ilana ẹsin aye. Nigba ti awọn ẹlẹkọ-nipa-awọn-
ẹsin-aye ti igba-aye Rẹ n fi gbogbo igba fooro Ẹmi Rẹ, O lo Ọrọ Ọlọrun ni igba gbogbo. Ohunti Baba fi si I ni 
ẹnu nikanṣoṣo ni O sọ. Ko si igba kan ti ọgbọn Rẹ kò da aye loju ru patapata, nitori ọgbọn Ọlọrun ni.

Ninu gbigbe igbesi-aye Oun Tikalararẹ, O ṣẹgun ninu ijakadi pẹlu ara Rẹ nipa ṣiṣe igbọransi Ọrọ 
Ọlọrun.

Ninu Heberu 5:7-9, Ọrọ Ọlọrun sọ wi pe,

“Ẹni, nigba ọjọ Rẹ ninu ara, Ti o fi ẹkun rara ati omije gbadura, Ti o si bẹbẹ lọdọ Ẹni Ti o lee 
gbaA silẹ lọwọ iku, a si gbohun Rẹ nitori Ẹmi ọ̀wọ̀ Rẹ.

Bi o ti jẹ Ọmọ ni, sibẹ O kọ igbọran nipa ohun ti O jiya;

Bi a si ti sọ Ọ di pipe, o wa di orisun igbala Ainipẹkunfun gbogbo awọn ti o n gbọ Tirẹ.“

Kinni O ṣe igbọran si? Ọrọ Ọlọrun.

Nitori naa ko ni si ẹyọ ẹnikan ṣoṣo ti yoo joko sinu Itẹ Jesu Kristi Oluwa ayaafi ti o ba ti n gbe igbe-aye 
Ọrọ naa. Awọn adura rẹ, awọn aawẹ rẹ, awọn ironupiwada rẹ, ohunkohun ti i ba jẹ ti o mutọ Ọlọrun wa- ko si 
ọkan ninu wọn ti o lee funọ ni anfaani jijoko ninu Itẹ naa. Iyawo ỌRỌ naa ni a o fifun. Gẹgẹ bi olorì ti n 
ṣalabapin ninu itẹ ọba nitori wi pe o jẹ ọkan naa pẹlu ọba, bẹẹ naa ni o ṣe jẹ wi pe kiki awọn n ṣe ara Ọrọ 
Ọlọrun gẹgẹ bi Oun ti jẹ Ọrọ Ọlọrun ni yoo ni ipin ninu Itẹ naa.

Ranti wi pe a ti fi han gbangba ninu gbogbo awọn igba ijọ wi pe bi Adamu ati Eefa ṣe ṣubu nipa fifi Ọrọ 
Ọlọrun silẹ, naa ni igba Ijọ Efesu ṣubu nipa yiyẹsẹ kiun kuro ninuỌrọ Ọlọrun, bẹẹ naa ni olukuluku igba ijọ ti o 
tẹle naa si ti n yẹsẹ diẹ diẹ kuro ninu Ọrọ Ọlọrun titi di igba ikẹyin ti Igbimọ Ijọ Agbaye yoo yọwọ-yọsẹ 
patapata kuro ninu Ọrọ Ọlọrun. Ni opin Igba Laodekia yii, Ọrọ Ọlọrun yoo poora patapata kuro láàárín ijọ, 
nipasẹ eleyi Oluwa yoo fi aarin ijọ silẹ. O duro si ita, O si n pe awọn Tirẹ ti yoo teleE nipa igbọran si Ọrọ 
Ọlọrun. Lẹyin igba ti awọn ẹgbẹ kekere ti a n dọdẹ, ti a si n ṣe inunibini si yii ba ti fi agbara Ẹmi Mimọ han fun 
araye ri fun igba kukuru, wọn yoo lọ i wa pẹlu Jesu.

OPIN AWỌN IGBA IJỌ ẸYA AWỌN ALAIKỌLA

Igba ijọ yii ni eyi ti o kẹyin ninu awọn igba ijọ mejeeje naa. Ohun ti o bẹẹrẹ ni igba ijọ akọkọ, tabi Igba Ijọ 
Efesu gbọdọ so eso rẹ ni ẹkunrẹrẹ, yoo si so eso rẹni ẹkunrẹrẹ, yoo si wa si ikore ni igba ijọ ikẹyin tabi Igba 
Laodekia. Awọn igi ajara mejeeji naa yoo so eso aso-reri wọn. Awọn ẹmi mejeeji naa yoo pari ifarahan wọn 
ni opin irin-ajo olukuluku wọn. Gbingbin, bibomirin ati didagba ti dopin. Igba ẹrun ti dopin. A ti ki dòjé bọ inu 
oko fun ikore.

Ninu ẹsẹ 15 de ẹsẹ 18 ti a ṣẹṣẹ ṣe idanilẹkọ lori rẹ tan yii ni aworan pípé awọn eniyan ajara eke ti o ti 
pọn, ẹmi eke ati ijọ eke wa. “Emi mọn iṣẹ rẹ, pe iwọ ko gbona bẹẹ ni iwọ ko tutu: Emi i ba fẹ pe ki iwọ kuku 
tutu,tabi ki iwọ gbona. Njẹ nitori ti iwọ ṣe ilọwọọwọ, ti o ko si gbona, bẹe ni o ko tutu, Emi o pọ ọ jade kuro ni 
ẹnu Mi. Nitori ti iwọ wi pe, Emi ni ọrọ, Emi si n pọ si i ni ọrọ, Emi ko si ṣe alaini ohunkohun, ti iwọ ko si mọn 
pe, oṣi ni iwọ, atiàre, ati talaka, ati afọju, ati ẹni-ihoho. Emi fun ọ ni imọran pe ki o ra wura lọwọ Mi ti a ti da 
ninu ina, ki iwọ ki o lee di ọlọrọ, ati aṣọ funfun, ki iwọ ki o lee fi wọ ara rẹ, ati ki itiju ihoho rẹ ki o maa ba han, 
ki o si fi oogun kun oju rẹ, ki iwọ ki o lee riran.” Ko i ti si ibu-ẹnuatẹ-lu-ni ti okoro to eyi ri, bẹẹ ko si si awọn 
agberaga ẹlẹsin ti o jọ ara wọn loju, ti o yẹ fun iru Ibawi bẹẹ ju awọn eleyi lọ.

Sibẹ sibẹ ni ẹṣẹ kọkanlelogun,

“Ẹni ti o ba ṣẹgun ni Emi o fifun lati joko pẹlu Mi lori Itẹ Mi, bi Emi pẹlu ti ṣẹgun, ti Mo si 
joko pẹlu Baba Mi lori Itẹ Rẹ,”

a ri ajara Otitọ, Ẹmi otitọ, Ijọ eniyan tootọ ti a gbega si Itẹ Ọlọrun gan an, pẹlu ibuyin-fun-ni ti o ga julọ ti a 
ti fifun awọn ẹni Ẹmi ti wọn jẹ onirẹlẹ ati olufọkansin ti o duro ṣinṣin julọ.

Ọrọ Johanu Onitẹbọmi, ẹni ti o sọ bi Jesu ṣe jẹ gẹlẹ si awọn ijọ otitọ ati eke ni o ṣẹ bayi.

Ninu Matiu 3:11-12.

“Lootọ ni emi n fi omi baptisi yin fun ironupiwada: ṣugbọn Ẹnikan Ti o pọju mi lọ n bọ lẹyin 
mi, bata Ẹni Ti emi ko to i gbe; Oun ni yoo fi Ẹmi Mimọ ati Ina baptisi yin.

Ẹni Ti atẹ Rẹ n bẹ ni ọwọ Rẹ, Yoo si gba ilẹ ipaka Rẹ mọ tooto, Yoo si ko alikama Rẹ sinu 
aba, ṣugbọn iyangbo ni yoo fi ina ajooku sun.“

Kristi, Olukore Nla naa, n kore eso ilẹ aye bayi. O n ko alikama jọ sinu aka Rẹ nipa bibọwa fun awọn ẹni 
Tirẹ ti O si n gba wọn si ọdọ ara Rẹ titi laelae. Lẹyin eyi ni Yoo padawa lati pa awọn ẹni buburu run pẹlu ina 
ajooku.

Aṣiri owe epo ati alikama ti a kọ si Matiu 13:24-30 ni a ti wa mu ṣẹ bayi.

“Owe miiran ni O pa fun wọn wi pe, Ijọba Ọrun dabi ọkunrin ti o furugbin rere si oko rẹ:

Ṣugbọn nigba ti eniyan sun, ọta rẹ wa, o fun epo sinu alikama, o si ba tirẹ lọ.

Ṣugbọn nigba ti eehu rẹ sọ jade, ti o si so eso, nigba naa ni epo buburu fi ara han pẹlu.

Bẹẹ ni awọn ọmọ-ọdọ baalẹ naa tọ ọ wa, wọn wi fun un pe, oluwa, irugbin rere ki i iwọ fun 
sinu oko rẹ? Nibo ni o ha ti ni epo buburu?

O si wi fun wọn pe, ọta ni o ṣe eyi. Awọn ọmọ-ọdọ rẹ si bi pe, iwọ ha fẹ ki a lọfa wọn tu 
kuro?

Oun si wi pe, bẹẹ kọ, nigba ti ẹyin ba a tu epo kuro, ki ẹyin ki o ma ba tu alikama pẹluwọn.

Ẹ jẹ ki awọn mejeeji ki o dagbapọ titidi igba ikore: ni akoko ikore emi yoo si wi fun wọn 
olukore pe, Ẹ tete kọ ko epo jọ, ki ẹ de wọn ni iti lati fi ina sun wọn, ṣugbọn ẹ ko alikama sinu 
aba Mi“.

Awọn epo ati alikama ti wọn ti fi ẹgbẹkẹgbe ti wọn si n dagba soke lati igba ijọ akọkọ titi di isisinyi ni a 
kore. Ohun ti Ipade Igbimọ Nikia gbero lati ṣe ti wa ṣẹlẹ bayi. Pẹlu gbogbo ipá ijọ ti o fi-idari-eniyan-rọpo-Ẹmi 
Mimọ, ijọ eke kọ gbogbo ifarahan ohun ti o ṣẹkù gẹgẹ bi Otitọ silẹ, o si fi agbara iṣelu ati ijọba ti ara rẹ lẹyin, o 
si ṣe ipinnu lati pa awọn onigbagbọ ododo run patapata. Ṣugbọn nigba ti o ba ku kiun ki o mu ete ati ero iditẹ 
ojo rẹ yii ṣẹ, a o ko alikama si inu aka. Lati asiko yii lọ, alikama ati awọn epo ko ni fi ẹgbẹkẹgbẹ jumọ dagba 
soke mọ. Lati asiko yii lọ eepo ko ni ṣe alabapin ibukun Ọlọrun mọ nitori wi pe o wa ni sàkání alikama, nitori 
alikama yoo ti lọ, a o si tú ibinu Ọlọrun silẹ ninu Edidi kẹfa, ti yoo pa awọn ẹni ibi run patapata.

Wayi o, mo sọ lẹẹkan wi pe igi ajara eke yoo so ẹkunrẹrẹ eso rẹ ni igba ijọ yii. Eso rẹ yoo gbó, yoo si 
pọn. Bi o ṣe ri gẹlẹ niyẹn. Ijọ ẹlẹmi-esu yii ti o kun fun irekọja ni a o fi han gẹgẹ bi iru mustadi ti o di igi eyi ti 
gbogbo awọn ẹyẹ oju ọrun n gbe ori rẹ. Aṣodi-si-Kristi ni yoo jẹ olori rẹ, Ijinlẹ irekoja. Otitọ ni ohun gbogbo ti a 
sọ yii. Bi o ba jẹ otitọ nigba naa otitọ naa ni wi pe ijọ ti n ṣe aya Kristi yoo gbó, yoo pọn, ni pipọn rẹ, a o si da 
a mọ̀n pẹlu Oluwa rẹ nipa Ọrọ Ọlọrun, Olori rẹ Ti yoo si tọ ọ wa ni Ijinlẹ-Iwa-Bi-Ọlọrun, Ti I ṣe Kristi ni tootọ. 
Gẹgẹ bi ijọ eke yii ti o kun fun ọgbọn arekereke ati agbara eṣu eyi ti o jẹ apapọ agbara iṣelu, agbara eniyan 
ati agbara awọn ẹmi aimọ yoo ti da oju ija kọ ajara Otito yii, ajara Otitọ pẹlu ẹkunrẹrẹ Ẹmi ati Ọrọ Ọlọrun yoo 
ṣe awọn iṣẹ agbara kan naa ti Jesu ṣe. Bi o ṣe n sunmọ Olori rẹ, ti o n dabi Rẹ nipa Ọrọ Ọlọrun, Jesu yoo 
pada wa ki aya ati Ọkọ baa lee parapọ di ọkan titi laelae.

Lọwọlọwọ bayi a lee ri awọn ifarahan ti a lee fojuri awọn ohun ti mo ti n ba ọ sọ yii ni gbogbo ayika wa. 
Otitọ ni wi pe gbogbo awọn eepo ti n darapọ ninu Agbarijọ gbogbo Ẹsin Aye. Ṣugbọn otitọ naa ni pẹlu wi pe 
wolii sí igba ijọ ikẹyin gbọdọ maa jiṣẹ ti Ọlọrun fi ran an, ti yoo ṣaaju ipadabọ Oluwa ẹlẹkeji lọwọlọwọ bayi, 
nitori nipasẹ Isẹ Ọlọrun ti yoo jẹ yii ni a o yi ọkan awọn ọmọ pada si ti awọn baba Pẹntikọsti, ati nipa 
imupadabọ-sipo Ọrọ Ọlọrun yii ni imupadabọ-sipo agbara yoo de.

Igba ẹlẹgẹ patapata ni a n gbe inu rẹ yii. A gbọdọ ṣọ ara wa gan an ni lati ri i wi pe a tẹsiwaju lati maa jẹ 
olootọ si Ọrọ Ọlọrun, ki a ma si yọ kuro ninu Rẹ tabi ki a fi kun Un, nitori ẹni ti o ba sọrọ nigba ti Ọlọrun ko 
sọrọ, sọ Ọlọrun di opurọ. Ohun ti o wa lọkan mi ganan ni yii. Bi ọgọrun ọdun ti a wa ninu rẹ yii ṣe n bẹrẹ, 
oungbẹ fun Ọlọrun ti o bẹrẹ ni igba ijọ Filadẹlifia bẹẹrẹ si i jẹki awọn eniyan kigbe fun Ẹmi Ọlọrun. Nigba ti 
Ọlọrun si dahun si igbe yii nipa rírán ifarahan ifede-fọ, itumọ ede ati asọtẹlẹ, lẹsẹkẹsẹ awọn ẹgbẹ kan gbe 
ẹkọ-igbagbọ kan kalẹ ti o lodi si Ọrọ Ọlọrun patapata, wi pe fifi ede sọrọ ni ẹri idaniloju ibaptisi Ẹmi Mimọ. Fifi 
ede sọrọ jina réré si ẹri idaniloju. Ifarahan ni wọn, ṣugbọn wọn ki i ṣe ẹri idaniloju. Ki i ṣe wi pe eyi ki i ṣe ẹri 
idaniloju nitootọ nikan, nitori wi pe ko si ẹṣẹ Ọrọ Ọlọrun kan ti a lee fi ṣe atilẹyin ẹkọ yii, eyi ti o fi i han wi pe 
irọ patapata ni, ṣugbọn lẹsẹkẹsẹ ni awọn ti ogba a gbọ sọ ara wọn di ijọ ti o fi-idari-eniyan-rọpo-Ẹmi-Mimọ 
nipase ẹkọ yii, eyi ti o fi i han wi pe wọn ko si ninu Otitọ bi wọn ṣe fẹ ki awọn eniyan gbagbọ. Aaa, o dara loju. 
O dabi ẹni wi pe Pẹntikọsti ti pada de. Ṣugbọn a ri i wi pe ko ri bẹe. Ko lee jẹ bẹẹ, nitori o di ijọ ti o fi-idari-

eniyan-rọpo-Ẹmi-Mimọ. Iku ni iyẹn, ki i ṣe Iye. O dabi ẹni wi pe o sunmọ Otitọ to bẹẹ gẹẹ ti o fi tan ọpọlọpọ 
awọn eniyanjẹ.

Wayi o, ti ko ba ṣe ojulowo, kin ni? Ìpẹ́ lasan ni, káán-da ni. Nigba ti o ṣeṣẹ yọ bi i apó tutu, kaan-da naa 
jọ ojulowo alikama. Ṣugbọn bi o ṣe jẹ wi pe eniyan lee lọ sinu oko alikama ki o si ri ohun ti o dabi alikama, 
ṣugbọn sibẹ kaan-da lasan ni (nitori ko i ti ni ọmọ ninu) nitori naa kaan-da tutu lasan ni ti o dabi horo alikama. 
Ojulowo iru alikama ti ọjọ Pẹntikọsti gbọdọ fi arahan ni igba ijọ ikẹyin. A gbin in ni Nikia. O yọ eehu ni Saadi. 
O yọ irukẹrẹ pẹlu ọjẹẹrẹ ni Filadelfia, ọmọ rẹyoo si gbo ni Laodekia. Ṣugbọn ko lee pada di ojulowo titi di igba 
ti Ọrọ Ọlọrun yoo fi bọ̀ si ipo Rẹ ninu ijọ. Wolii naa ko i ti fi arahan rara si ilẹ aye. Ṣugbọn nisisinyi ni ibi ti a de 
duro bayi ninu igba ijọ Laodekia, “Wolii ojiṣe-Ohun-Ọlọrun” ti Ifihan 10:7 ti gbọdọ wa lori ilẹ aye bayi. Lẹẹkan 
si i, “Bayi ni Oluwa wi” ti O ṣetan fun ifarahan pẹlu ifidimulẹ ti ko ni aṣiṣe gbọdọ wa lori ilẹ aye bayi. Nitori 
naa, Iru Otitọ naa ti bẹrẹ si i gbó, LẸYIN EYI NI IKORE YOO ṢẸLẸ.

Igba ikore. Bẹẹ ni akoko ikore. Asiko ti wa to,bayi lati ya awọn igi ajara mejeeji ti o dagba papọ, ti eka 
wọn lọ́ mọ́ ara wọn sọtọ. Awọn eso awọn igi wọnyi ti o yatọ si ara wọn gedegede ni a o kojọ si aka ọtọọtọ. 
Olukuluku awọn ẹmi mejeeji yoo lọ si opin irin-ajo tirẹ. Eyi ni akoko naa lati ṣe igbọran si ipe ikẹyin ti o tọ 
Iyawo Alikama naa nikan wa wi pe, “Ẹ ti inu rẹ jade, ẹyin eniyan Mi ki e ma ba ṣe alabapin ninu ẹṣẹ rẹ, ki ẹ 
(alikama) ma ba a si ṣe gba ninu iyọnu (ipọnju nla ti edidi kẹfa ati Matiu. 24) obinrin naa (eepo).'

IKILỌ ẸMI TI O KẸYIN

Ifihan 3:22

“Ẹni ti o ba ni eti, ki o gbọ ohun ti Ẹmi n sọ fun awọn ijọ”.

IKILỌ IKẸYIN ni eyi. Ko ni si omiiran mọ. A ti tẹ́ Itẹ-Ọba sile. A ti fi awọn ipilẹ mejeeji naa lelẹ. A ti tẹ́ awọn 
opopona wura naa. Awọn ilẹkun ẹnu-bode pẹrli kan-un-ka-kun-un-ka naa ni a ti gbe ró, a si ti kàn an. Gẹgẹ bi 
piramidi, o duro pẹlu ẹwa ati ogo ti ko ni ẹgbẹ. Awọn ẹda Ọrun ti o kọ ọ n fi gbogbo ara wo o tiyanu-tiyanu, 
nitori wi pe o n bì, o si n tàn pẹlu ogo ti o tayọ ti aye. Gbogbo ẹwa a rẹ n ṣọ itan oore-ọfẹ iyanu ati ifẹ Jesu. Ilu 
ti a pese silẹ fun awọn eniyan ti a ti pese silẹ ni. O n duro de awọn olugbe inu rẹ; laipẹ wọn o ya lu awọn 
opopona naa pẹlu ayọ. Bẹẹ ni, ipe ti o kẹyin ni. Ẹmi Ọlọrun ko ni sọrọ ni igba ijọ miiran mọ. Awọn igba ijọ ti 
dopin.

Ṣugbọn a dupe lọwọ Ọlọrun ni akoko yii, igba ijọ yii ko i ti de opin. O si n ke pe ni sibẹ. Ipe Rẹ yii ki i ṣe 
wi pe O n sọrọ si ọkan awọn ti o ni Ẹmi Ọlọrun nikan nipa Ẹmi Rẹ, ṣugbọn lẹẹkan si i wolii kan n bẹ ni ori ilẹ 
aye. Lẹekan si i, Ọlọrun yoo ṣi Otitọ paya gẹgẹ bi O ti ṣe fun Pọọlu. Ni ọjọ ojiṣẹ-Ohun-Ọlọrun keje, ni igba ijọ 
Laodekia, ojiṣẹ-Ohun-Ọlọrun ti a ran si igba ijọ naa yoo ṣi awọn Ijinlẹ Ọlọrun paya gẹgẹ bi a ṣe fi I han fun 
Pọọlu. Yoo sọ Ọ jade, awọn ti o ba si gba wolii naa ni orukọ wolii yoo gba anfaani ipá ti iṣe-iriju-iwaasu wolii 
naa n sa. A o bukun awọn ti o ba gba a gbọ, wọn yoo si di ara Iyawo Kristi ti ọjọ ikẹyin ti a sọrọ rẹ ni Ifihan 
22:17,

“Ati Ẹmi ati iyawo wi pe, Maa bọ...”

Hooro Alikama (iyawo Alikama) ti a gbin ni Nikia ti pada di Hooro ojulowo Ọrọ Ọlọrun lẹẹkan si i. Ẹ yin 
Oluwa titi laelae. Bẹẹ ni, fetisi wolii Ọlọrun ti Ọlọrun jẹrigbe, ti o farahan ni igba ijọ ikẹyin yii. Ọrọ Ọlọrun Ti o ti 
ẹnu rẹ jade ni Iyawo yoo sọ. Ọrọ kan naa ni Ẹmi Ọlọrun, wolii naa ati aya Kristi yoo maa sọ. Ohun ti wọn yoo 
sọ yoo jẹ ohun ti a ti sọ tẹlẹ ri ninu Ọrọ Ọlọrun. Wọn n sọ Ọ lọwọlọwọ bayi, “Jade kuro ninu rẹ bayi, ki o di ẹni 
iyasọtọ”. Igbe naa ti jade naa. Igbe naa si njade lọwọlọwọ bayi. Bawo ni igbe naa yoo ṣe pẹ to? A ko mọn, 
ṣugbọn nnkan ti a mọn ni wi pe ko ni dun pẹ lọ titi, nitori igba ijọ ikẹyin ni eyi.

Ẹni ti o ba ni eti ki o gbọ ohun ti Ẹmi n sọ fun awọn Ijọ. Ẹmi Ọlọrun ti sọrọ. O ti fẹrẹ di gbére fun awọn 
igba ijọ. Nigba naa ni gbogbo rẹ yoo pari. Yoo ti wa pẹ ju nigba naa lati wa si ọdọ Ọlọrun. Ṣugbọn bi o ba jẹ 
wi pe ninu awọn ẹkọ inu iwe yii, Ọlọrun ti n ba ọ sọrọ nipa Ẹmi Rẹ, njẹ ki o yipada si Ọlọrun nipa 
ironupiwada, ki o si fi igbesi aye rẹ fun Un, ki O ba lee fun ọ ni Iye Ainipẹkun nipa Ẹmi Rẹ.

